
БИР-БИРИГА ЕЛКАДОШ, ИБРАТ БЎЛИБ
Икки қиш доқнинг ҳам илғор таж рибалари, эриш ган ю туқлари  
бисёр . Бир-биримизда ўрганса бўладиган ж иҳатларим из етарли. 
Агар буни йўлга қўйсак, унча-мунча муаммоларга бирга 
ечим топиш  имконияти туғиларди... 3 бет

Муҳтарам раис жаноблари!
Ҳурматли дўстлар!
Жаҳоннинг турли нуқта- 

ларида ҳамон давом этаётган 
урушлар ва қарама-қаршилик- 
лар, сакданиб қолаётган дав- 
латлараро, миллатлараро ва 
динлараро зиддиятлар, Минг- 
йиллик ривожланиш деклара- 
циясида таъкидланганидек, 
қашшоқлик, очлик, оналар ва 
болалар ўлими, эпидемиялар 
ва инсониятнинг бошқа му- 
аммоларига қарши кураш бо- 
расидаги энг жиддий тўсиқ- 
лар бўлиб қолмокда.

Ушбу ҳақиқатнинг тасди- 
ғини 30 йилдан буён ҳарбий 
ҳаракатлар давом этаётган жа- 
фокаш Афғонистон мисолида 
кўришимиз мумкин. Бугун 
афғон муаммосини ҳарбий йўл 
билан ҳал этиб бўлмаслиги 
янада аён бўлмокда, коа.\иция 
кучларининг Афғонистонда 
тинчлик ўрнатиш бўйича тан- 
лаган стратегияси эса кутил- 
ган натижаларни бермаяпти. 
Мутгасил давом этаётган уруш 
Афғонистон ҳалқининг аҳво- 
лини тобора оғирлаиггирмоқ- 
да ва муаммони ҳал этишни 
янада қийинлаштирмокда.

Ҳозирги вазиятда Афғо- 
нистонда тинчлик ва барқа- 
рорликка эришишнинг муқо- 
бил йўлларини топиш ғоят му- 
ҳим аҳамият касб этади. Ушбу 
йўллардан бири, бизнинг фик- 
римизча, Ўзбекистон томони- 
дан 2008 йилда таклиф этил-

Ўзбекистон
Ги Муннинг таклифига биноан БМТ Боп 

Мингйиллик ривожланиш мақсадлари бўйи
ча олий даражадаги ялпи мажлисида иштиро 
тимиз раҳбари мазкур саммитда нутқ сўзлади.

ган БМТ шафеълигида 6 + 3 
мулоқот гуруҳини ташкил 
қилиш муҳим роль ўйнаган 
бўлур эди. Ташаббусимизнинг 
мазмун-моҳияти шундан ибо- 
ратки, афғонистонликлар ўз 
мамлакати муаммоларини ўз 
манфаатларидан келиб чиққан 
ҳолда, Афғонистонда уруш- 
нинг тугаши ва унинг барқа- 
рор келажагидан манфаатдор 
мамлакатлар кўмагида ўзлари 
ҳал этишлари даркор.

Улар сирасига авваламбор, 
тинчлик ўрнатиш миссиясига 
дахлдор АҚШ, НАТО, Рос- 
сия, шунингдек, Афғонистон 
билан бевосита қўшни мам- 
лакатларни киритиш зарур. 
6 + 3 мулоқот гуруҳининг энг 
муҳим мақсади -  бир-бирига 
қарши курашаётган томонлар- 
га Афғонистонда ҳарбий ҳара- 
катларни тўхтатиш дастурини 
таклиф этиш, мамлакатни па- 
роканда қилаётган асосий му- 
аммо ва зиддиятлар бўйича 
ўзаро муроса асосидаги ечим- 
ларни топиш, хавфсизликни 
таъминлаш ҳамда барча томон- 
ларнинг манфаатларини 
ҳисобга олган ҳолда зарур ка- 
фолатларни беришдан иборат.

Бу борада ушбу Дастурда 
иқтисодий ёрдам кўрсатиш, 
ижтимоий, инфратузилма ва 
гуманитар лойиҳаларни амал- 
га ошириш, аҳоли бандлиги 
муаммоларини, қашшоқлик, 
ҳуқуқсизликка қарши кураш 
бўйича энг долзарб вазифа- 
ларни ҳал этишга алоҳида 
эътибор берилиши лозим. Аф- 
ғонистон халқи амал қилади- 
ган кўп асрлик анъаналар, 
урф-одатлар, ислом динининг 
қадриятлари тўлиқ ҳурмат 
қилиниши зарур.

Шуни таъкидламоқчиман- 
ки, бундай мақсадларга эри- 
шиш учун ҳозирча Афғонис- 
тонда турган тинчликпарвар 
коалиция кучлари ёрдам бе- 
риши мумкин. 2010 йилнинг 
июнида Қирғизистонда рўй 
берган фож иали воқеалар 
Марказий Осиё минтақасида- 
ги вазиятни издан чиқаришга 
жиддий хавф солмоқда. Шу 
йилнинг апрелида обрў-эъти- 
борини йўқотган президент 
ҳокимиятининг ағдарилиши, 
юзага келган кескинлик ва 
қарама-қаршиликлар, шунинг- 
дек, мамлакатда қонуний ҳоки- 
миятнинг заифлиги Қирғизис-

Чирой очган гўшалар

ОБОДЛЖ  КУНГИЛДАН 
БОШЛАНАР

Атроф-муҳит
тозалиги,
орасталиги кишига 
кўтаринки кайфият 
бағишлайди.
Боиси поклигу 
озодаликдан 
кўнгиллар хузур 
топади. Албатта, ўз 
хонадони теварак- 
атрофини тоза 
тутиш, супуриб- 
сидириш яқиндан 
пайдо бўлган одат 
эмас.

Азалдан ота-боболаримиз, 
момоларимиз яшаб турган 
жойининг саранжом-саришта- 
лигига, озодалигига аҳамият 
беришган. Улар жамоа бўлиб, 
тез-тез ўз ҳудудини янада 
кўркамлапггириш, ободонлаш- 
тиришга интилишган.

Юртимизда сўнгги йил- 
ларда тегишли вазирликлар, 
мутасадди ташкилотлар томо- 
нидан табиат муҳофазаси бар- 
қарорлигини таъминлаш, ат- 
роф-муҳит орасталигини сақ- 
лаш йўлида салмоқли ишлар 
амалга ошириб келинаётир. 
Албатта, бундай хайрли иш- 
ларни адо этишда "Маҳалла" 
хайрия жамғармаси республи- 
ка бошқаруви ҳамда унинг 
жойлардаги бўлим ва бўлин- 
малари, қолаверса, фуқаролар 
йиғинлари мутасаддиларининг 
ҳам ҳиссаси кагга бўлаётир.

Ҳар йили фасллар алма- 
шинувига қараб, жойларда 
ободонлаштириш ва тозалик 
ойлиги ҳамда ҳашарлар ўтка- 
зиб келинаётгани қувонарли- 
дир. Ободонлаштириш ойли- 
ги муносабати билан маҳал- 
лаларда ҳашар уюштириш ор- 
қали ариқлар, қабристонлар, 
зиёратгоҳлар тозаланиб, кўча 
бўйларига, хиёбонларга, турар- 
жой, корхона ва ташкилотлар, 
маҳалла марказлари ён-атро- 
фига манзарали дарахт ва гул 
кўчатлари экилади. Бу ишлар- 
да ф уқаролар йиғинлари 
қошида фаолият олиб бораёт- 
ган Ободонлаштириш, таби- 
атни муҳоф аза қилиш 
комиссиялари ишини алоҳида 
эътироф этиш жоиз. Мазкур 
комиссия аъзолари зиммасига 
ҳудудни обод қилиш билан 
бирга, спорт майдончаларини

жиҳозлаш, коммунал тармоқ- 
ларни ривожлантиришга қара- 
тилган иш режаларини тузиш, 
маънавий-ахлоқий тарбия би- 
лан брғлиқ миллий урф-одат- 
лар1шизни кенг тарғиб қилиш 
мас^улйяти ҳам юкланган. Бо- 
иси табиатни муҳофаза қилиш 
учун аҳоли, аввало, ёшлар қал- 
бида она-табиатга меҳр туйғу- 
сини кучайтириш, атроф-му- 
ҳитга эҳтиёткорона муносабатда 
бўлиш тушунчасини шакллан- 
тириш лозим. Бу борада ко- 
миссия аъзолари нуронийлар 
тажрибасига таяниб, ёшлар 
ўртасида тушунтириш ишлари- 
ни йўлга қўйиши, ҳашар тад- 
бирларини тез-тез уюпггири- 
ши фойдадан холи бўлмайди.

тон жанубида миллатлараро 
қонли ва шафқатсиз воқеалар 
юзага келишига сабаб бўлди. 
Бунинг натижасида юзлаб бе- 
гуноҳ одамлар қурбон бўлди, 
минглаб тинч аҳоли жабр 
кўрди.

Қирғизларнинг ўзи ҳам, 
республика жанубида яшаёт- 
ган кўп сонли ўзбеклар ҳам 
учинчи кучлар томонидан пух- 
та ўйланган ва уюштирилган 
акциянинг қурбонига айлан- 
ди, дейиш учун бугун барча 
асосларимиз бор.

Узоқни кўзлаб амалга оши- 
рилган бу акциядан мақсад 
мамлакатда нафақат тартибсиз- 
лик ва парокандаликни юзага 
келтириш, балки Ўзбекистон- 
ни ушбу ваҳшиёна хунрез- 
ликка тортиш, пировард на- 
тижада, миллатлараро қара- 
ма-қаршиликни икки қўшни 
мамлакат -  Қ ирғизистон 
ҳамда Ўзбекистон ўртасидаги 
давлатлараро қарама-қарши- 
ликка айлантиришдан иборат 
эди.

Ўта мураккаб ва ўт олиб 
кетиш хавфи бўлган мазкур 
вазиятда қабиҳ ният билан 
ташкил этилган воқеаларнинг

ривожланишига иул қуимас- 
лик биз учун ниҳоятда оғир 
муаммога айланди. Ўз ҳудуди- 
мизда юз мингдан ортиқ қоч- 
қинлар, болалар, хотин-қиз- 
лар, қарияларни қабул қилиш, 
уларни жойлаштириш ва бар- 
ча зарур нарсалар билан таъ-
минлаш жуда кагга куч, меҳ-

нат ва ресурсларни талаб 
қилди. Айни пайтда ўта шаф- 
қатсиз зўравонликнинг авж 
олишига йўл қўймаслик, че- 
гара ҳудудида осойишталик- 
ни сақлаш , фавқулодда 
оқибатларга олиб келиши мум- 
кин бўлган қаҳру ғазабни жи- 
ловлаш, экстремизмнинг шид- 
датли тус олишининг олдини 
олиш зарур эди.

Фақат ақл-идрок, оддий 
ҳақиқатни, яъни ушбу замин- 
да кўп асрлар давомида ўзбек- 
лар ва қирғизлар ёнма-ён 
яшаб келгани ва бундан буён 
ҳам уларнинг фарзандлари 
ҳамда авлодлари кўп асрлар 
мобайнида бирга яшашини те- 
ран англаш бизга ва халқи- 
мизга мазкур ф ож ианинг 
Марказий Осиёда қарама-қар- 
ш иликларнинг янги, кенг 
кўламли ўчоғига айланиб ке- 
тишининг олдини олишда му- 
ҳим омил бўлди.

Албатта, бугун Қирғизис- 
тон инсонпарварлик ёрдамига, 
қўшнилари ҳамда жаҳон ҳам- 
жамиятининг кўмагига муҳтож.

(Давоми 2-бетда)

Эқтиром

«ЮЛДУЗЛИ ОСМОН» САҲНИДД 
МИРЗО УЛУҒБЕК

Мустақиллик 
шарофати билан 
Самарқанд шаҳридаги 
«Боғи майдон» 
маҳалласида яна бир 
оламшумул янгиликка 
асос солинди. 
Нўпонотанинг баҳаво, 
зилол сувли Кўҳак 
қирларида жойлашган 
Мирзо Улуғбек 
расадхонаси қайтадан 
обод этилди.

Буюк мунажжимнинг хо- 
тирасига улуғвор ҳайкал ўрна- 
тилиб, Темурийлар даври 
илму маърифати, астрономия 
фани ривожига улкан ҳисса 
қўш ган Улуғбек мактаби, 
унинг ш огирдлари ҳақида 
ҳикоя қилувчи музей биноси 
янгидан бунёд қилинди.

Ҳайкалнинг тантанали очи- 
лиш маросимида тумонат одам 
йиғилди. Жамоат арбоблари, 
олиму фузалоларгина эмас, ма- 
ҳаллалар аҳли, узоқ қишлоқлар- 
дан келган оддий фуқаролар, 
талаба ёшлар бундан олти аср 
муқаддам миллатимиз номини 
дунё илм аҳлига танитган, ос- 
мон томига нарвон қўйган бо- 
бомизнинг сиймоларини кўриш, 
излари қолган тепаликни та- 
воф қилиш учун келишди.

Таъкидлаш жоизки, Мирзо 
Улуғбек шахсига, унинг илмий

меросига Ўзбекистон мустақил- 
ликка эришгандан кейингина 
муносиб баҳо берила бошлан- 
ди, шоҳ ва олим Улуғбекнинг 
номи мангуликка дахлдор экан- 
лиги асослаб берилди.

Самарқанднинг азиз ва 
мукаррам гўшаларидан бири

— Кўҳак бугун чиндан ҳам 
ўзгача файз, тароват касб эт- 
мокда. Улуғбек бобомизнинг 
руҳлари таскин топгандек, шу 
ерда кезиб юргандек, гўё.

ИЖТИМОИЙ-СИЁСИЙ 
ХАЁТ > [2]

Фахр

ИНСОНИИЛИК ЗИИНАТЛАРИ МУЖАССАМ
Мен асяи Тошкент ви- 

яоятининг Янгийўя тума- 
нида туғияганман. Мияяа- 
тим корейс. Отам, онам 
ҳам шу зам инда яшаб 
умргузароняик қилишган. 
Болалигимдан шу улуғ 
юртга мехр-муҳаббат, са- 
мимий инсонларига ҳур- 
мат руҳида улғайдим.

Тошкент шаҳрининг Мирзо Улуғ- 
бек туманидаги «Бўз-2» маҳалласида 
яшаб келяпман. Мен бир ^уқаро сифа- 
тида Ўзбекистондан бошқа юртда яшаш- 
ни тасаввуримга ҳам сиғдира олмайман. 
Сабаби, шу ерда туғилдим, камолга ет- 
дим. Қолаверса, эл орасида, маҳалла- 
кўйда ҳурмат топдим. Бундан жуда 
фахрланаман. Пойтахтимиздаги «Шарқ» 
нашриёт-матбаа акциядорлик компани-

ясига ишга келганимда жуда ёш, таж- 
рибасиз ишчи эдим. 24 йилдан буён шу 
корхонанинг муқовалаш цехида ишлаб 
келяпман. Баъзан ёшлар ёнимга келиб, 
маслаҳат сўрашганида хурсанд бўламан, 
уларга бор билимим ва тажрибамни ўрга- 
тишга ҳаракат қиламан. Устоз бўлиб ул- 
ғайганимни ҳис этаман. Энг қувончли- 
си, мамлакатимиз Президенти томони- 
дан Истикдолимизнинг 19 йиллик айё- 
ми арафасида «Дўстлик» ордени билан 
такдирландим.

Тўғриси, мендек оддий ишчига бе- 
рилган юксак эътибордан юрагим 
тўлқинланиб, кўзимга ёш келди. Ўша 
кунги қувончимни тасвирлаб беришим 
қийин. Ўзбекистон — инсонлар эъзоз- 
ланадиган, қариялар қадр топиб, меҳ- 
нат қилганлар улуғланадиган юрт. Мен 
буни баралла айта оламан.

Шуни алоҳида таъкиддамоқчиман-

ки, Ўзбекистон маҳаллаларидаги дўсту 
биродарлик, қўни-қўшничилик анъа- 
налари бошқа ҳеч қаерда йўқ.

Истикдол шарофати билан маҳалла 
тизимида ҳам кўп ўзгаришлар бўлди. 
Маҳалламизда ҳозирги пайтда тажри- 
бали, жонкуяр инсонлар аҳолига бош 
бўлиб, бунёдкорлик ишларини амалга 
оширишмокда. Ҳудудимизда аҳолининг 
тинч ва фаровон яшаши учун барча 
қулайликлар яратилган. Озиқ-овқат 
дўконлари, маиший хизмат уйи, дам 
олиш учун кўнгилочар масканлар аҳоли 
ихтиёрида. Болалар майдончасида шўх- 
шодон ўйнаб юрган болаларни кўрга- 
нимда кўнглим яна ҳам кўтарилиб ке- 
тади.

Биз истиқом ат қилаётган кўп 
қаватли уйда 100 нафардан зиёд 
аҳоли бор. Маҳалла оқсоқоли, уй 
бошликдари, йўлакбошилар раҳбарли-

гида уй йўлакларини чиройли қилиб 
таъмирладик. Тозалик ва саранжом- 
саришталик доимий эътиборимизда. 
Айни пайтда маҳалламизда 10 дан 
зиёд миллат вакиллари аҳилликда 
умр кечиришмоқда. Байрамлар ва 
ҳайит айёмларида кам таъминланган 
оилаларни йўқлаш, беморлар ҳолидан 
хабар олиш дек эзгу ф азилатлар  
қўшнилар орасида анъана тусини ол- 
ган. Ота-онага ҳурмат, ёши улуғларга 
эҳтиром, кўнгли яримларни хурсанд 
қилиш фақат ўзбек маҳаллаларида 
тўла намоён бўлади. Бу қадриятлар 
миллатнинг фазилати, инсонийлик 
зийнатидир.

Шу буюк Ватанда яшамокдик ин- 
сонга ғурур ва ифтихор, фахр туйғу- 
ларини бахш этади.

Зинаида ПАК, 
«Дўстлик» ордени соҳибаси.

Маҳаяламиз паҳлавонлари
•  •

ЕШ ПОАВОНААР КУЧ
Кеча пойтахтимиздаги “ Сағбон” кураш  

саройида “ Маҳалла”  хайрия жамғармаси  
республика бошқаруви томонидан анъана- 
вий тарзда ўтказиб келинаётган “ Маҳалла- 
миз пақлавоцдафи” турнирининг ғолиблари
аниқланди.

и с л о ҳ о т

Бугун юртимизда бирон-бир 
соҳа ёки йўналиш йўқки, унинг 
ривожида ёшларимиз фаол иш- 
тирок этмаётган бўлса. Айниқса, 
Ўзбекистон спортчиларининг 
катга мусобақалардаги натижа- 
лари эътиборли бўлмокдаки, 
уларнинг муваффақияти нуфуз- 
ли спорт ташкилотлари томони- 
дан ҳам эътироф этилмокда.

Албатта, улкан ғалабалар 
ўз-ўзидан қўлга киритилмай-

ди. Пойдевори чуқур бино му- 
стаҳкам бўлганидек, бугун 
Ўзбекистон номини дунё май- 
донларида улуғлаб келаётган 
жаҳон чемпионлари, олимпи- 
ада ўйинлари совриндорлари, 
нуфузли турнирларнинг 
ғолиблари дастлаб оммавий 
спорт тадбирларида камолга 
етган, тобланган, десак мубо- 
лаға бўлмайди.

"Маҳалла" хайрия жамғар-

маси республика бошқаруви 
томонидан анъанавий тарзда 
ўтказиб келинаётган "Маҳал- 
ламиз пахдавонлари" турнири 
ҳам том маънода Ватанимиз 
байроғини халқаро спорт аре- 
наларида баланд кўтарадиган 
спортчиларни камолга етказа- 
диган оммавий спорт тадбир- 
ларидан бирига айланиб бор- 
моқда. М азкур турнирнинг 
ташкил этилишида азалий қад- 
риятларни улуғлаш, ёшлар қал- 
бида ватанпарварлик, миллий 
қадриятларга садоқат тўйғула- 
рини юксалтириш назарда ту- 
тилгандир.

СПОРТ > [8 ]

фарзандларимиз келажагига хизмат қиладими? * инсоннинг нафақат онги ёки руҳиятига, балки бевосита

УЗБЕКИСТОН РЕСПУБАИКАСИ ПРЕЗИДЕНТИ
ИСАОМ КАРИМОВНИНГ БМТ САММИТИ МИНГИИААИК 
РИВОЖААНИШ МАҚСАДДАРИГА БАҒИШЛАНГАН ЯЛПИ

МАЖЛИСИДАГИ НУТҚИ
(Давоми, боши 1-саҳифада)

Бироқ, 11-14 июнь кунлари 
Қирғизистон жанубида содир этил- 
ган талон-тарожлар, хунрезлик ва 
зўравонликлар бўйича мустақил ха- 
лқаро текширув ўтказиш, ушбу қонли 
ваҳшийликларнинг барча буюртма- 
чилари, ташкилотчилари ва ижро- 
чиларини жиноий жавобгарликка 
тортиш янада муҳим вазифа ҳисоб- 
ланади.

Ишончим комилки, тахминларга 
асосланган ҳар қандай фикрлар ва 
бир ёқлама ёндашувларни истисно 
қилувчи холис ва мустақил халқаро 
текширувларни ўз вақтида ўтказиш, 
халқаро ҳамжамиятнинг бу борада- 
ги қатъий принципиал позицияси 
Қирғизистон жанубида қирғизлар 
ҳамда кам сонли ўзбекларнинг му- 
росага келиши ва тотувлигини таъ- 
минлаш учун йўл очиб бериши мум- 
кин. Бундай позициядан ҳар қандай 
чекиниш Қирғизистон жанубида 
фожиали воқеаларнинг яна такрор- 
ланиши, ўта хавфли кескинлик ман- 
баининг пайдо бўлишига олиб ке- 
лиши мумкинлигини алоҳида таъ- 
кидлашни истардим.

Шу муносабат билан биз БМТдан 
фожиали воқеалар юзасидан муста- 
қил халҳаро текширувлар ўтказиш бо- 
расида ҳар томонлама ёрдам кўрса- 
тишини кутишга ҳақлимиз. Бу, ўз на- 
вбатида, қўшни Қирғизистонда во- 
қеаларнинг яна авж олишининг ол- 
дини олиш имконини беради.

Экологияни муҳофаза қилиш ва 
атроф-муҳитни асраб-авайлаш ай- 
ниқса, ҳозирги аномал табиий ўзга- 
ришлар шароитида Мингйиллик 
декларациясида белгиланган мақсад- 
ларга эришишда катта аҳамият касб 
этади. Орол фожиаси экология му- 
аммоларига масъулиятсиз муносабатда 
бўлишнинг яққол мисолидир. Бир 
пайтлар ноёб ва гўзал денгизлардан 
бири бўлган Орол бир авлод ҳаёти 
давомида деярли қуриб ва йўқолиб

бораётган сув ҳавзасига айланди.
Қирқ йил мобайнида Орол ден- 

гизи акваторияси 7 баравар қисқар- 
ди, сув ҳажми 13 марта камайди, 
унинг минераллашуви эса ўнлаб ба- 
равар ошиб, денгизни тирик орга- 
низмларнинг яшаши учун яроқсиз 
аҳволга келтирди. Натижада қарийб 
барча ҳайвонот ва наботот олами та- 
наззулга учради ва йўқолди.

Бугун Оролбўйида нафақат эко- 
логик, балки дунё миқёсида оғир 
оқибатларга олиб келиши мумкин 
бўлган мураккаб ижтимоий-иқтисо- 
дий ва демографик муаммолар пай- 
до бўлди. БМТ Бош котиби жаноб 
Пан Ги Мун шу йил Оролбўйига 
ташрифи чоғида бунга ишонч ҳосил 
қилди. Ва биз бу ташриф учун унга 
катта миннатдорлик билдирамиз.

Орол денгизининг қуриши да- 
вом этаётгани ва унинг атрофида гу- 
манитар фалокат содир бўлаётгани 
сабабли Оролбўйининг табиий био- 
логик фондини асраб-авайлаш, Орол 
инқирозининг атроф-муҳитга, энг 
муҳими, бу ерда истиқомат қилаёт- 
ган юз минглаб ва миллионлаб одам- 
лар ҳаётига ҳалокатли таъсирини ка- 
майтириш бугунги кундаги энг му- 
ҳим вазифа ҳисобланади.

Шуни ҳисобгд, р д ш  зарурки, 
Оролбўйи худуАИ иккита асосий 
манба -  Амуларё ва Сирдарё хисо- 
бидан сув билан таъминланади. ушбу 
ларёлар окимининг камайиши маз- 
кур кенг минтаканинг шунлок хам 
заиф экологик мувозанатини бутун- 
лай ўзгартириб юбориши мумкин.

Бундай шароитда 30-40 йил ав- 
вал, собиқ совет даврида ишлаб чи- 
қилган, мазкур дарёлар юқори қис- 
мида улкан гидроинш оотларни 
қуриш бўйича лойиҳаларни амалга 
оширишга ҳар қандай уринишлар, 
боз устига, ушбу иншоотлар барпо 
этиладиган зоналарнинг сейсмик 

ҳисобга олсак,>, буларнинс- барчаси

экологияга ўнглаб бўлмайдиган за- 
рар етказиши ва хавфли техноген 
ҳалокатларга олиб келиши мумкин- 
лиги аён бўлади.

Кўплаб халқаро экология ташки- 
лотлари ва нуфузли экспертлар тав- 
сия қилаётганидек, ушбу дарёлар- 
дан шу микдордаги энергетика қув- 
ватларини олиш учун нисбатан 
хавфсиз, аммо анча тежамкор кичик 
ГЭСлар қурилишига ўтиш оқилона 
йўл бўлур эди.

Қуриб бораётган Орол муаммо- 
си -  бу ушбу минтақада яшаётган, 
БМТдек нуфузли ташкилотга умид 
билан ёрдам сўраб мурожаат қила- 
ётган миллионлаб одамларнинг му- 
аммосидир.

Жаноб Раис!
Фурсатдан фойдаланиб, Саммит 

иш тирокчиларига Ўзбекистонда 
Мингйиллик декларациясида белги- 
ланган мақсадларга эришиш йўлида 
амалга оширилган ишлар ҳақида қис- 
қача маълумот бермоқчиман.

Ўзбекистон Республикаси муста- 
қил давлат сифатида БМТ аъзолари 
сафидан жой олганига атиги 19 йил 
бўлди. Илгари ўзининг бир томон- 
лама ривожланган хомашё етишти- 
ришга йўналтирилган иқтисодиёти, 
ҳалокатли пахта яккаҳокимлиги ав- 
жга чиққан, қолоқ ишлаб чиқариш 
ва ижтимоий инфратузилмаси, жон 
бошига истеъмол даражаси паст 
бўлган мамлакатимиз мустақил ри- 
вожланиш йилларида янги ва улкан 
марраларни қўлга киритди ва бу- 
нинг натижасида унинг қиёфаси та- 
момила ўзгарди, жаҳон ҳамжамия- 
тидан муносиб ўрин эгаллади.

Ўтган йиллар мобайнида ялпи 
ички маҳсулот 3,5, аҳоли жон бо- 
шига ҳисоблаганда эса 2,5 баравар 
ўсди, ўртача иш ҳақи 14 баравар 
ошди. Давлатнинг ижтимоий соҳа 
ва ижтимоий муҳофаза учун сарф-

5 баравардан зиёдроқ-..Ч* 
кўпайди. Ҳар йили давлат- .бюдже-

тининг 50 фоизи ижтимоий соҳага 
йўналтирилмокда.

Бугунги кунда аҳолини тоза 
ичимлик суви билан таъминлаш да- 
ражаси 82,5, табиий газ билан таъ- 
минлаш 83,5 фоизга етди, соғлиқни 
сақлаш тизимини тубдан ислоҳ 
қилиш ва ривожлантириш, ўта оғир 
юқумли касалликларга барҳам бериш 
ҳамда уларни камайтириш борасида 
қатъий чоралар кўрилди. Оналар 
ўлими даражаси 2 баравардан кўпроқ, 
болалар ўлими 3 баравар камайди. 
Ушбу даврда, яъни қарийб 20 йил 
мобайнида одамларнинг ўртача умр 
кўриши 67 ёшдан 73 ёшга, аёллар- 
нинг умр кўриши эса 75 ёшгача 
ошди. Бугун мамлакатимиздй иш би- 
лан банд бўлган аҳолининг 48 фои- 
зини хотин-қизлар ташкил этади. 
Жаҳон молиявий-иқтисодий инқи- 
розининг жиддий таъсирларига қара- 
май, Ўзбекистон дунёдаги кам сонли 
давлатлар қаторида иқтисодиётнинг 
барқарор юқори ўсиш суръатларини 
таъминламоқда, ишончли фаолият 
кўрсатаётган молия-банк тизимини 
сақлаб турибди.

Масалан, 2008-2009 йилларда 
Ўзбекистон иқтисодиётининг ўсиш 
суръатлари 9 ва 8,1 фоизни ташкил' 
қилди, жорий йилда бу кўрсаткич 
8,5 фоиз даражада бўлиши кутил- 
мокда. Давлатнинг ташқи қарзи ялпи 
ички маҳсулотнинг 10 фоизидан 
ошмайди.

Мустақиллигимизнинг дастлабки 
йилларида қабул қилинган мамла- 
катни демократлаштириш бўйича ўз 
моделимиз, иқтисодиётнинг мафку- 
радан холилиги ва сиёсатдан устун- 
лиги, давлатнинг бош ислоҳотчи ва- 
зифасини бажариши, қонун усту- 
ворлигини таъминлаш, кучли иж- 
тимоий сиёсат ўтказиш, ислоҳот- 
ларни босқичма-босқич ва изчил 
амалга ошириш тамойилларига асос- 
лангац ижтимрцй йўадлтирилган эр- 
кин бозор иқтисодиётига ўтиш ушбу

ютуқларни қўлга киритишда муҳим 
омил бўлмокда. Биз, аввал бошдан 
"шок терапияси" деб аталган усул- 
ларни четдан туриб жорий этишга 
қаратилган уринишлардан, бозор 
иқтисодиёти ўзини ўзи тартибга со- 
лади, деган ўта жўн ва алдамчи та- 
саввурлардан воз кечдик, "янги 
уйни қурмасдан туриб, эскисини 
бузманг" деган ҳаётий тамойилга та- 
янган ҳолда, маъмурий-буйруқбоз- 
лик, мустабид тизимдан бошқарув- 
нинг бозор тизимига ўтиш жараё- 
нида тадрижий ёндашувни танла- 
дик.

Таълим жараёни ва одамлар та- 
факкурининг юксалиши ушбу барча 
ўзгаришларни амалга оширишда му- 
ҳим аҳамият касб этаётганини ало- 
ҳида таъкидлашни истардим.

Узбекистонда ҳар йили таълим 
учун сарфланаётган харажатлар ялпи 
ички маҳсулотнинг 10-12 фоизини 
ташкил этади. Ҳолбуки, жаҳон таж- 
рибасида бу кўрсаткич 3-5 фоиздан 
ошмайди. Мамлакатимизда ноёб Кад- 
рлар тайёрлаш миллий дастури амалга 
оширйлди, 2009 йилдан бошлаб 12 
йи^лик мажбурий таълим жорий 

. Ўзбекистон дунёнинг ривож- 
ган давлатлари қаторига қўшилиш, 

сиесий ва иқтисодий ислоҳотларни, 
мамлакатни модернизация қилишни 
давом этгириш ҳамда чуқурлаиггириш, 
фуқаролик жамиятини шаклланти- 
риш ва шу асосда ўз фуқаролари учун 
муносиб турмуш шароитини яратиш- 
ни ўзининг истиқболдаги муҳим ва- 
зифалари деб билади.

■ Сўзимнинг якунида шуни таъ- 
кидлашни истардимки, Ўзбекистон 
БМТ Бош котиби Пан Ги Мун так- 
лиф этган Мингйиллик ривожла- 
ниш мақсадларига эришиш бораси- 
даги Тараққиётни жадаллаштириш- 
га оид глобал ҳаракатлар режасини 
қўллаб-қувватлайди ва уни амалга 
оширишда фаол цшТирОк этади.

Эътиборингиз учун раҳмат.

Эҳтиром

«ЮЛДУЗЛИ ОСМОН»
М ИРЗО

УЛУҒБЕК
[1]

Ўзбекистон халқ рассоми, 
ҳайкалтарош Равшан Мирто- 
жиев ижодига мансуб санъ- 
ат асарида шоҳ ва олимнинг 
сиймоси ўриндиқда мустаҳ- 
кам ўтирган , қиёф асида 
ғолиблик, улуғворлик, шар- 
қона донишмандлик балқиб 
турган ҳолатда тасвирланган.

Ҳайкалнинг орқа томони- 
да «Юлдузли осмон» компо- 
зицияси акс эттирилган. Мо- 
вий само, юлдузлар олами ўз 
мунажжимларини қутлаёт- 
гандек тасаввур уйғотади. Бу 
уйғунлик Ўзбекистон Бади- 
ий академ ияси  ҳақиқий  
аъзоси Азамат Тўхтаев тафак- 
кур оламига мансуб бўлиб, 
уни академия аъзоси Рустам 
Солижонов шогирдлари би- 
лан абадийликка муҳрлади.

Шуни ҳам алоҳида айтиб 
ўтиш лозимки, обсерватория 
ҳудудини ободонлаштириш- 
да «Маҳалла» жамғармаси- 
нинг шаҳар ва туман бўлин- 
малари ҳам муносиб ҳисса 
қўшишди. Манзарали дарахт- 
лар экиш, йўлларни кенгай- 
тириш , кўприклар қуриш  
сингари ишлар қисқа вақт 
ичида амалга оширилди.

— Ю ртимизда амалга 
оширилаётган бунёдкорлик 
ва ободонлаштириш ишлари- 
да маҳаллалар доимо камар- 
баста, — дейди «Маҳалла» 
ж ам ғарм асининг вилоят 
бўлими бошқаруви масъул 
котиби Абдусалим Қўзибо- 
ев. — Ш аҳримизда бунёд 
этилган бу мажмуа буюк бо- 
бокалонимиз хотирасига ҳур-

мат ва эҳтиром рамзидир. Бу 
жойни обод ва кўркам мас- 
канга айланишида жамғарма- 
миз том онидан саф ар б ар  
қилинган маҳаллалар аҳли 
ҳам куч-ғайратларини аяш- 
мади. Ж умладан, биргина 
Тайлоқ туманидаги барча ма- 
ҳаллаларнинг оқсоқоллари 
бошчилигидаги 100 нафар- 
дан зиёд аҳоли бир ой мо- 
байнида кўкаламзорлаш ти- 
риш ишларида фаол ишти- 
рок этди.

Мирзо Улуғбекнинг ил- 
мий фаолият^, обсерватори- 
яда эришилган югуқлар, ўша 
даврда яр ати л га^  фойдала- 
нилган асб о б -у ск у н ал ар  
ҳақида ҳикоя қилувчи музей 
биноси ҳам батамом янгидан 
барпо этилди. Уни яратишда 
ресиубликамизнинг таниқли 
усталари қатнашдилар.

Музейга Мирзо Улуғбек- 
нинг портрети ўзига хос кўрк 
бағишлаб турибди. Уни Ка- 
молиддин Беҳзод номидаги 
миллий рассомчилик ва ди- 
зайн институти профессори, 
Ўзбекистон Бадиий Акаде- 
миясининг академиги Акмал 
Икромжонов яратган. Хона- 
нинг чап томонида устозу 
шогирд — Улуғбек ҳамда Али 
Қушчининг машғулот пайти- 
даги ҳолати акс эттирилган. 
Алломаларнинг бошлари узра 
12 юлдуз бирлиги тасвир- 
ланган. Ўнг томондаги сурат- 
да ҳам астрономия илми са- 
боқлари жараёни акс этган. 
Музей кўргазма заллари жа- 
ҳон андозаларига мос кели- 
шини таъминлаш мақсадида 
ойнаванд жавонларни герма- 
ниялик усталар махсус лой-

иҳалар асосида қуришди.
М узейнинг ҳозиргидек 

безатилиш ида С ам арқанд 
Давлат музей қўриқхонаси 
Мирзо Улуғбек расадхонаси 
музейининг илмий ходими 
Икромиддин Сирожиддинов 
ҳамда Ўзбекистон Бадиий 
академияси қошидаги ижод- 
корлар уюшмаси аъзоси Ми- 
рҳамид Собиров, безак уста- 
си Ўзбекистон санъат арбоби 
Хуршид Н азиров, таниқли 
наққош Аҳрор Асқаров ҳамда 
уларнинг иқтидорли шогир- 
длари муносиб м еҳнат 
қилишган.

Хуллас, улуғ мунажжим 
Мирзо Улуғбекнинг улуғвор 
ҳайкали , шонли ўтмиш 
ҳақида ҳикоя қилувчи музей, 
маҳалла ҳудудининг бугунги 
чиройи ҳақида кўп гапириш 
мумкин.

—■ Кўп бора эшитгандан 
бир бора кўрган маъқул, де- 
ган гап бор. Шундай экан, 
Самарқандга келганингизда 
Улуғбек номи билан машҳу- 
риж аҳон бўлган масканга, 
албатта, ташриф буюринг. Бу 
ерда амалга оширилган мус- 
тақиллик даври бунёдкор- 
ликлари , аж додларим изга 
кўрсатилаётган ҳурмат, эҳти- 
ром билан ўзингиз танишинг,
— дейди «Боғи майдон» ма- 
ҳалласи фуқаролар йиғини 
раиси Абдулла ака Сафаров.
— М аҳалламиз аҳли меҳ- 
мондўст. Айниқса, улуғ сий- 
моларни, муборак қадамжо- 
ларни зиёрат қилишга кел- 
ганларни қучоқ очиб кутиб 
олишади.

Ўктам ҚУРБОНОВ,
«МаЪаНа» мухбири.

Тадбир

ДУСТЛИК БАИРАМИГА
АИЛАНДИ

Юнусобод 
туманидаги туряи 
мияяат вакиллари 
истиқомат 
қилаётган 
«Дўстлик» 
маҳалласи аҳли ўз 
гўшаларининг 
доимо обод ва 
кўркам бўлиши 
учун бир ёқадан 
бош чиқариб 
меҳнат қилиб 
келмокдалар.

■Ш11Ю1!

— Олти ярим мингдан зиёд аҳоли тинч- 
тотув яшайдиган маҳалламиз бамисоли улкан 
оилани эслатади, — дейди «Дўстлик» маҳал- 
ласи фуқаролар йиғини раиси Аҳад Шокиров. 
— Маҳалламизда истиқомат қилаётган кўплаб 
таниқли ижодкорлар, намунали оила бошлиқ- 
лари билан ёш авлод тарбиясида мустаҳкам 
ҳамкорликни йўлга қўйганмиз. Муҳтожларга 
мурувват кўрсатиш кундалик вазифаларимиз- 
дан. Бугунги хайрли тадбирда ҳам ҳомийЛари- 
миз кўмагида бир нафар кам таъминланган оила 
фарзандининг хатна тўйини ўтказмокдамиз.

Тўкин дастурхон атрофида қурилган суҳ-

бат, элимиз суйган санъаткорларнинг куй- 
қўшиқлари, корейс ва уйғур миллатига мансуб 
ҳаваскорларининг бадиий чиқишлари маҳал- 
лада ташкил этилган байрам тадбирига ўзгача 
файз бағишлаган бўлса, 122-умумтаълим мак- 
таби қошидаги «Турон патриот» нодавлат ўқув 
муассасасининг ҳарбий спорт йўналишидаги 
синфлари ўқувчилари намойиш этган кўргаз- 
мали чиқишлар иштирокчиларга кўтаринки руҳ 
бахш этди.

Юлдуз ҲОЖИЕВА,
«МаЬаИа» мухбнри.

Республикамиз маҳаллаларида
«ЯНГИ НАЙНАВО »НИНГ 
ЯНГИ БИНОСИ

Андижон вилояти Шаҳ- 
рихон туманидаги «Янги 
Найнаво» маҳалласи ўзи- 
нинг янги биносига эга 
бўлди. Ҳомийлар ёрдамида 
ҳашар йўли билан бунёд 
этилган м арказда барча 
шарт-шароитлар яратилган. 
Хоналар зарур ж иҳозлар 
билан таъминланган.

— М аҳалла фаоллари 
янги гузар қуриш ташаббу- 
си билан чиқишганди, — 
дейди маҳалла оқсоқоли 
Эркин Бўтаев. — Бу ташаб-

бусни фермер хўжаликлар 
раҳбарлари, тадбиркорлар 
ҳам қўллаб-қувватлаш ди. 
М аҳаллам изнинг каттаю  
кичиги ҳашарда фаол иш- 
тирок этиб, замонавий маж- 
муани қуриб битказишди.

Э ътиборлиси , м арказ 
қошида ёшлар учун турли 
тўгараклар, ўқув курслари- 
ни ташкил этиш режалаш- 
тирилган.

У.САКСОНБОЕВ, 
«МаЬа11а» мухбири.

ЖИЗЗАХАИК ФАОАЛАР 
БУХОРОДА

«Маҳалла» жамғармаси 
Ж и ззах  вилояти бўлими 
бошқаруви ташаббуси билан 
бир гуруҳ нуронийлар, ма- 
ҳалла фаоллари Бухорода 
бўлиб қайтишди.

— Бухорога бундан 
икки йил олдин ҳам кел- 
гандим, — дейди "Жиззах 
ҳақиқати" — "Джизакская 
правда" газеталари бош му- 
ҳаррири Салоҳиддин Сафа- 
ров. — Ўтган қисқа вақт 
ичида юртимизнинг бошқа 
гўшалари сингари бу ша-

ҳар ҳам жуда гўзаллашиб- 
ди. Президентимиз ташаб- 
буси билан қурилган 
«Кўҳна ва боқий Бухоро» 
монументи, вилоят театри 
ва амфитеатри бинолари- 
ни ўз ичига олган мажмуа, 
ш унингдек, Баҳовуддин 
Нақшбанд зиёратгоҳи, ша- 
ҳарнинг диққатга сазовор 
жойларида бўлиб, ўзимиз 
учун руҳий ва маънавий 
озуқа олдик.

А.РУСТАМОВ, 
«МаЬаНа» мухбири.

"ҚАДРИЯТААР 
БЕШИГИСАН, АЗИЗ 
МАХАЛЛАМ!"
' г ГайрқаВД шадада 'Ш -
ҳаллам ■ й ^й й й й ^Й Ь ам ай " 
республика кўрик-танлови- 
нинг вилоят босқичи бўлиб 
ўтди.

«Қадриятлар бешигисан, 
азиз маҳаллам!» шиори ос- 
тида ўтган кўрик-танлов на- 
тижаларига кўра, Самарқанд 
шаҳридаги "Эски Ҳазора" ма- 
ҳалласининг «Баркамол ав- 
лод» жамоаси биринчи 
ўринга муносиб, деб топил- 
ди. Энди улар танловнинг

республика босқичида вйло- 
ят шаънинЙ ^ м о я  қилиша- 
ди.

И ш тихон тум анидаги 
"Миёнқол", Ургут тумани- 
даги "Гулистон", Пахтачи 
туманидаги "Добусқалъа" 
маҳаллалари ёшлари ҳам ту- 
ғилиб ўсаётган маконлари 
тарихини яхши билишлари 
билан кўпчиликнинг олқи- 
шига сазовор бўлишди.

Ў.ҚУРБОНОВ, 
«МаЬаИа» мухбири.

ШУ АЗИЗ ВАТАН 
БАРЧАМИЗНИКИ

Қувасой шаҳрининг Ус- 
мон Юсупов номидаги ма- 
ҳалласида фаоллар ташаббу- 
си билан "Ўзбекистон — 
умумий уйимиз" шиори ос- 
тида "Шу азиз Ватан барча- 
мизники!", деб номланган 
фестиваль ўтказилди.

Тадбирда шаҳарда яшаёт- 
ган турли миллат вакиллари 
иштирок этди. Улар истиқ- 
лол, аҳиллик ва дўстлик 
ҳақида қўшиқлар куйлашди. 
Шундан сўнг турли миллат- 
ларнинг миллий таомлари ва 
либослари кўргазмаси на- 
мойиш этилди.

— Йигирма йилдан буён 
шу маҳаллада яшаб келаман, 
— дейди қирғиз миллати 
вакили, маҳалла фаоли

Кўчкинбой Мамасодиқов. — 
Маҳалламиз аҳли тотув ва 
иноқ. Оқсоқолимиз Тоҳир- 
жон Ўринбоев маҳаллада 
бўладиган ҳар бир ишга 
бош-қош. Бугунги ўтказила- 
ётган тадбир миллатлараро 
тотувликни, дўстликни яна- 
да мустаҳкамлашга хизмат 
қилади.

Тадбир сўнггида "Маҳал- 
ла" хайрия жамғармаси Қува- 
сой шаҳар бўлинмаси раиси 
Жумабой Ёқубов мазкур ма- 
ҳалла фуқаролар йиғинига 
жамғарманинг вилоят бўли- 
ми бошқаруви томонидан 
ажратилган компьютер жам- 
ланмасини топширди.

А.МАҲМУДОВ, 
"МаЬаНа" мухбири.

ИЗЧИЛ ИШААР САМАРАСИ
Хориж оммавий ахборот воситаяари хабарларига кўра, айрим 
кўшни юртларда ичтерлама эпидемияси тарқалган. 
Мамлакатимизда инсон саломатлиги учун хавфли бундай 
юкумли касалликларнинг кириб келиши ва таркэлишининг 
олдини олиш бўйича барча зарур чора-тадбирлар кўрилмокда.

Республика эпидемияга 
қарши курашиш фавқулодда 
комиссияси томонидан бу бо- 
радаги аҳвол мунтазам таҳ- 
лил қилиниб, тегишли тад- 
бирлар амалга оширилаётир. 
Жойларда санитария назора- 
ти янада кучайтирилмоқда. 
Аҳоли ўртасида юқумли ка- 
салликларнинг келиб чиқиш 
сабабларини тушунтириш ва 
уларнинг олдини олиш бўйи-

ча кенг қамровли ишлар олиб 
борилмоқда. Ж умЛадан, 
«Ўзбекистон темир йуллари» 
давлат акциядорлик компани- 
яси томонидан бу борада му- 
айян ишлар амалга оширила- 
ётир.

-  Темир йўл транспорти 
орқали ичтерлама ва бошқа 
хавфли юқумли касалликлар- 
нинг юртимизга кириб кели- 
ши ва тарқалишининг олдини

олишга қаратилган ишлар 
кўлами янада кенгайтирил- 
мокда, -  дейди «Ўзбекистон 
темир йўллари» давлат акци- 
ядорлик компанияси марказий 
сан и тар и я-эп и д ем и ол о ги я  
станцияси бош шифокори Ну- 
рқддин Диёров. -  Жойлар- 
даги санитария назорати пун- 
ктлари ходимларининг ҳушёр- 
лиги оширилди. Улар тегиш- 
ли идора ва ташкилотлар ва- 
киллари билан ҳамкорликда 
чегара станциялари орқали 
мамлакатимизга кириб кела- 
ётган поездлардаги йўловчи- 
лар саломатлигини қатъий на- 
зоратдан ўтказмокда. Шу кун-

гача бирорта йўловчида юқум- 
ли касалликлар аломати аниқ- 
ланмади.

Рейсга чиқувчи ҳар бир 
поездааги ресторан ва буфет- 
ларга олинаётган озиқ-овқат 
маҳсулотлари, ичимлик суви- 
нинг истеъмолга яроқлилиги 
қатъий назоратдан ўтказилаё- 
тир. Вагон-ресторан ходимла- 
рига зарур маслаҳатлар бери- 
либ, рейсдан қайтган вагон- 
лар мунтазам дезинфекция 
қилинмокда.

Давлат чегара станцияла- 
ридаги санитария-назорат пун- 
ктлари дезинфекция ва де- 
зинсекция ишларини амалга

ошириш учун автомакс ва ква- 
зерлар, махсус кийим-бош, ла- 
боратория жиҳозлари, шунин- 
гдек, фавқулодда ҳолатларда 
эпидемияга қарши чора-тад- 
бирларда фойдаланиладиган 
ашёлар билан тўла таъминлан- 
ган.

Ўзбекистон Республикаси 
Соғлиқни сақлаш вазирлиги- 
дан маълум қилишларича, из- 
чиллик билан кўрилаётган 
бундай зарур чора-тадбирлар 
самарасида юртимизда эпиде- 
миологик барқарорлик сақлан- 
мокда.

Холмурод САЛИМОВ,
ЎзА мухбири



Мурувват

ЖАМҒАРМА
КУМАГИ БИААН

“Маҳалла” хайрия жамғармаси Андижон вилояти 
бўлими бошқаруви ташаббуси билан шаҳар ва 
туманларда истиқомат қилаётган кам 
таъминланган оилаларнинг 500 нафар фарзанди 
учун вилоят марказига саёҳат уюштирилди. 
Шунингдек, болажонлар шаҳар ва туманлар 
ҳокимликлари томонидан ажратилган 19 та 
автобусда вилоятнинг чекка қишлоқларига чиқиб, 
табиат гўзаллигидан баҳраманд бўлишди.

Шундан сўнг Бобур но- 
мидаги дам олиш ва истиро- 
ҳат боғидаги шоир ҳайкали 
пойига гуллар қўйдилар, кей- 
ин гуруҳларга бўлиниб, ви- 
лоят марказидаги Болалар 

• ■

боғи, Ешлар маркази ва ви- 
лоят Ўлкашунослик музейи- 
га йўл олишди. Улар Ёшлар 
марказида фаолият кўрсата- 
ётган турли тўгаракларнинг 
фаолияти билан танишиб, 
“Андижон самоси" эртаклар 
оламида ҳам бўлдилар. Уша 
куни боғдаги аттракционлар- 
да меҳмонларга бепул хиз- 
мат кўрсатилди. Музейларда 
эса мутахассислар ёш саёҳат- 
чиларга Андижоннинг тари- 
хи, бугуни ва эртаси ҳақида 
батафсил маълумот беришди.

Тушдан кейин Х отира 
хиёбонидаги  “М отам саро 
она" ёдгорлигини зи ёр ат  
қилишиб, гуллар қўйдилар. 
Сўнгра Бобур номидаги ви- 
лоят мусиқали драма театри- 
да болажонлар учун тайёр-

ланган спектакль намоииш 
этилди.

— Биз ёшлар келажаги, 
камолоти учун барча имко- 
ниятлар яратилган  юртда 
яшаяпмиз, — дейди жамғар- 
манинг вилоят бўлими бош- 
қаруви раиси Икромиддин 
Валиев. — Айниқса, серфар- 
занд, кам даромадли оилалар- 
да тарбияланаётган болалар- 
га Юртбошимиз ҳам, ҳуку- 
мат ҳам доимо меҳр кўзи би- 
лан қарайдилар. Шу боис биз- 
нинг ташаббусимизни Ёшлар 
маркази, Болалар боғи, "Тас- 
вирий ойна" ижодий уюш- 
маси жамоалари якдиллик 
билан маъқуллаб, ҳомийлик 
ёрдамларини кўрсатди.

Саёҳат якунида болажон- 
ларга жамғарма вилоят бўли- 
ми бош қаруви томонидан 
"Маҳалла" ёзуви туширилган 
либослар ҳадя этилди.

Узоқбой САКСОНБОЕВ, 
«МаЬаНа» мухбири.

Ҳам коряик

АҲОЛИ БАНДЛИГИ 
ТАЪМИНЛАНМОКДА

Кейинги йилларда мамлакатимизда маҳалла 
ва қишлоҳлар ҳудудида. тадбйркорлик 
субъектлари сонининг ортиб бораётгани 
аҳоли бандлиги ва турмуш даражаси 
ошишида муҳим омил бўлмоқда. Масалан, 
биргина Чирчиқ шаҳрида жорий йилда 
ўтказилган бўш иш ўринлари 
ярмаркаларида 109 та корхона ва ташкилот 
иштирок этгани қўшимча иш ўринларига 
замин ҳозирлади.

Маълумки, шаҳар маҳалла- 
ларида асосий аҳоли кўп қават- 
,\и уйларда истиқомат қилади. 
Уларнинг чорвачилик билан 
шуғулланиши ёки томорқадан 
қўшимча даромад олиш имко- 
ни йўқ. Шаҳарда фуқаролар- 
ни, асосан, корхона ва ташки- 
лотлардаги бўш иш ўринлари- 
га таклиф этиш орқали иш- 
сизлик муаммосини бартараф 
этиш мумкин. Шу боис марка- 
зимизга мурожаат қилган фу- 
қароларни ишга жойлашти- 
ришда мазкур омил қўл келаё- 
тир. Эътиборлиси, фуқаролар 
йиғини ҳудудида фаолият 
юритаётган корхоналарда ҳам 
йиғин билан ҳамкорликда бўш 
иш ўринларига жалб этиш иш- 
лари олиб борилаётир. Нати- 
жада марказимизда вақтинча 
ишсиз, деб рўйхатдан ўтаётган 
фуқаролар сони камаймокда.

Бугунги кунда шаҳаримиз- 
да ижтимоий ҳимояга муҳтож 
шахслар учун 815 та иш ўрини 
банд қилинган бўлиб, 8 ой да- 
вомида 305 нафар фуқаро ишга 
жойлаштирилди. Шундан 168 
нафари ёш мутахассис, 21 на- 
фари ҳарбий хизматдан қайт- 
ган, 7 нафари ногирон, 34 на- 
фари қамоқ жазосини ўтаб 
қайтган, 12 нафари пенсия 
ёшига яқинлашган шахсдир. Бу 
борада фуқаролар йиғинлари 
бизга яқиндан ёрдам бериш- 
мокда. Чунки маҳаллаларда ай- 
рим фуқаролар қандай қилиб 
иш топишни ёки марказимиз- 
га мурожаат қилиш керакли- 
гини билишмайди. Бундай ва- 
зиятда фуқаролар йиғини би- 
лан келишган ҳолда уларни 
рўйхатга оламиз ва меҳнат яр- 
маркаларида иштирокини таъ- 
минлашга алоҳида эътибор 
қаратамиз.

Хусусан, 2010 йилнинг 8 
ойи давомида шаҳримизда таш- 
кил этилган 5 та меҳнат яр-

маркасида иш сўраб жами 736 
нафар фуқаро мурожаат қил- 
ган бўлса, уларнинг 558 нафа- 
ри ишга жойлашиш учун 
йўлланмаларга эга бўлишди. 
535 нафар фуқарога эса турли 
йўналишларда касбий маслаҳат- 
лар берилди. Ярмаркаларнинг 
қулай томони шундаки, ипгги- 
рокчилар ўз имкониятларидан 
келиб чиқиб, турли ташкилот- 
ларга мурожаат қиладилар, пи- 
ровардида ўзларига маъқул му- 
ассасага ишга жойлашадилар.

Марказимизга иш сўраб му- 
рожаат қилган фуқароларга иш 
топиб бериш олдимиздаги му- 
ҳим вазифалардан биридир. Ху- 
сусан, жорий йилнинг 6 ойи 
давомида марказга 2392 нафар 
фуқаро мурожаат этган бўлиб, 

7 шулардан 2221 нафари иш 
(^қидирувчи шахс сифатида 

рўйхатдан ўтган. Мурожаат эт- 
ганлар ва рўйхатга олинган 1638 
нафар фуқаро марказ йўллан- 
малари билан ишга жойлаигги- 
рилган. 55 нафар аёл ва 64 на- 
фар ёшга ишсизлик мақоми бе- 
ридди. Улардан 99 нафари ҳақ 
тўланадиган жамоат ишига, 
Чирчиқ шаҳар ҳокимлигининг 
ободонлаштириш ва кўкалам- 
зорлаштириш бўлимига ва «Ан- 
нексия бинифис» хусусий фир- 
масига юборилди. Бундан таш- 
қари, 26 нафар аёл ва 46 нафар 
ёш касб-ҳунар коллежлари ҳам- 
корлигида марказ ҳисобидан 
қайта ўқитишга юборилди.

Таъкидлаш керакки, жорий 
Баркамол авлод йилида шаҳ- 
римизнинг 3445 нафар ёшла- 
ри турли касб-ҳунар коллеж- 
ларини битиришган бўлса, 
уларнинг аксарияти ишга жой- 
лаштирилган.

РДАСГШЮВ.
Чирчиқ шаҳар Бандликка 
кўмаклашиш ва аҳолини 

ижтимоий муҳофаза қилиш 
маркази директори.

Чирой очган гўшалар

ОБОДЛИК КУНГИАДАН 
БОШЛАНАР

[1]
Айни кунларда Тошкент шаҳрида обо- 

донлаштириш ва тозалик ойлиги ўтка- 
зилмоқда. Бу борада ишлаб чиқилган 
чора-тадбирлар ижроси пойтахтимиз ма- 
ҳаллаларини янада гўзаллаштираётир. 
Ободонлаштириш ва тозалик ойлиги 
ўтказилиши муносабати билан барча ма- 
ҳаллаларда, гузарларда, корхона ва таш- 
килотларда ҳафтанинг шанба ва якшанба 
кунлари ҳашар уюштирилди. Қувонар- 
лиси, ҳашарда ёшу қари бирдек иштирок 
этиб, шаҳар ободлигига дахлдор юмушга 
муносиб ҳисса қўшишди.

Пойтахтимизнинг Мирзо Улуғбек ту- 
манидаги Нодирабегим номидаги маҳал- 
ла фуқаролар йиғини мутасаддилари 
ҳудудда ободонлаштириш ва кўкаламзор- 
лаштириш ишларини самарали йўлга 
қўйишган.

— Тозалик, озодаликни хуш кўрмай- 
диган инсон топилмаса керак, — дейди 
маҳалла оқс<*£дш -Хайрулла Зиёмуҳаме- 
дов. — Маҳалламиз фаоллари билан фа- 
қат ободонлаштириш ойлиги доирасида 
эмас, балки ҳар ҳафтанинг шанба ва як- 
шанба кунлари ҳашар уюиггирамиз. Ҳар 
доим ҳашарда юзлаб маҳалладошлар ўз

оила аъзолари билан чиқиб, атроф-му- 
ҳитни ободонлапггириш ишларига баҳоли 
қудрат ҳисса қўшишади. Ҳашарнинг яхши 
томони шундаки, маҳалла аҳли ўртасида 
самимийлик, ҳамжиҳатлик, меҳр-оқибат 
каби эзгу тушунчаларни янада мустаҳкам- 
лайди. Бу жараёнларда ёшларнинг фаол 
ииггирок этаётгани эса улар онгида аза- 
лий анъаналаримизга, қадриятларимизга 
содиқ бўлишдек эзгу мақсад ва пок туйғ- 
уларни шакллантиришга хизмат қилади.

Эрта тонгдан бошланган ҳашарда ким- 
дир дарахтларга шакл берса, яна кимдир 
лотокларни тозалади. Ёши улуғ нуроний- 
лар кўмагида ёш қиз-жувонлар кўчалар- 
ни супуриб-сидиришган бўлса, йигитлар 
чиқиндиларни махсус жойларга олиб таш- 
лашди. Бир километр узунликдаги Буюк 
Ипак йўли, Шўртепа каби қатор кўчалар 
тартибга келтирилди. Шўртепа кўчасига 
асфальт ётқизилиб, махсус чизикдар тор- 
тилгани ҳудудга ўзгача чирой қўшди. Ал- 
батта, бу саъй-ҳаракатларда ҳудудимизда 
фаолият кўрсатаётган мутасадди ташки- 
лотлар вакиллари, тадбиркорлар ва 
ҳомийлар ҳам кўмаклашди.

Эътиборлиси, шу куни маҳаллада ис- 
тиқомат қилаётган кам таъминланган, бо- 
қувчисини йўқотган оилалар, ёлғиз қария

ва ногиронлар ҳолидан хабар олинди. 
Уларнинг уй-жойларини таъмирлаш, тар- 
тибга келтириш, ҳовлисига гуллар экиб 
бериш ҳам маҳалла фаолларининг юмуш- 
ларидан.

Маҳалла оқсоқолининг айтишича, шу 
куни 3 нафар кам таъминланган оила- 
нинг тураржойи тартибга келтирилди. 
Шунингдек, уйларининг томлари бўяб 
берилди.

Дарҳақиқат, ҳашар — халқимизнинг 
миллий урф-одатларини, қадриятларини 
ифода этувчи эзгу анъанадир. Ёшлари- 
мизнинг бу қадриятга содиқлигини улар- 
нинг маҳалламизда, қолаверса, умумтаъ- 
лим мактабларида, болалар боғчаларида 
уюиггирилаётган ҳашарлардаги фаол иш- 
тирокидан ҳам билса бўлади.

Пойтахтликлар Тошкент шаҳридаги 
барча маҳаллаларни обод гўшага айлан- 
тиришга чин дилдан киришишган. Бун- 
дай саъй-ҳаракатлар эса, шубҳасиз, юр- 
тимиз, қолаверса, маҳаллаларимиз кўркига 
кўрк қўшади.

Раҳим ШЕРҚУЛОВ, 
"МаЬаНа" мухбири.

СУРАТДА: Маҳалла оқсоқоли 
Х.Зиёмуҳамедов ёшлар билан 

ободончилик ишларини олиб боряпти.

е ■■ . ■ ' Мақаяяа маркази
и  •  •

БАРЧА ҚУЛАИЛИКЛАР МУҲАИЕ
ц * *

Барча
кулайликларга эга 
жойда ишлаган 
кишининг иш 
унуми ошади, 
вазифасига 
сидқидилдан 
ёндашади. Мана 
шундай муҳит 
барқарор бўлган
ЖОЙДЭ1 ь'; V
самарадорлик ҳам 
ортиб бораверади.

Раис сўз сўрайди

НАЗОРАТ ГУРУҲИ 
ЭЪТИБОРИДА

Қайси маҳаллада тинчлик, хотиржамлик, 
осойиштапик барқарор бўлса, ўша маҳаллада, 
албапа, кўзланган мақсад-муддаолар рўёбга 
чиқади. Бундай барқарор муҳитнинг юзага 
келишида эса жамоатчилик назорати 
гуруҳларининг ўрни беқиёс.

Пойтахтимизнинг Собир 
Раҳимов туманидаги “Истикдол" 
маҳалласи фуқаролар йиғинига 
ташриф буюрсангиз, оқсоқол- 
дан тортиб посбонларгача - бар- 
чанинг ҳаракатида алоҳида 
жўшқинликни дарров илғайсиз. 
Дарҳақиқат, мазкур маҳалла мар-

казидаги шарт-шароитлар том 
маънода ҳавас қилгулик...

— Маҳалламиз "Равот", 
"Мозорхон", "Яккачўп" ва "Ёв" 
каби тўртта ҳудудга бўлина- 
ди, — дейди маҳалла раиси 
Жорулла Ҳафизов. — Маҳал- 
ла маркази тўрттала ҳудуд

аҳолисининг келиб-кетиш и 
учун қулай жойда қад рост- 
лаган. Бундан ташқари, маҳал- 
ла аҳли тадбир ўтказмоқчи 
бўлса ёки йиғин фаоллари би- 
рор бир йиғилишни режалаш- 
тиришса, тўғри марказдаги 
шинам ва ёруғ мажлислар за-

лига келишади. Чунки бу ерда 
60-70 чоғли одам билан тад- 
бир ўтказиш учун шароитлар 
етарли. Бу аҳолининг узоғи 
яқин, мушкули осон бўлиши- 
да қўл келаётир.

Ў.ХУДОЙҚУЛОВ.

Маҳалламиз ҳудудини во- 
ҳамизнинг қайнаб-ж ўш иб, 
тўхтовсиз уриб турган юраги- 
га қиёслаш мумкин. Сабаби 
бизнинг маҳалла Урганч шаҳ- 
рининг марказида жойлашган. 
Бир томонида темир йўл вок- 
зали, бир томонида шоҳбекат 
мавжуд. Ҳар куни воҳага таш- 
риф буюрадиган юзлаб меҳ- 
монлар ўз манзилларига биз- 
нинг маҳалла орқали ўтишади. 
Жамоатчилик назорати вакил- 
ларининг ҳушёрлиги, вазифа- 
сига масъулият билан ёндаш- 
гани боис вокзал ва шоҳбе- 
катга келиб тушган йўловчи- 
лар орасидан қабиҳ ниятли ки- 
шилар ўз вақтида аниқланиб, 
ҳуқуқни ҳимоя қилиш идора- 
ларига топширилади. Улар ора- 
сида гиёҳванд моддалар, экс- 
тремистик, порнографик ада- 
биётлар, ўзбекона одоб-ахлоққа 
зид диск, видео кассеталар со- 
тиш, тарқатиш каби жиноий 
ишларга қўл ураётганлар бор.

Бугун Жалолиддин Ман- 
губерди хиёбони, «Авесто 
боғи» мажмуаси нафақат ма- 
ҳалламиз, балки бутун воҳа 
кўркига кўрк қўшиб турибди. 
Кечаю кундуз бу сўлим ором- 
гоҳлардан одам аримайди. Аммо 
ана шундай сўлим гўшада чи- 
роқларни синдириш, ўриндиқ- 
ларни бузиш, гулларни пай- 
ҳон қилиш ҳолатлари содир 
бўлаётгани ҳақида хабарлар 
кела бошлади. Жамоатчилик 
назорати гуруҳларининг фаол- 
лиги билан бундай нохуш ҳол- 
ларга бутунлай чек қўйилди.

Маҳалламизда бандликка 
кўмаклашиш борасида ҳам жа- 
моатчилик назоратининг ҳис- 
саси ва ўрни сезилиб туради. 
Мисол учун, мебель жиҳозла- 
рини ясашда катта тажрибага 
эга дурадгор уста Мақсуд Аб- 
дуллаев хонадонида «Устоз— 
шогирд» мактаби очилишида 
ёки қўлигул тикувчи Соражон 
Ортиқова хонадонида касана- 
чиларга ишлаш учун етарли 
шароит яратиб беришда жамо- 
атчилик назорати вакиллари- 
нинг ҳиссаси катта бўлди.

Яқинда шоҳбекат раҳбари Му- 
каррама Рўзматова бошчилиги- 
да беш нафар кам таъминлан- 
ган оила фарзандларининг сун- 
нат тўйлари ўтказиб берилди. 
Ўнга яқин қаровчисини йўқот- 
ган фахрийларнинг ҳовлилари 
таъмирланди. «Тўмарис» мини- 
маркети мудири Шоназар Ол- 
лаберганов ҳам муҳтожларга, 
ногиронларга моддий ёрдам 
кўрсатиб келмокда. Ҳомийлик 
ёрдамларини уюиггиришда жа- 
моатчилик назорати гуруҳла- 
рига бириктирилган фаоллар 
ташкилотчи бўлди.

Маҳалламизда жамоатчилик 
назоратини ўрнатишда бой ҳаёт 
тажрибасига эга Ботир Ибро- 
ҳимовнинг ҳиссаси катта 
бўлмокда. У нафақага чиқма- 
сидан аввал узоқ йиллар раҳ- 
барлик лавозимларида ишлаган. 
Маҳалламизнинг обод, ораста 
бўлишида хизмати беқиёс. 
Унинг ташаббуси билан Ал- 
Хоразмий, Хонқа, Бўстон, Те- 
мирйўл кўчаларидаги эскирган 
сув қувурлари алмаштирилди, 
коммунал тўловлар масаласи-

V/ V/
даги муаммоларга чек қуиил- 
ди. Вокзал ҳудудида жойлаш- 
ган контейнерлар майдончаси 
қиш фаслида лой, ёз ва кузда 
чанг-тўзон бўлиб, боз устига, 
шу атроф қаровсиз ҳолда ётар- 
ди. Гуруҳ аъзолари билан бу 
ҳолатни ўрганиб, шаҳар 
ҳокимлигига мурожаат қили- 
ниши натижасида бу жойлар 
ҳам обод гўшага айланди.

Олти мингга яқин аҳоли 
яшаётган ҳудудимизда жамо-
атчилиқ назоратини амалга 
оширишда, кўп ҳолларда фу- 
қароларнинг шикоятларидан 
ва мурожаатларидан фойдала- 
ниб, қонун бузилиш ҳолатла- 
рини аниқлаб, аҳолининг та- 
лаб-истакларини, эҳтиёжлари- 
ни амалдаги қонунларга асос- 
ланиб қондиришга ҳаракат 
қилмокдамиз.

Бобожон МАШАРИПОВ, 
Урганч шаҳридаги «Темир 

йўли» маҳалласи фуқаролар
йиғини раиси.

Таққос ва тажриба
Ш Ш Ш Ш т ю .

: . г , ......................................................

БИРИГА ЕЛКАДОШ, ИБРАТ БУАИБ
Ғаллаорол туманидаги Хонимқўрғон қишлоқ фуқаролар 
йигини раиси Исомиддин Исмоилов қўшни Мулкуш қишлоги 
ҳудудидан ўтар экан, йўлнинг икки чеккасидаги боғлар, 
фермерларга тегишли лалми ерлардаги орасталикни кўриб, 
ҳаваси келди. “Бу қишлоқ аҳолисининг ердан унумли 
фойдаланиш борасидаги тажрибаси бежиз туманда юқори 
баҳоланмаган экан-да”, деди ўзича. Айниқса, ғалладан 
бўшаган ердаги такрорий экинлар ҳолатини кўздан кечириб, 
бунга яна бир бор амин бўлди. Демак, қўшнилардан илғор 
тажрибаларини ўрганса арзийди...

Шу мақсаддда Мулкуш қишлоқ 
фуқаролар йиғини идорасига йўл 
олди. Оқсоқол Эрназар Довурбо- 
евга учрашиб, таклифини айтди.

— Икки қишлоқнинг ҳам илғ- 
ор тажрибалари, эришган ютуқлари 
бисёр. Бир-биримизда ўрганса бўла- 
диган жиҳатларимиз етарли. Агар 
буни йўлга қўйсак, унча-мунча му- 
аммоларга бирга ечим топиш имко- 
нияти туғиларди, — дея таклифни 
маъқуллади Э.Довурбоев.

Хуллас, икки раис қўл ташлашди.
Келишувга мувофиқ, бир неча 

кундан кейин хонимқўрғонликлар 
Мулкуш қишлоғига ташриф бую- 
ришди. Ҳар икки қишлоқ кайво- 
нилари учрашувида истиқболдаги 
режалар, Давлат дастури доираси- 
даги вазифаларнинг ижроси, йи- 
ғинлараро ҳамкорликнинг йўлга 
қўйилиши бўйича батафсил фикр- 
лашиб олишди.

...Айни чоғда Мулкуш қишло- 
ғида 429 та хонадон бўлиб, унда 
3017 нафар аҳоли, Хонимқўрғон- 
даги 331 та хонадонда 2163 нафар 
фуқаро фаровон ҳаёт кечираётир. 
Эътиборлиси, икки қишлокда ҳам

ёшларни иш билан таъминлашга 
р т т а  эътибор қаратилган. Масалан, 
ўтган йили билим юртини бити- 
риб кёлган 46 нафар мулкушлик ва 
хонимқўрғонлик ёшлар мутахассис- 
лиги бўйича ишга жойлаштирил- 
ди. Бунда йиғинлараро ҳамкорлик 
қўл келди. Яъни Хонимқўрғон қиш- 
лоғида иш тополмаган фуқаро Мул- 
кушда ишли бўлди ёки аксинча... 
Иккала йиғиндаги жами 18 нафар 
ишсизлик мақомига эга фуқаро ҳам 
сентябрь ойи бошида ўтказилган 
вилоят меҳнат ярмаркасида доимий 
иш ўринларига эга бўлдилар.

Қишлоқларда оммавий спорт 
мусобақаларига жиддий тайёргар- 
лик кўриш билан бирга, мавжуд 
спорт заллари ва майдончалари тўла 
таъмирланди, керакли жиҳозлар 
билан таъминланди. Шунингдек, 
ёшларни, айниқса, қизларни спортга 
жалб қилиш масаласига алоҳида 
эътибор қаратилмокда. Мана, нати- 
жаси: хонимқўрғонлик 6 нафар йи- 
гит-қиз “Маҳалламиз паҳлавонла- 
ри" спорт мусобақаларида нафақат 
туман, балки вилоят босқичида ҳам 
совринли ўринни қўлга киритди.

Бу ютуқ мулкушлик ёшларни бе-
ф

ф ар қ  қолдирмади. Бугун улар 
спортнинг саккиз тури бўйича на- 
вбатдаги мусобақаларга астойдил 
тайёргарлик кўришмокда.

Айтиш керакки , икки 
қишлоқ фаолларининг тажриба ал- 
машиши жараёнида ҳали қилини- 
ши лозим бўлган долзарб ишлар 
ҳам кўзга ташланиб қолмоқда. Чу- 
нончи, Мулкуш қишлоғида 1163 
наф ар м еҳнатга яроқли  аҳоли 
бўлиб, улардан 1128 нафари иш 
билан таъм инланган . Бу жуда 
яхши кўрсаткич. Бироқ Хонимқўр- 
ғон қишлоқ фуқаролар йиғинида- 
ги 899 нафар ишга яроқли одам- 
нинг 475 нафари ишлаяпти, хо- 
лос. Бу қишлоқда касаначиликка 
бор-йўғи 12 нафар аёл жалб этил- 
ган. Шу боис қишлокда шахсий то- 
м орқадан унумли фойдаланиш , 
чорвачиликни ривожлантириш бо- 
расида мулкушликлардан қолиш- 
масликка ҳаракат қилишмокда.

Аммо аҳолини ижтимоий муҳо- 
фаза қилиш борасида устунлик хо- 
нимқўрғонликларда. Улар жорий 
йилнинг ўтган саккиз ойида 414 
нафар кам таъминланган оила аъзо- 
ларига 12 миллион сўмдан зиёд 
м.оддий ёрдам кўрсатган бўлсалар, 
ҳомийларни жалб этиш йўли би- 
лан 14 миллион 700 минг сўмлик 
хайрия тадбирлари ўтказишга му- 
ваффақ бўлишган. Қувонарлиси, 2 
та ёш оиланинг никоҳ ҳамда 4 на- 
фар боланинг хатна тўйлари қишлоқ 
саховатпешаларининг беғараз ёрда- 
мида ўтказилди.

Мулкуш қишлоғида фойдалани-

ладиган ер майдони 1232 гектар 
бўлса, Хонимқўрғонда 2866 гектар- 
ни ташкил этади. Шундан Мулкуш- 
да 870 гектар ҳайдаладиган ер май- 
дони янги мавсумга деярли тайёр- 
ланиб қўйилган бўлса, қўшниларда 
техника етишмаслиги сабабли мав- 
жуд ернинг 45 фоизи шудгорлаб 
улгурилди. Мулкушдаги 75 гектар- 
даги мевали дарахтлар ҳосили йи- 
ғиб олиниб, уларга ишлов бериш 
ҳамда суғориш ишлари қизғин да- 
вом эттирилаётган бир пайтда, хо- 
нимқўрғонликлар ҳозирча бу бора- 
даги ишлар билан мақтана олиш- 
майди. Бу вақтинчалик ҳолат. Са- 
баби, хонимқўрғонлик фермерлар 
қўшни қишлоқ фермерлари техни- 
каларидан фойдаланиш тўғрисида 
келишиб олишди.

Шу кунга қадар йиғинлар ҳуду- 
дида қишлоқ хўжалик маҳсулотла- 
ри кўп микдорда етиштирилаётга- 
ни ҳолда аҳолининг картошка, мева 
ва узумга бўлган эҳтиёжини қон- 
диролмаётган эди. Шу билан бирга 
зооветеринария хизматидан оқило- 
на фойдаланмаслик ва сунъий ур- 
читишга эътибор қаратилмагани 
оқибатида чорвачиликдан олинади- 
ган даромад кўрсаткичи паст дара- 
жага тушиб кетганди. Шу сабабли 
ҳар иккала қишлоқ оқсоқоллари эн- 
диликда бу борадаги ишларни ри- 
вожлантиришга келишиб олишган.

— Бугун ободончилик ва бу- 
нёдкорлик йиғиндаги долзарб ма- 
салалардан бирига айланган, — 
дейди Мулкуш қишлоқ фуқаролар 
йиғинидаги Муллабулоқ қўрғони 
оқсоқоли Исроил Бўриев. — Ай-

ниқса, бу борада қўшни қишлоқ 
билан рақобат йўлга қўйилган. На- 
тижада маҳалламизда ободончилик 
ва кўкаламзорлаштириш янада ри- 
вожланмокда. Яқинда йиғин фаол- 
лари билан ҳашар орқали тикувчи- 
лик корхонаси бунёд этишга кели- 
шиб олдик. Чунки ҳудудимизда ти- 
кувчиликни эплайдиган, ҳатто мах- 
сус ўқув юртларини тамомлаб кел- 
ган.қизу келинларимиз бисёр.

Мулкушликлардан ўзиб кетиш- 
га ахд қилган хонимқўрғонликлар 
яқинда ишга туширилган маҳалла 
гузари ҳудудида 400 ўринга 
мўлжалланган тўйхона қуришни 
бошлаб юборишган. Шунингдек, 
гузардаги ҳаммом таъмирланмокда. 
Келажакда гузарда "Ёшлар" исти- 
роҳат боғи ва спорт мажмуаси бар- 
по қилинади.

Ҳамкорлик сабаб қишлоқ фуқа- 
ролар йиғинларида идора ишини 
юритиш, ҳужжатларни расмийлаш- 
тириш, айниқса, доимий комисси- 
ялар фаолиятини мувофиқлашти- 
ришга оид юмушлар тобора яхши- 
ланмоқда. Натижада, Президент 
фармонлари, ҳукумат қарорлари, 
Давлат дастурида қўйилган вазифа- 
лар ўз муддатида бажарилмокда. 
Баркамол авлод йили муносабати 
билан йиғинлараро ҳамкорлик дас- 
турининг қабул қилингани туфай- 
ли ушбу йўналишдаги топшириқ- 
лар сифатли ижро этилмокда. Му- 
ҳими, икки қишлоқнинг биргалик- 
даги фаолияти аҳоли фаровонли- 
гига хизмат қилмокда.

Абдували ҚАРШИЕВ, 
“МаЪаИа" мухбири.



•  •

—  Сизга қандай хизмат кўрсатиш мокда? —

ШАҲАР МАРКАЗИГА 
БОРИШ ШАРТ ЭМАС...
барча қулайлик ва сифатли хизмат 
маҳалланинг ўзида ташкил этилган

Мавсум масъулияти боғбону соҳибкорлардан 
баъзан дам олишсиз меҳнат қилишларини талаб 
этади. Ана шундай дамларда маиший хизмат 
турларидан фойдаланиш учун туман 
марказларига боришга вақт топилмайди.
Марказга ёки шаҳарга тушай десангиз, вақтни 
бой берасиз, тушмаслик учун эса маҳаллада, 
гузарда шароит яратилган бўлиши керак. 
“Бахштепа” маҳалласи туман марказидан анча 
узокда. Шунинг учун йиғинга қарашли ҳар икки 
қишлоқ — Бахштепада ҳам, Қундузакда ҳам 
маиший хизмат шохобчаларининг ишлаб туриши 
меҳнаткашларнинг оғирини енгил қилмокда.

Шу нуқтаи назардан қарай- 
диган бўлсак, .маҳалланинг икки 
қишлоғида ҳам сартарошхона, 
этикдўзлик, тикувчилик, гўзал- 
лик салони, телерадио таъмир- 
лаш устахонаси, новвойхона 
аҳолига куну тун хизмат қилиб 
турибди. Автомат телефон стан- 
цияси меҳнат аҳли мушкулини 
осон қилмокда. Уяли телефон 
алоқаси хизмати учун ўрнатил- 
ган антенна симсиз алоқа си- 
фатини таъминламокда.

— Бугунги кунни уяли те- 
лефонсиз, компьютер техноло- 
гияларисиз тасаввур этиб бўлмай- 
ди. Кимга қараманг — қўлида 
телефон, кўпгина хонадонлар- 
да компьютер жамланмаси бор. 
Ана шундай тезкор замонда қиш- 
лоғимизда уяли телефон уста- 
хонасининг бўлиши катга имко- 
ниятдир, — дейди пардозчи уста 
Санжар Абдураҳмонов. — Теле- 
фон устаси Анвар Бурҳонов ҳар 
қандай телефоннинг тилини 
яхши тушунади. Телефонни ту- 
затиш учун уста излаб шаҳарга 
боришимизга асло ҳожат йўқ.

"Қундузакиболо", "Қунду- 
закипоён", "Боғот", "Марказ", 
"Мачит" гузарларида бўлиб, 
меҳнат аҳли билан суҳбатлаш- 
ганимизда, қишлоқ врачлик 
пункти, гўзаллик салони, поч- 
та, коммунал тўловларини ҳеч 
муаммосиз амалга оширишлари- 
да «Халқ банки» шохобчаси 
намунали хизмат кўрсатиб ке- 
лаётганини мамнун бўлиб ай- 
тишди. Гузарлар чойхоналари-

да туи - маъракаларни утказиш 
учун стол, стул, идиш-товоқ- 
лар мавжуд. Улардан тўй, ма- 
росимлар ўтказаётган оилалар 
бемалол фойдаланмокдалар.

Интернет-кафе, рақамли 
фотоаппаратлар билан суратга 
оладиган суратхона, ахборот-ре- 
сурс маркази ҳам ёшлар билан 
ҳамиша гавжум. Бир сўз билан 
айтганда, маиший, маданий хиз- 
матлардан фойдаланиш учун ту- 
ман маркази Тайлоққа ёки ша- 
ҳарга бориш шарт эмас.

— Маҳаллада аҳолига хизмат 
кўрсатишни тобора юқори сави- 
яга кўтариш ҳаракатидамиз, — 
дейди маҳалла оқсоқоли Салим 
Акрамов. — Негаки, ўз қишло- 
ғида, маҳалласида барча қулай- 
ликларга эга бўлган кишининг 
ишида самара бўлади. Иш бил- 
ганга минг танга, дейишган. Агар 
ана шундай хизмат кўрсатиш шо- 
хобчаларини янада кўпайгирсақ 

,олининг ҳожатини чиқар- 
ганубўламиз, ҳам кўпчилик иш 
билан таъминланади.

Ҳа, қаердаки аҳолига маи- 
ший хизмат кўрсатиш иши яхши 
йўлга қўйилган экан, ўша жой- 
нинг турмуш тарзи ҳавас қил- 
гуликдир. Биз гувоҳи бўлган 
"Бахштепа" ва "Қундузак" ма- 
ҳаллаларида аҳолига хизмат 
кўрсатаётган маиший хизмат 
кўрсатиш шохобчаларининг иш 
фаолиятлари қўшни маҳалла- 
ларга ҳам ибрат бўлгулик.

Ўктам ҚУРБОНОВ, 
«МаЪа11а» мухбири.

Осойиштаяик посбонлари ш Ш * Ш М  'V
■

Ж А М О А Т Ч И А И К Я К Д И А Д И ГИ
жиноятнинг олдини олишда муҳим омилдир

Одамяарнинг бошини 
қовуштириб, уяарга йўя- 
йўриқ кўрсатиш осонми?! 
Агар бу саъй-ҳаракат 
осойиштаяикка дахядор 
бўяса, масъуяият икки 
хисса ортади. Қолаверса, 
осойишталик тўрт-беш 
чоғли одамнинг зиммаси- 
даги вазифа эмас. Бунга 
барча масъул.

Шу боис Садриддин ака ишни 
одамлар кўнглига йўл топишдан, 
уларни бир мақсад йўлида бирлаш- 
тиришдан бошлади. Натижа кутил- 
ганидан-да аъло бўлди: бугунга ке- 
либ Тошкент тумани "Раҳбаробод" ма- 
ҳалласи фуқаролар йиғини ҳудудида 
вояга етмаганлар ўртасида ҳуқуқбу- 
зарликлар барҳам топиб, жиноят со- 
дир этиш ҳоллари кескин камайди. 
Демак, шу йиғин қошидаги "Ма- 
ҳалла посбони" жамоатчилик тузил- 
маси сардори Садриддин Қосимхў- 
жаев мўлжални тўғри олган экан.

— Осойишталик кўп жиҳатдан 
аҳолининг тотувлиги ва ҳамжиҳат- 
лигига боғлиқ, — дейди сардор. — 
Ҳар қандай муаммога биргаликда- 
гина ечим топиш мумкин. Айниқса,

жиноят қилишга мойиллиги бор фу- 
қароларни аниқлаб, юзага келиш 
эҳтимоли бўлган муаммоларни бар- 
тараф этишда жамоатчиликнинг як- 
диллиги катга аҳамият касб этади.

Ҳақ гап. Бундан ташқари, тарғи- 
бот, тушунтириш ишлари жараёнида 
фақат панд-насиҳат билан чекланиб 
қолмай, уларни жонли мулоқот тар- 
зида олиб бориш яхши самара бери- 
шига сардор фаолияти давомида кўп 
бор амин бўлган. Айниқса, ёшлар ўрта- 
сидаги тарғибот ишларида, айтилаёт- 
ган гапларнинг самимий экани били- 
ниб туриши керак. Шундагина ижо- 
бий натижадан умид қилиш мумкин.

Эҳтимол, йўл-йўриқ кўрсатиш- 
нинг қийин жойи йўқдир, бироқ 
ҳамма ҳам ўрнак бўлавермайди. Сад- 
риддин аканинг гапи билан иши уй- 
ғунлиги боис фаолияти самарали 
кечмокда. У қўл остидаги 6 нафар 
посбондан ҳам шуни талаб этади. 
Яна бир эътиборли ҳолат шуки, "Ма- 
ҳалла посбони" жамоатчилик тузил- 
маси сафидаги посбонларнинг акса- 
рияти кўча бошлиқлари. Улар ўз 
ҳудудларидаги оилалар ҳолидан 
яхши хабардор: ким нима иш билан 
машғул, кимнинг фарзанди ноқобил

— уларга беш қўлдек маълум.
— Ҳудудимиздаги 385 та хона- 

донда 2,5 минг нафардан зиёд аҳоли 
истиқомат қилади, — дейди йиғин 
раиси Ислом Қўчқоров. — Кейинги 
йилларда сардоримиз ҳар бир хона- 
дон билан ҳамкорликни йўлга қўйиб, 
йиғин аҳли ҳамжиҳатлигига эриш- 
ди. Бундан ташқари, маҳалламизда 

• •

«Ешлар орасида наркотик ва гиёҳ- 
вандликка қарши кураш», «Одам сав- 
досига қарши кураш», «Оилада соғ- 
лом турмуш тарзини ташкил этиш» 
каби мавзуларда ўтказилган тадбир- 
ларимизда Садриддин аоимо бош- 
қош. Маҳалламизда/7 нафар жазо 
муддатини ўтаб қайтган ва 2 нафар 
жазо муддатини ўтаётган шахс бор. 
Улар профилактика инспектори Баҳ- 
ром Тошхўжаев ва посбонларимиз 
назоратида. Масалан, сардоримиз 
яқинда жазо муддатини ўтаб келган 
бир маҳалладошимиз иш тополмай 
юрганини, унга амалий ёрдам бе- 
риш кераклигини айтиб қолди. Биз 
унга иш топиб беришда кўмаклаш- 
дик. Бундан ташқари, оила бошлиғи 
жазо муддатини ўтаётган хонадонга 
моддий ёрдам кўрсатилди. Сардори- 
мизнинг маҳалла имом хатиби би-

©  фото-Носир Ҳайдаров

лан ҳамкорликда олиб бораётган ту- 
шунтириш-тарғибот ишлари туфай- 
ли бугунги кунда ҳудудимизда би- 
рорта диний оқимларга кириб қол- 
ган киши рўйхатга олинмаган.

Садриддин Қосимхўжаев ҳудуд 
да содир этилиши мумкин бўлган тур 
ли ҳуқуқбузарликлар ва жиноятлар 
нинг олдини олишда ва аҳоли ўрта 
сида профилактик тадбирларни ўтка 
зишда профилактика инспектори Баҳ

ром Тошхўжаевнинг яқин кўмакчи- 
сига айланган. Маҳалла чегара ҳудуд- 
ларига яқин жойлашгани боис, про- 
филактика инспектори ва посбонлар 
ҳамкорликда паспорт режимига амал 
қилишга алоҳида эътибор қаратишган. 
Ахир, касални даволашдан кўра, 
унинг олдини олган яхши, деган гап 
бежиз айтилмаган-да.

Ўктам ХУДОЙҚУЛОВ, 
“МаЬаИа" мухбири.

Чиноз туманидаги 
"Бешкапа" махалласида

• •истиқомат қилаетган. 
ҳунарманд Қодир 
Тожибоев бир неча 
йиллардан буён эшик, 
ром, хонтахта ва 
бешик ясаш би\ан 
шуғулланиб келади. 
Бугунги кунда 
ҳунарманднинг ўнлаб 
шогирдлари бор. Улар 
ясаган жиҳозлар 
бежирим ва кўркамлиги 
билан нафақат 
Чинозда, балки бошқа 
вилоятларда ҳам ўз 
харидорларини 
топмоқда.

1

------------  Масъул котиб фаолиятидан ——

ОҚСОҚОЛГА СУЯНЧ 
МАҲАЛЛАГА ТАЯНЧ

— Масъул котиб, асосан, ҳужжатлаштириш ишлари 
билан шуғулланади, — дейди Қарши шаҳар 
«Хонтепа» маҳалла фуқаролар йиғини раиси 
Файзулла Маманов. — Аҳолининг мурожаатларини 
қабул қилади. Нафақалар бўйича аризаларни 
ўрганиш, такдим этилаётган ҳужжатларни кўриб 
чиқиш ҳам масъул котибнинг зиммасида. 
Фуқароларнинг келиши, кетиши, таржимаи ҳоли — 
ҳаммасидан хабардор бўлиб, уларни 
ҳужжатлаштириб қўйиши керак. Умуман олганда, 
масъул котиб маҳалланинг кўзуқулоғи,

■ оқсоқолнинг эса суянчи ҳисобланади.

Шундайлар бор бўлсин

ХДР ИШГА БОШ БУЛАР ЯХШИЛАР
«Ёшяик» маҳаяяаси раиси Очия Нишоновнинг та- 

шаббуси фуқарояар йиғинининг барча ходимяари — 
масъуя котиб, «Маҳаяяа посбони» жамоатчияик ту- 
зилмаси сардори, диний маърифат ва маънавий-ах- 
лоҳий тарбия масалалари бўйича маслаҳатчини ма- 
ҳалла кўчаларига сафарбар қилди. Улар маҳаллада- 
ги барча кўча бошлиқларини раис билан бўладиган 
навбатдаги суҳбатга чорлаши лозим эди.

Ушбу маҳалла Сирдарё туманидаги 
Халқобод қишлоқ фуқаролар йиғини- 
нинг энг обод, намунали маҳаллала- 
ридан бири. Яқинда Сирдарё вилоя- 
тида ташкил этилган «Энг обод ма- 
ҳалла» кўрик-танловида туман миқё- 
сида фахрли ўринни эгаллаган. Ма- 
ҳалла кўча бошлиқлари, уй бошлиқ- 
ларию йўлакбошилари кўрик-танлов- 
да ўзаро беллашиб «Биз сиздан асло 
кам эмасмиз» шиори остида хонадон- 
лар атрофини ободонлаштириш, да- 
рахтларга шакл бериш, суғориш, йўлак

ва кўчаларни тартибга келтириш каби 
ишларни аъло даражада уддалашди. 
Маҳалла кўча бошиқлари аҳолининг 
коммунал тўловлардаги қарздорлиги- 
ни камайтиришда, турли мавзуларда 
маънавий-маърифий тадбирлар ўтка- 
зишда, истеъмолчилар ҳуқуқларини 
ҳимоя қилишда, бозор ва дўконларда 
нарх-навони барқарор сақлашда талай 
ишларни амалга оширишган. Бугун эса 
уларнинг олдига янада масъулиятли 
вазифа қўйилди.

Раис ҳокимликдан қайтганида бар-

ча фаоллар маҳалла идорасига тўпла- 
нишган эди.

— Маҳалламиздан 860 нафар ки- 
шини пахта йиғим-теримига жалб 
қилишимиз лозим, — деди маҳалла 
раиси тўпланганларга юзланиб. — Бу 
борада кимда қандай таклифлар бор?

— Ишни дастлаб йиғйм-теримга 
чиқиш истаги бўлганларнинг рўйха- 
тини тузишдан бошласак, — деди 
Дўстлик кўчаси бошлиғи Эргаш Рав- 
шанов ўрнидан туриб. — Кейин эса 
кам таъминланган фуқаролар билан 
суҳбатлашамиз. Бундан таш қари 
яқинда жазо муддатини ўтаб қайт- 
ган маҳалладошларимиз ҳам бор. 
Уларниям эътибордан четда қолдир- 
маслигимиз керак. Қолаверса, маҳал- 
ламиз ҳудудидаги битта кўп қаватли 
уйда яшовчи уй бекаларининг ҳам 
деярли ҳаммаси пахта теримига чи- 
қишади.

Эргаш ака маҳалладаги энг обрўли 
инсонлардан бири. Ҳеч ким унинг гапи- 
ни икки қилмайди. Вазиятта тўғри баҳо 
бергани учунми, кўпчилик унинг фик- 
рини тинглайди, қўллаб-қувватлайди.

— Тўғри гапни айтдингиз, Эр- 
гаш ака, — деди маҳалла оқсоқоли 
Очил Нишонов кўча бошлиғига юз- 
ланиб. — Маҳалламиздаги 580 та 
оилада 2420 нафар аҳоли яшайди. 
Шунинг 1249 нафарини эркаклар, 
1171 нафарини аёллар ташкил эта- 
ди. Агар биз уларнинг 50 фоизини 
пахта йиғим-теримига жалб қилсак, 
камида 1000 нафар аҳолини вақтин- 
чалик мавсумий иш билан таъмин- 
лаган бўламиз. Энг муҳими, улар меҳ- 
натларига яраша ҳар куни ҳақ оли- 
шади.

Эргаш Равшановнинг гапини 
Наврўз, Ёшлар, Ойбек, Баҳор, Тинч- 
лик, Биродар, Журотов номидаги кўча-

ларнинг бошлиқлари қўллаб-қувват- 
лашди. Улар маҳалла раиси томонидан 
ўзларига берилган топшириқни ён- 
дафтарларига ёзиб олишди. Оқсоқол 
пахта йиғим-теримига қатнашадиган 
ҳашарчилар учун шароит яратиб бе- 

шни ўз зиммасига олди.
— Илтор теримчилар рағбатланти- 

рилиб борилади, — деди фикрларига 
якун ясаб маҳалла фуқаролар йиғини 
раиси Очил Нишонов. — Бу борада 
алоҳида теримчи-ҳашарчилар билан 
биргаликда кўчалар бўйича ҳам муко- 
фотлар таъсис этилган.

Кўча бошлиқлари, уй бошликда- 
рию йўлакбошилар раиснинг хонаси- 
дан кўтаринки кайфиятда, ҳар бири 
ўзларига берилган топшириқни бажа- 
риш учун янги режалар билан чи- 
қишди.

Тошпўлат ҲАЙИТБОЕВ, 
«МаЬаИа» мухбири.

Менинг маҳаллам

БОҒААРГА БУРКАНГАН МАСКАН
Бир пайтлар тўқайзору чакалакзорлардан иборат 

бўлган Бекобод туманидаги Гулистон қишлоқ фуқа- 
ролар йиғинига қарашли “Маллавой” маҳалласи бу- 
гун ўзининг сўлим гўшалиги, бетакрор об-ҳавосию 
одамларининг бир-бирига меҳр-оқибати, 
меҳмондўстлиги билан ном таратган.

Маҳалланинг "Маллавой", 
деб ном олиши бундан 
қарийб юз йиллар аввал ушбу 
ҳудудни обод масканга айлан- 
тирган Абдурасул ота билан 
боғлиқ. Оқ-сариқдан келган 
Абдурасул отани маҳалладош- 
лари "Маллавой", деб чақи- 
ришарди. Унинг ташаббускор- 
лиги, меҳнатсеварлиги нати- 
жасида қаровсиз ерлар ўзлаш- 
тирилиб, бийдек далаларда 
кўркам уйлар, муҳташам би- 
нолар қад ростлади. Кейин- 
чалик турли воҳалардан кўчиб 
кела бошлаган одамлар Абду-

расул ота бунёд этган "Мал- 
лавой" маҳалласининг туб 
аҳолисига айланишди.

Ҳозир "Маллавой" маҳал- 
ласига ташриф буюрсангиз, бу 
масканнинг орасталиги, ман- 
зарали дарахтларга бурканга- 
нини кўриб беихтиёр кўзин- 
гиз қувнайди. Айни пайтда 
2700 нафардан зиёд аҳоли ис- 
тиқомат қилаётган мазкур 
ҳудудда 5 та дўкон, 1 та ми- 
нимаркет, 4 та тегирмон, сар- 
тарошхона, мактаб, боғча, пах- 
тани қайта ишлаш цехи 
қишлоқ фуқароларига наму-

нали хизмат қилиб келаётир.
— Истиқлол йилларида 

юртимизда амалга оширилаёт- 
ган ишларни кўриб дилдан 
қувонаман, — дейди "Малла- 
вой" маҳалласи фуқаролар йи- 
ғини раиси Тожиқул Норма- 
тов. — Бундай ўзгаришлардан 
бизнинг маҳалла ҳам мустас- 
но эмас. Ҳудудимиз ери жуда 
унумдор, аҳоли асосан, деҳ- 
қончилик ҳамда чорвачилик 
билан шуғулланади. Баъзида 
сув тақчиллиги туфайли юза- 
га келадиган муаммо ишнинг 
бир мунча орқага кетишига са- 
баб бўларди. Ўзингизга маъ- 
лум, суви мўл-кўл бўлмаган 
жойларда ҳар қандай экин 
кутган ҳосилни бермайди. Шу 
сабабли, йиғин фаолларию 
тадбиркорлар йиғилиб, бу му-

аммонинг ечимини топдик. 
"Элқўзи ота" фермер хўжа- 
лигининг беминнат ҳомийли- 
ги остида 2008 йилда "Мал- 
лавой" сув чиқариш шохоб- 
часини ишга туширдик.

Дарҳақиқат, маллавойлик- 
ларнинг ҳамжиҳатлиги, айниқ- 
са, ҳашарларда, байрам тадбир- 
ларида яққол намоён бўлади. 
Бугун эрта баҳорда экилган 2 
мингга гул, 15 мингга манзара- 
ли ва мевали дарахт кўчатлари 
барқ уриб яшнаб турибди. Ма- 
ҳалланинг 3 километр ички 
йўллари текисланиб, қишда 
лой, ёзда қум бўладиган кўча- 
ларга шағал ётқизилди. Бу иш- 
ларда ҳомийлар — "Элқўзи ота", 
"Абдурауф ота", "Нормат ота" 
фермер хўжаликлари яқиндан 
кўмак бериб келишяпти.

Шуни мамнуният билан 
таъкидлаШчЖоизки, ўтган йили 
пахта тайёрмш бўйича давлат 
буюртмасини 150 фоизга ба- 
жарган маллавойликлар бу йил 
ҳам ш артнома реж асини 
ошиғи билан уддалаш нияти- 
да. Даромад ҳисобидан эса ма- 
ҳалла гузарини қайта таъмир- 
лаш, мактаб ёнидаги эски би- 
нони мажлислар залига айлан- 
тиришни мўлжаллашяпти.

Оқсоқолнинг айтишича, 
маҳалла аҳли бир қарич ердан 
ҳам унумли фойдаланар экан. 
Шу сабабли томорқадан ола- 
диган даромад 1,5-2 милли- 
он сўмни ташкил қилмокда.

— Эришаётган барча ютуқ- 
ларимиз маҳалла аҳлининг 
меҳнатсеварлиги, ҳамжиҳатли- 
ги туфайлидир, — дейди ма-

ҳалла фаоли Асрор бобо 
Ҳакимов. — Ҳудудимизда ис- 
тиқомат қиладиган ҳар бир 
инсон бизнинг эътиборимиз- 
да. Қўни-қўшнилар бир-би- 
рининг ҳолидан тез-тез ха- 
бар олишади. Улар яхши кун- 
ларида ҳам, ташвишли пайт- 
ларида ҳам бир-бирига елка- 
дош, ҳаммаслак.

Ҳа, Асрор бобо айтганидек, 
бугун "Маллавой" маҳалласи 
кундан-кунга чирой очиб, 
боғларга бурканиб бормокда. 
Бу ерда амалга оширилаётган 
эзгу ва савобли ишлар эса бар- 
камол авлод келажаги учун 
пойдевор бўлиб, Ватан равнақи, 
унинг янада гуллаб-яшнаши 
учун хизмат қилади.

Нигора ИМОМНАЗАРОВА, 
"МаЬаПа" мухбири.

Тўра Равшанов Касби тума- 
нидаги «Касби» маҳалла фуқа- 
ролар йиғини масъул котиби. У 
ўзининг фидойилиги, жонку- 
ярлиги, маҳалладошлари таъби- 
ри билан айтганда, куйди-пиш- 
дилигию тиниб-тинчимаслиги 
билан эл ўртасида обрў-эъти- 
бор топди. Ҳеч бир ҳужжат, 
ҳеч бир мурожаат унинг наза- 
ридан четда қолмайди.

Масъул котибга маҳалла- 
нинг ҳар бир фуқароси, хона- 
дони яхши таниш. Уларнинг 
турмуш шароитидан тортиб, 
яшаш тарзи, касби-коригача 
ўрганиб чиққан. Ким нима- 
га муҳтож, нима иш билан 
машғул, кимнинг қандай муам- 
молари бор — ҳаммасидан ха- 
бардор.

— Элимиз жуда ориятли- 
да, — дейди у. — Беш қўл ба- 
равар эмас. Мод/\ий ёрдамга 
муҳтож бўлганлар ҳам бор ора- 
мизда. Шундай оилаларнинг 
айримларига «Ҳужжат тайёр- 
лаб, маҳаллага олиб боринг, 
кўриб чиқиб, ёрдам берамиз», 
десам, «Одамни номусга 
қўйманг», дея рози бўлмайди.

Йиқилганни суяш, муҳтожга 
ёрдам қўлини чўзиш халқимиз- 
га хос одат. Боз устига, ижти- 
моий ҳимояга муҳтож киши- 
ларни қўллаб-қувватлаш учун 
маҳаллага катга имкониятлар 
берилган. Шундан келиб чи- 
қиб, Тўра Равшанов ҳар бир 
ишни адолат нуқтаи назаридан 
ҳал этади.

...Эндигина 18 ёшга тўлган 
Озоджон синглиси билан ёлғиз 
яшайди. Ота-оналари вафот 
этишган. Тўра ака уларга мод- 
дий ёрдам бериш учун ўзи ҳуж- 
жат тайёрлади ва комиссияга 
такдим этди. Ҳамма бир овоз- 
дан маъқуллаб, ака-сингилга 
ёрдам пули — нафақа ажратил- 
ди. Тўра аканинг саъй-ҳарака- 
ти билан ёлғиз она Саломат 
Жўраевага ҳам моддий ёрдам 
тайинланди.

Яна бир муҳим жиҳати 
бор: ҳеч бир гап маҳалладан та- 
шқарига чиқмайди, яъни муам- 
молар маҳалла фуқаролар йи- 
ғинининг ўзида ҳал этилади. 
Бу ҳам элнинг маҳаллага ишон- 
чи, ўз навбатида, фуқаролар 
йиғини фаолларининг меҳна- 
ти, ҳаракати, ҳар бир масалага

масъулият билан ёндашаётгани 
ифодасидир. Бунда, албатга, ма- 
ҳалла фуқаролар йиғини масъ- 
ул котиби Тўра Равшановнинг 
ҳам муносиб ҳиссаси бор.

— Маҳалла — ҳам ота, ҳам 
она, деб бежизга айтишмай- 
ди,— дейди фуқаро Моҳира 
Ғаниева. — Тўрт нафар фар- 
зандим бор. Турмуш ўртоғим 
вақтинча ишсиз. Етишмовчилик 
туфайли бироз қийналиб қол- 
дик. Маҳалла томонидан пул 
ажратишди. Кўнглим тоғдай 
кўтарилди.

Маҳалла фақат ёрдам пули 
ёки нафақалар ажратадиган жой 
эмас. Одамларни қўллаб-қувват- 
лаш, кўнглини олиш учун ту- 
ман ҳокимлигининг ёрдами би- 
лан айрим хонадонлар, касал- 
мандлар, ногиронларга 8 хил 
озиқ-овқат маҳсулоти тарқати- 
лади.

Аҳолининг турмуш шаро- 
итини яхшилаш мақсадида хо- 
надонларда чорва моллари бо- 
қиш ни таш киллаш тириш га 
алоҳида эътибор бериляпти. 
Бунга, албатта, маҳалла фуқа- 
ролар йиғини бош -қош  
бўлмокда.

Шартномаларни тузиш, ҳуж- 
жатлапггиришдан тортиб, банк- 
лардан кредит олиш жараёни- 
гача маҳалланинг масъул коти- 
би Тўра Равшанов астойдил 
кўмак бермокда. Шунингдек, 
аҳолини озиқ-овқат маҳсулот- 
лари билан таъминлашни яхши 
йўлга қўйиш учун алоҳида да- 
стур ишлаб чиқилди. Аҳоли то- 
морқаларидан унумли фойдала- 
нишда қулайликлар яратиб бе- 
рилди.

Пластик карточкалар билан 
савдо қиладиган дўкон ташкил 
этиш ҳақида маҳалла аҳлидан 
ариза тушган эди. Яқинда ана 
шу мурожаат ҳал этилди. Ян- 
гидан қуриб битказилган савдо 
дўконига терминал ўрнатилди.

Хуллас, масъул котибнинг 
жонкуярлиги, маҳалла оқсоқо- 
лидан тортиб, фаолларни ҳам 
ҳол-жонига қўймай муаммолар- 
ни ечиш учун югуриб-елиши 
туфайли маҳаллада ҳамжиҳат- 
лик, соғлом муҳит, ўзаро то- 
тувлик ҳукмрон.

Санобар БОЙМУРОДОВА, 
«МаЬаИа» мухбири.

БАРЧА
ОМОНАТЛАРингиз
ФУҚАРОЛАРНИНГ

БАНКЛАРДАГИ
ОМОНАТЛАРИНИ

КАФОЛАТЛАШ
ФОНДИ

ТОМОНИДАН
КАФОЛАТЛАНАДИ

Ушбу омонат турларини банкнинг барча
Сизнинг омонатларингиз:
* солиқлар ва мажбурий тўловлардан озод;
- маълумотлари сир сакланиши тўлиқ кафолатланади;
- эгалик ва тасарруф ҳуқуқи ўз ихтиёрингизда;
- микдори чекланмаган.

очиш мумкин

Хизматлар лицензияланган

Коалицион кучларга қарашли вертолёт Аф- 
гонистоннинг жанубида ҳалокатга учради. Ғгапсе- 
Ргеззе хабарида аитилишича, вертолёт бортидаги 
9 нафар ҳарбий хизматчи ҳалок бўлган, яна тўрт 
кииш х а  турли даражада жароҳатланган.

Бирлашган қўшинлар қўмондонлиги вакили 
воқеани шарҳлашни истамади. Лекин вертолёт- 
ни толиблар уриб туширмаганини таъкидлади. 
Толиблар х а  вертолётни ракета ёрдамида уриб 
туширишганини айтишмокда.

Ееи1егз мухбирининг хабарига қараганда, Аф-

ЭПИДЕМИЯ ХАВФИ

Бангладешдаги 64 та маъмурий ҳудуднинг 12 
тасида куйдирги эпидемияси тарқалди. Мамлакат 
эпидемиология, касалликларни ўрганиш ва назо- 
рат қилиш институти ходимларининг айтишича,

гонистонда ҳалок бўлган коалицион кучлар ас- 
карлари сони 2010 йилнинг ўтган даврида 529 
нафарни, ҳарбий ҳаракатлар бошлангандан буён 
эса 2097 нафарни ташкил этди.

ҳозиргача 585 нафар одам ушбу хавфли касал- 
ликка чалинган.

Жорий йилнинг август ойи ўрталарида мам- 
лакат пойтахтидан 134 километр узокда жойлаш- 
ган Сиражганж туманидаги қишлоқлардан бири- 
да куйдирги хасталиги билан оғриган биринчи 
бемор аниқланган эди.

Касаллик инфекциясининг тез тарқалиши 
муносабати-билан 5 сентябрдан бошлаб мамла- 
катнинг бутун ҳудудида фавқулодда ҳолат эълон 
қилинди. Санитарлар касалланган молларни 
сўйиш ҳамда куйдирги тарқалган туманларни 
дезинфекция қилиш билан шуғул^анмокда. Шун-
га қарамай, эпидемия кўплаб ҳудудларни эгаллаб

бормокда. Куни кеча мамлакатда куйдирги эпи- 
демиясига қарши миллий қўмита тузилди

ИИЛ ФОИДА БИЛАН ЯКУНЛАНАДИ
2010 йил якунлари бўйича дунё авиакомпа- 

ниялари кўрадиган фойда 8,9 миллиард доллар- 
ни ташкил этади. Бу ҳакда Халқаро ҳаю транс- 
порти ассоциацияси —1АТА расмий хабар тар- 
қатди.

Жорий йилнинг июнь ойида 1АТА вакилла- 
ри авиакомпаниялар даромада 2,5 миллиард дол-

лар бўлишини тахмин қилганди. Аммо сўнгти 
пайгларде самолётлар хизматига талаб кучайиб бор- 
мокда. Бу эса авиакомпаниялар даромадининг 
кўпайишига олиб келади.

Эслатиб ўтамиз, авиакошаниялар сўнгги марта 
2007 йилни фойда билан якунлашганди. Ўшанда 
улар 12,9 миллиард доллар даромад қилганди.

Интернет хабарлари асосида тайёрланди.

« А с а к а »  б а н к и  ( О А Ж )  С и з л а р н и  У қ и т у в ч и л а р  в а  м у р а б б и й л а р  к у н и  б и л а н  т а б р и к л а й д и

в а  қ у й и д а г и  я н г и  м у д д а т л и  о м о н а т  т у р л а р и н и  т а к л и ф  э т а д и .

МИЛЛИЙ ВАЛЮТАДАГИ
ОМОНАТ

“еАшоя”
Сақланиш муддати — 1,5
ой, омонат бўйича йиллик

25 % ҳисобланади. 
Ҳисобланган фоизлар 

омонат муддати тугаганда 
(1,5 ой)дан сўнг берилади.

ХОРИЖИИ ВАЛЮТАДАГИ
ОМОНАТ

Сақланиш муддати 4 ой, 
омонат бўйича йиллик 10%

ҳисобланади. 
Омонатчининг хоҳишига 

кўра ҳисобланган фоизлар 
ҳар ойда ёки ёпилганда 
(4 ой)дан сўнг берилади.

1урожаат учун: «АСАКА» банки (ОАЖ) филиаллар 
телефонлар: 120-39-81, 120-39-60, 120-39-63.

1. Тошкент шахри филиали
2. «Автотранспорт» филиали
3. Шайхонтоҳур филиали
4. Юнусобод филиали
5. Сирғали филиали
6. Тошкент вилояти филиали
7. Андижон вилояти филиали
8. Асака филиали
9. «Фарқод» филиали

10. Фарғона вилояти филиали
11. Марғилон филиали
12. Олтиарик.филиали
13. Қўқонфилиали
14. Наманган вилояти филиали
15. Навоий вилояти филиали
16. Зарафшон филиали
17. Бухоро вилояти филиали
18. Бухоро шаҳри филиали
19. Самарқанд вилояти филиали
20. «Афросиёб» филиали
21. Қашқадарё вилояти филиали
22. Сурхондарё вилояти филиали
23. Қорақалпоғистон филиали
24. Хоразм вилояти филиали
25. Сирдарё вилояти филиали
26. Жиззах вилояти филиали

(371)120-83-13
(371)120-39-95
(371)140-39-36
(371)225-16-46
(371)258-67-49
(371)120-84-13 
(374) 224-40-96 
(374)233-13-69
(374) 229-97-53 
(373) 224-70-83 
(373) 237-12-37 
(373)432-10-11 
(373)552-61-04 
(369) 226-94-75 
(436) 223-54-32 
(436) 573-18-78 
(365) 223-71-94
(365)770-11-27
(366)231-08-86
(366) 234-17-96
(375)221-12-93
(376) 770-82-12
(361)223-72-47
(362) 226-97-78
(367) 225-44-03
(372)226-43-11

Кўрик-танлов ғолиблари2010 йил -  
Баркамол 

авлод йили

ИЖОДИЙ
МАВСУМ
БОШЛАНДИ
Қорақалпоқ дав- 
лат қўғирчоқ теат- 
рининг янги ижо- 
дий мавсумида 
болажонлар учун 
қатор қизиқарли 
асарлар намойиш 
этиш мўл- 
жалланмоқда.

Ё ш ларнинг севим ли  
м аск ан л ар и д ан  бири  
бўлган қўғирчоқ театри 
янги ижодий мавсумни 
режиссёр М.Бегимовнинг 
"Чўпон бола" спектакли 
тақдимоти билан бошла- 
ди.

Ёш авлодни яхшилик- 
ка етакловчи  ғоялар  
сингдирилган ушбу асар- 
да ҳалоллик ва тўғрисўз- 
лик, инсоф, диёнат, меҳр- 
оқибат фазилатларининг 
уйғунлиги очиб берилган. 
Театрнинг иқтидорли ак- 
тёрлари Ш .А лламберге- 
нов, Қ.Қалилаев, З .Ж у- 
м аназарова, П.Қулимов, 
Н.Генжебекова, А.Отана- 
зарова ижросидаги ро,\лар 
болажонлар қалбидан чу- 
қур жой олади.

А.0РТИҚБ0ЕВ, 
ЎзА мухбири

СОҒЛОМ  ҲАЕТ ВА КАМОЛОТ 
ФАОЛИЯТ ДАСТУРИМДА

Нияти пок одамнинг қалби ҳамиша бошқалар корига яраш, 
мушкулини осон қилиш, ўзи туғилган юртнинг тараққий этишига 
ҳисса қўшишдек эзгу орзуларга лиммо-лим бўлади. Қалбнинг ана шу 
эҳтиёжи инсонни интилишга ундайди, унга куч-қувват бахш этади.

Мен 2004 йилдан буён «Ватан» ма- 
ҳалласи раисининг диний маърифат ва 
маънавий-ахлоқий тарбия масалалари 
бўйича маслаҳатчиси сифатида фаолият 
кўрсатиб келяпман. Дастлабки пайтларда 
бироз қийналган вақтларим бўлди. Бироқ 
астойдил интилган, билмаганини бошқа- 
лардан ўрганишдан эринмайдиган инсон 
қийинчиликларни, албатта, енгиб ўтар 
экан. Ишимга бўлган чинакам муҳаббат 
фаолиятимдаги муваффақиятларнинг му- 
ҳим омили бўлди.

Маҳалламизда 2900 нафардан зиёд 
аҳоли истиқомат қилади. Уларнинг 1300 
нафардан зиёди хотин-қиз. Истиқлол 
йилларида маҳалламиз тубдан янги қиёфа 
касб этди. Ободончилик, аҳолининг тўкис 
ва фаровон яшаши учун шароит яратиш 
маҳалламиз фаолларининг доимий юму- 
шига айланди. *

Маҳалламиз аёлларининг соғлом ҳаёт 
кечиришига, фарзандларимизнинг барка- 
мол инсонлар бўлиб вояга етишига эри- 
шиш менинг асосий дастурим. Давлати- 
миз раҳбарининг "2009—2013 йилларда 
аҳолининг репродуктив саломатлцгини 
мустаҳкамлаш, соғлом бола туғ/лиши, 
жисмоний ва баркамол авлодни вояга ет- 
казиш борасидаги ишларни кучайтириш 
ва самарадорлигини ошириш чора-тад- 
бирлари Дастури тўғрисида"ги қарори 
ижроси бўйича тиббиёт ходимлари би- 
лан ҳудудимизда кўплаб тадбирларни 
ўтказиб келяпмиз.

Аввало, ҳар бир оилада бўлиб, аёл-

ларнинг яшаш шароити билан танишдим. 
Шу асосда алоҳида рўйхат тузиб чикдим. 
Бу рўйхат доимо ёнимда юради. Бирор 
оилада муаммо пайдо бўлса, аввал шу даф- 
тарни кўздан кечириб, оиладаги муаммо- 
ни ечишга ҳаракат қиламан. Фаолиятим 
давомида шунга амин бўлдимки, қайси 
оилада она ҳам жисмонан, ҳам маънан 
соғлом бўлса, ўша оилада доимо тинч- 
лик, тотувлик, фаровонлик барқарор. Шу 
боис бўлажак оналарнинг соғлиғини 
қишлоқ врачлик пунктлари ходимлари 
билан ҳамкорликда доимо кузатиб тура- 
миз. Урни келганда уларга амалий масла- 
ҳат, кўмак берамиз. Бундан ташқари, аёл- 
ларни маънавий жиҳатдан тарбиялашга 
ҳам алоҳида эътибор қаратганмиз. Улар 
билан бевақт ҳомиланинг олдини олиш, 
қариндошлар ўртасидаги никоҳнинг за- 
рарли оқибатлари тўғрисида мунтазам ту- 
шунтириш ишлари олиб боряпмиз.

Сир эмаски, кейинги йилларда одам 
савдоси долзарб муаммо тусини олди. Но- 
қонуний йўл билан хорижга ишлаш учун 
кетган кўплаб одамлар қуллик балосига 
гирифтор бўлиб қолмокда. Бундай ҳол 
маҳалламизда ҳам йўқ эмас. Тегишли идо- 
ралар билан ҳамкорликда ноқонуний миг- 
рациянинг аянчли оқибатлари хусусида 
амалий учрашувлар ўтказдик. Натижада 
хотин-қизларимизни бу хато йўлдан қай- 
таришга эришдик.

Шу ўринда бир нарсани алоҳида таъ- 
кидламоқчи эдим. «Хорижга борма, у ерда 
қийинчиликларга дуч келасан», дейиш би-

лан кишини бу иулдан қайтариш қииин. 
Бунинг учун, аввало, уларга иш ўринлари 
яратиб беришимиз лозим. Бу йўлда ҳам 
жиддий изланишлар олиб боряпмиз. Ма- 
ҳалламизда касаначиликни ривожлантириб, 
кичик корхоналар очиб кўплаб аёллари- 
мизни доимий иш ўринлари билан таъ- 
минладик. Надя Юн, Ҳамидахон Холма- 
това, Одинахон Жўраева сингари тажри- 
бали чеварларимиз ўнлаб қизларга «Ус-- 
тоз-шогирд» анъанаси бўйича ўз касб-кор- 
ларининг сирларини ўргатмокда.

Бундан ташқари, маҳалла аҳлининг 
бўш вақтларини кўнгилли ўтказишлари 
учун спорт мусобақаларини мунтазам 
ўтказиб келяпмиз. Айниқса, бундай маш- 
ғулотларга аёлларни жалб этаётганимиз 
ўз самарасини кўрсатяпти. Масалан, ма- 
ҳалламизнинг уй бекаларидан ташкил 
топган ''Бегойим,' гуруҳи шаҳар маҳалла- 
лари ўртасида ўтказилган спортнинг во- 
лейбол, баскетбол мусобақаларида ғолиб- 
ликни қўлга киритди.

М устақиллигимизнинг 19 йиллиги 
арафасида бўлиб ўтган "Фуқаролар йи- 
ғйнларининг энг намунали диний маъ- 
рифат ва маънавий-ахлоқий тарбия ма- 
салалари бўйича маслаҳатчиси" кўрик-тан- 
ловининг вилоят босқичида фахрли би- 
ринчи ўринни қўлга киритган бўлсам, шу 
танловнинг Наманганда бўлиб ўтган рес- 
публика босқичида иккинчи ўринни 
эгалладим. Камтарона фаолиятимнинг му- 
носиб такдирлангани кучимга куч, ғай- 
ратимга ғайрат қўшди, эзгу орзуларим- 
нинг қанот ёзишига рағбат бўлди.

Мавлудахон ХДКИМОВА, 
Марғилон шаҳридаги 

“Ватан" маҳалласи маслаҳатчисн.

МАСКАНИ
Тошкент вилоя- 

тининг Бўстонлиқ ту- 
манидаги Сойлиқ 
қишлоқ фуқаролар 
йиғинида қад рост- 
лаган яна бир замо- 
навий иншоот -  435 
ўринли касб-ҳунар 
коллежи фойдала- 
нишга топширилди.

Замонавий лойиҳа асосида 
қурилган уч қаватли мазкур 
туризм ва сервис касб-ҳунар 
коллежи катта спорт зали, ма- 
даний-маиший комплексга эга. 
Бу ерда янги ўқув йилидан 
181 нафар ўқувчи касб-ҳунар 
сирларини ўргана бошлади.

-  Юртбошимизнинг катта 
ғамхўрлиги туфайли ёш ав- 
лодни ҳар томонлама барка- 
мол этиб вояга етказиш, уларга 
билим бериш ва касб ўрга- 
тишга улкан эътибор қаратил- 
мокда, -  дейди коллеж ди- 
ректори Шоира Худойберга- 
нова. -  Яратилган ана шу ша- 
роитлардан самарали фойда- 
ланиш, фарзандларимизни за- 
мон талаблари асосида ўқитиш, 
уларни ҳар томонлама етук 
инсонлар этиб тарбиялаш биз, 
педагоглар зиммасига катта 
масъулият юклайди. Бундай 
замонавий коллежнинг бунёд 
этилиши бизни янада кўта- 
ринки руҳ билан меҳнат 
қилишга ундайди.

Коллежда жорий йилда 
ўқувчилар олти йўналиш -  
туризм ва сервис, маиший 
хизмат, молия, автотранспорт, 
меҳмонхона хизмати, компь- 
ютер саводхонлиги бўйича 
таълим-тарбия олмокда. Ўқув 
жараёнини белгиланган стан- 
дартлар асосида ташкил этиш 
учун барча шарт-шароит яра- 
тилган.

Вилоят ўрта махсус, касб- 
ҳунар таълими бошқармасидан 
олинган маълумотга кўра айни 
пайтда вилоятда 125 касб- 
ҳунар коллежи ва академик 
лицей фаолият кўрсатмоқда. 
Мазкур таълим даргоҳларида 
117 мингдан ортиқ ўқувчи 124 
йўналиш бўйича таълим-тар- 
бия олаётир.

Л.СУВ0Н0В,
иУаА мухбири

ВЕРТОЛЕТ ҲАЛОКАТГА УЧРАДИ



Долзарб мавзу

ТОПГАНИНГИЗ ТУИГА БУЮРСИН, АММО...
Ортиқча сарф-харажатдарга йўл қўйиш, дабдабабозлик фарзандларимиз келажагига хизмат қиладими?

Болажон халқ эмасмизми, фарзандларимизни оқ ювиб, оқ 
тараб вояга етказамиз, ўқисин, камол топсин, деб тиним 
билмай югурамиз. Шулар қатори хонадонимизга 
фариштадек келин тушишини, оқил ва алпсавлат куёвли 
бўлишни орзу қиламиз. Чунки асрлар мобайнида асраб- 
авайлаб келинган қадриятлар бардавомлиги, урф- 
одатларга содиқлик, никоҳ ва оила муқаддаслиги, 
фарзандлар камоли ва бахтини кўришдек эзгу анъаналар 
худди шу орзуга омухта бўлган.
Бу орзуни шараф, деб билган ҳар 

ўзбек борки, қувончини эл билан баҳам 
кўради, дасгурхон ёзиб тўй ўтказади. Шу 
маънода тўй-тантаналаримизни маъна- 
вий ҳаётимизнинг бир бўлаги, таъбир 
жоиз бўлса, яхшилик ва эзгуликнинг 
ифодеси, деб баҳолаш мумкин.

Мустақиллик йилларида тўй-тан- 
таналаримиз янгича мазмун ва қиёфа 
касб этди, унутилган урф-одатлар би- 
лан бойитилди. Энг муҳими, никоҳ 
мустаҳкамлиги йўлида барча шарт-ша- 
роитлар яратилди. Ҳар бир инсоннинг 
орзу-интилишлари рўёби учун эркин- 
лик ҳуқуқи берилди. Бунинг самараси 
ўлароқ, бугун юртимизда бахтли ва 
фаровон оилалар сони тобора ортиб, 
эл-юрт тараққиётига муносиб ҳисса 
қўшиб келмокда.

Бироқ олиб борилаётган тарғибот 
ишларига қарамасдан, айрим фуқаро- 
ларимиз томонидан берилган ижоният 
ва ҳуқуқларни суиисгеъмол қилиш, ха- 
лқимиз о/\дтлари ва анъаналарини мен- 
симаслик, ўзини кўз-кўз қилиш каби 
ҳолатлар ҳамон содир этилмокда. Тўй- 
тантаналарда ортиқча сарф-харажатлар- 
га, дабдабабозликка йўл қўйилмокда. Ким 
ўзарга қилинаётган бундай тадбирлар 
миллий кддрият ва анъаналаримизга зид 
бўлиб, ёшлар онги ва тафаккурига ҳам 
салбий таъсир кўрсатади.

Муҳтарам Президентимизнинг 
1998 йил 28 октябрдаги "Тўй-ҳашам- 
лар, оилавий тантаналар, маърака ва

маросимларни, марҳумлар хотирасига 
бағишланган тадбирларни тартибга со- 
лиш тўғрисида"ги Фармони ва бошқа 
бир қанча меъёрий ҳужжатлар асоси- 
да Ўзбекистон "Маҳалла" жамғармаси 
томонидан тўй-маросимларни замон 
талабларига мос тарзда ўтказиш юза- 
сидан тавсиялар ишлаб чиқилиб, фу- 
қаролар йиғини ҳудудидаги овул ва 
маҳаллаларда кенг кўламли тарғибот 
ва тушунтириш ишлари олиб борил- 
мокда. Шунга қарамай кўпгина ҳол- 
ларда ким ўзарга қилинаётган тўйлар, 
тантаналар учун пулни аямай сарф- 
лаётган юртдошларимиз ҳам йўқ эмас.

Назаримизда, айнан шундай тўйлар 
такаббурликдан бошқа нарса эмас. 
Тажрибаларимиздан маълум, қаердаки 
исрофгарчиликка йўл қўйилса, ўша 
жойда қудаларнинг бир-бирини ту- 
шунмаслиги, ортиқча гап-сўзлар пайдо 
бўлади.

Оддийгина мисол: келин томон- 
дагилар қизининг турнақатор ма- 
шиналарда никоҳдан ўтишини, энг 
қимматбаҳо кўйлак кийишини хоҳ- 
лайди. Куёв томон ҳам, ўз навбати- 
да, келин хориж мебели билан ке- 
лишини истайди. Бундай бир-бири- 
га "солиқ солиш"лар тўйдан кейин 
ҳам давом этади.

Тўй қиламан, деб қимматли умри- 
ни пул йиғиш билан ўтказишдан мақ- 
сад нима? Бунинг ўрнига ўз соғли- 
ғини назорат қилишга, фарзандлари-

ни олийгоҳларда ўқитишга маблағ 
сарфлаш афзал эмасми? Умр бўйи йиқ- 
қан-терганини бир кунлик тўйга сарф- 
лаб, камига ҳатто қарз кўтарганларга 
нима дейсиз?

Бир кунлик тўйга кетадиган хара- 
жатлар фарзандларимиз келажаги учун 
асқатадими? "Эркатой" келин-куёвлар, 
бели оғриб пул топмай, осонгина 
эришган уй-жой, жиҳозлару сарполар- 
нинг қадрига етишармикан? Пулнинг 
не машаққатлар билан топилишини 
билган фарзандгина келажакда ўзи- 
нинг топган даромадини ортиқча ҳою 
ҳавасларга эмас, фойдали нарсаларга 
сарфлашни ўрганади.

Тўйлар миллий қадриятларимиз- 
нинг бир бўлаги сифатида фарзанд- 
ларимизнинг маънавий дунёси шакл- 
ланишига ҳам бевосита таъсир кўрса- 
тади. Шундай экан, тўйларимизда иш- 
тирок этаётган хонандалар, раққосалар 
ва даврани олиб борувчиларнинг чи- 
қишларини ҳам назоратдан четда қол- 
дирмаслигимиз керак. Чунки тўйда 
кексаю ёш қатнашади. Отахону она- 
хонларимизни ёшлар олдида мулзам 
қиладиган бачкана латифалар, маъни- 
сиз йеърлар ва тутуриқсиз қўшиқлар 
ва /ларнинг оҳангига мос ирғишлаш- 

Булар энди вояга етиб келаётган 
юднинг маънавиятини қашшоқлаш- 

тириб қўйиши ҳеч гап эмас. Ярим 
яланғоч оқ кўйлак кийган келинчак- 
ларни кўриб кўзи ўрганган қизалоқ 
бўй етгач бундан-да очиқ кийин- 
майди, раққосадан беҳаё ҳаракатлар- 
ни ўрганмайди, деб ким кафолат бера 
олади?!

Топганимиз тўйларга буюрсин, 
тўйларимиз кўп бўлсин, албагга. Зеро, 
юртимиз тинч, дастурхонимиз тўкин. 
Аммо кўп қимматли вақтимиз тўйларга 
бориш, йиққан-терганимизни тўёна 
ёки совға олиш учун сарфлаётгани- 
миз фаровон ҳаётимизни бир қадар

суиистеъмол қилиш эмасми? Олди- 
бердиларимиз шунчалик кўпки, баъ- 
зида фарзандимизга керак бўладиган 
ўқув қуролини олиб бериш ёки унинг 
тўгаракларга бориши учун маблағ то- 
пилмайди.

Фуқаролар йиғини ҳузуридаги Тўй 
ва маросимларни ўтказишни тартибга 
солиш комиссиясининг фаолиятини 
таҳлил қилиб, қуйидагича хулосага кел- 
дик.

Энг аввало, никоҳланган икки 
ёшнинг бахтли оила қуришида тўй- 
ҳашамларнинг дабдаба билан ўткази- 
лишининг аҳамияти йўқлигини ёшлар 
онгига чуқурроқ сингдириш мақсади- 
да аҳоли билан тарғибот-ташвиқот иш- 
ларини олиб боришда маҳалла фаол- 
лари мутахассислар ёрдамига таяниши 
лозим. Мазкур ҳолат тадбир таъсир- 
чанлигини ошириб, иштирокчилар- 
нинг аниқ фикр ва тасаввурга эга 
бўлишини таъминлайди.

Қолаверса, ҳар бир маҳалла фаоли 
ёшларнинг кийиниш маданиятини 
шакллантириш борасида миллий урф- 
одатларимиз, миллий кийимларимиздан 
келиб чиққан ҳолда тушунтириш иш- 
ларини олиб бориши керак. Аксар ҳол- 
ларда шаҳар ҳудудларида ёшларнинг, 
айниқса қизларнинг ғарбга тақлид 
қилиб, тор ва калта, ярим очиқ кийим- 
ларни кийишга интилишини кузатамиз. 
Ачинарли томони, маҳалла аҳли, кек- 
саю ёш, ота-онасию қариндошлари кўз 
ўнгида улар давра ўртасига чиқиб 
ўйнашдан ҳам тортинишмайди.

Тўй-маросимларда ўртани олиб бо- 
радиган сўз усталари, хонанда, рақ- 
қоса ва қизиқчиларга миллий урф- 
одатларимиздан келиб чиққан ҳолда 
мақом, фольклор, аскиялардан фойда- 
ланишни эслатиб туриш жоиз. Сабаби 
баъзи тўйларда умуман андозага мос 
келмайдиган қўшиқ, рақс ва аскиялар 
айтиладики, эшитиб энсангиз қотади.

Хонанда, раққоса, қизиқчи тадбирнинг 
энг масъулиятли, барчанинг эътибо- 
ридаги шахслар бўлади. Улар ҳар бир 
ҳаракати билан атрофдагиларга ўрнак 
бўлиши керак. Айниқса, даврани олиб 
борувчи таъсирчан сўзлари билан бир 
вақтнинг ўзида маънавий тарғибот 
юритиш имкониятига эга.

Шу билан бирга овоз кучайтиргич 
ускуналаридан меъёрида фойдаланиш, 
тўйда ёшларнинг бачкана рақсларига 
барҳам беришга ҳам алоҳида эътибор 
қаратиш зарур.

Яна бир ҳолат борки, бу шаҳар 
ҳудудларидаги йўлларда турнақатор ма- 
шиналарнинг тартибсиз ҳаракатлани- 
ши хавфли йўл-транспорт ҳодисала- 
рини келтириб чиқармокда. Бунинг ол- 
дини олиш учун имкон қадар машина- 
лар сонини камайтириш, йўл қоидала- 
рига риоя қилиш талаб этилади.

Тўй-маросимларнинг камхарж 
ўтиши кўп жиҳатдан аёлларга боғлиқ. 
Шунинг учун маҳалла фаоллари маҳал- 
ладаги онахону опа-сингиллар билан 
кўпроқ тадбирлар уюиггириши керак.

Тўйларни ортиқча ҳашамларсиз, кам- 
чиқим ўтказсак, тежалган маблағлари- 
мизни замонавий тураржойлар қуришга, 
йилда бир бор бўлса-да соғлиғимиз 
ҳақида қайғуришга, фарзандларимиз- 
нинг интеллектуал салоҳиятини яхши- 
лашга йўналтирган бўламиз.

Топганимизни, албатга, тўйга иш- 
латиш баробарида, бошқа орзу-умид- 
ларимизнинг рўёбга чиқиши, муста- 
қил Ўзбекистонимизнинг гуллаб- яш- 
наши учун баркамол фарзандларни 
тарбиялаш, уларнинг илм олишлари, 
яхши касбнинг эгаси бўлишига, соғ- 
лом бўлиб вояга етишига биринчи ма- 
сала, деб қарашимиз даркор.

Гулнора ЙЎЛЧИЕВА, 
"Маҳалла" хайрия жамғармаси 

республика бошқаруви 
раисининг ўринбосари.

Тарбия соати

ЭРТАК КИТОБ ОЛИБ

Кичик ёшдаги болакайнинг онасини китоб дўкони 
томонга тортқилаётгани эътиборимни тортди. 
Негаки, у музқаймоқ ёки шоколад деб эмас, балки: 
«Ойижон, ўша эртак китобни олиб беринг», дея 
астойдил илтимос қиларди. Аёл боланинг қўлидан 
кескин тортиб дўқ урди: «Китобни мактабингда 
беришади. Эртак китобдан кўра эгнингга бирор 
кийим-пийим олганим дуруст».

Бола ёш тўла кўзлари билан 
онасига тикилди. Аёл х а  парво 
ҳам қилмади.

Катгалар кўпинча болалар- 
нинг китоб ўқимаслигидан но- 
лийдилар. «Биз кичиклигимиз- 
да ундоқ эдик, ўқувчилик пай- 
тимизда бундоқ эдик», дея ўзла- 
рини ўрнак қилиб кўрсатмоқчи 
бўладилар. Ҳозирги болаларнинг 
интернет ва мобиль телефон- 
лардан эртаю кеч фойдалани- 
шидан ёзғирар эканмиз, бунга 
ким айбдор эканлиги хусусида 
чуқур ўйлаб кўрмаймиз.

— Жияним компьютер ол- 
дидан тургиси келмайди-я, — 
дейди 6 яшар бола ҳақида гапи- 
раётиб дугонам. — «Сичқонча» 
билан клавиатурани ишлатиши- 
ни кўрсангиз қойил қоласиз.

Хўш, бундай «машғулот» бо- 
ланинг хулқи ва тарбиясига қан- 
дай таъсир кўрсатади?

Мутахассисларнинг эътироф 
этишича, 3-5 ёшдаги болада 
фавқулодда кўп маълумотларни 
қабул қила олиш хусусияти куч- 
ли бўлар экан. Ана шу даврда 
боланинг турли фойдали билим- 
лар эгаллашига шароит яратиш 
ва кўмак бериш биз катгалар- 
нинг зиммамиздаги масъулият- 
ли вазифа ҳисобланади. Аксин- 
ча, бунга панжа орасидан қарар 
эканмиз, эртага фарзандларимиз 
хулқидаги салбий ўзгаришларда 
айбдорни четдан излашга 
ҳаққимиз йўқ.

Болаларни китоб ўқишга 
қизиқтириш, китобни севиш ва 
ардоқлашга ўргатиш мураккаб 
иш эмас. 2-3 ёшиданоқ ҳай- 
вонлар ҳақидаги турли эртак- 
ларни айтиб ёки ўқиб берилса 
кичкинтойда фикрлаш, тасаввур 
қилиш кўникмаси шаклланади, 
дунёқараши бойийди. Ўзбек халқ 
эртакларидан баҳраманд бўлган 
боланинг онгига миллий анъа- 
на ва қадриятлар руҳи ҳам син-

гиб бораверади.
— Бир куни пўрим кийин- 

ган аёл қизчасини етаклаб 
дўконга кирди, — дейди 35 
йилдан бери китоб дўконида 
ишлайдиган танишим. — Китоб- 
ларни наридан-бери кўрган 
бўлдию кетишга чоғланди. 
Бироқ қизча муқоваси эртак 
қаҳрамонларининг суратлари би- 
лан чиройли безатилган китоб- 
лар олдидан жилмас, уларни 
бир-бир қўлига олиб завқланиб 
томоша қиларди. Шунда онаси 
қизига: «Китобни тез жойига 
қўй», дея дашном берди. «Бо- 
лани уришманг, хоҳлаганича уш- 
лаб, варақлаб кўраверсин, шун- 
да китобга меҳри тушади», де- 
дим. У х а  ҳозир китоб олиб бер- 
моқчи эмаслиги, бунга ортиқча 
пули йўқлигини айтди. Би 
қарашда жўяли жавоб. Бироқ аёл 
ишлатган «ортиқча пул» ибора- 
сини заруратга ишлатиладигани- 
дан ташқари маблағ деб тушу- 
надиган бўлсак, китобни ҳам 
эҳтиёждан ташқари буюм, деб 
қарашимиз керакми?

Кундалик керак-нокерак 
компьютер ўйинларига, уяли 
алоқа хизматига кетадиган ха- 
ражатларга аялмайдиган пул 
айни китоб харид қилишга кел- 
ганида тежалишини қандай 
изоҳлаш мумкин?

Бола китоб ўқиб, ундан мароқ 
ва ибрат олишини, асраб-авай- 
лаб олиб қўйилса, унинг фар- 
зандлари ҳам шу китобдан баҳ- 
раманд бўлиши мумкинлигини 
айтганимда, аёл ўйланиб қолди. 
Шундан кейин бу аёл вақги-вақ- 
ти билан қизчасини дўконга етак- 
лаб келадиган, турли мавзулар- 
ддги китобларни олиб берадиган 
ва яна қандай кигоблар олиб бер- 
са фойддли бўлишини маслаҳат- 
лашадиган бўлди.

Хуллас, китоб дўконида 
узоқ йиллардан бери ишлаб ке-

лаётган танишимдан сўраб бил- 
ганим шу бўлдики, одатда, бу 
ерга одамлар ортиқча пулини 
сарфлаш учун эмас, маънавият- 
ни ва маънавий эҳтиёжни му- 
ҳим деб билганлари учун таш- 
риф буюришаркан.

— 4-5 ёшларимда «меҳмон- 
меҳмон», «қувлашмачоқ» ўйин- 
ларини қанчалик яхши кўрсам, 
институт ва мактабларда ўқий- 
диган аммаларим ва амакиларим- 
нинг китоб-дафтари, қаламу 
бўёқларига ҳам жуда қизиқар- 
дим, — дейди ҳамкасбларимдан 
бири. — Бобом уларга вақти-вақ- 
ти билан ўқув қуроллари тарқа- 
тар, мен ҳам қатордан қуруқ қол- 
масликка ҳаракат қилардим. Мен- 
дан 5-6 ёш катга бўлган кичик 
аммамнинг эса ғаши келарди. 
«Қўғирчоғингни ўйнаб юравер- 
майсанми, бунақа нарсаларга 
ҳали сенинг ақлинг етмайди», 
дерди. Бобом эса ҳар гал менга 
дафгар, қалам ва чиройли расм- 
лари бор эртак китобчалар бе- 
рарди. Уларни олгач, севинга- 
нимдан ирғишлаб уйга чопар- 
дим. Ўзимча нималарнидир ёзган, 
қаддайдир тасвирларни чизган 

лардим. Эсимда: бир куни эр- 
китобчаларимдаги суратларга 
атиб расм чиздим. Яна алла- 

қандай шакл ва чизиқларни об- 
дон қаторлаиггириб уни ҳарбий 
хизматдаги тоғамга конвертга со- 
либ жўнатишларини талаб қилиб 
туриб олдим. Идорада бош 
ҳисобчи бўлиб ишлайдиган, иши 
бошидан ошиб ётган бобом уни 
менинг номимдан жўнатиб 
юборди. Кўп ўтмай тоғамдан шах- 
сан менинг номимга чиройли расм 
солинган мактуб келди. Бугун бо- 
бомнинг ҳамма неваралари олий 
маълумотли ўқитувчи, муҳандис, 
иқтисОдчи, журналист, рассом 
бўлиб етишишди.

Бундан кўринадики, болалар- 
да ўқиш-ёзиш, китоб-дафтарга 
бўлган қизиқиш ва меҳрни мур- 
ғаклигиданоқ шакллантириш, 
сингдириш ва рағбатлантириб 
бориш лозим. Ана шунда ҳеч 
қайси «оммавий маданият» ҳамда 
ёт ғоялар маънавий баркамол, 
дунёқараши кенг бўлиб улғая- 
ётган фарзандларимизни ўзига 
оғдиролмайди.

ФЕРУЗА.

СУРАТДА: Фарғона шахар 6-мактаб бошланғич синф ўқитув- 
чиси Ферузахон Тафирова.

М.Қорабоев олган сурат.

Яраштириш комиссияси фаояиятидан

УЗИЛГАН РИШТАЛАР
ҚАИГА БОҒЛАНДИ...

|Камол отасидан эрта етим қолиб, бобо- 
си қўлида вояга етди. Ўн еттига кирганда 
тОғабининг хизматига ўтди.

Тоғасини Қаҳҳорбой, дейди- 
лар. У Соатовлар хонадонининг 
кенжа фарзанди. Хонадон эга- 
лари ўқитувчи бўлгани учунми, 
Қаҳҳордан бошқа ҳамма 
фарзандлар шу касбнинг этаги- 
ни тутди. Кенжатой эса тадбир- 
корликни ихтиёр этди. Ниятига 
етди ҳам. Қисқа вақт ичида ким- 
сан «Қаҳҳор бизнесмен»га ай- 
ланди. Обрў-эътибор, муносабат 
ҳам шунга яраша...

Тез орада Камол тоғасининг 
ишончини қозонди. Бундан ик- 
киси ҳам мамнун эди. Яъники, 
тоға беминнат дастёрга ёлчига- 
нидан хурсанд, Камол кимсан 
Қаҳҳор бизнесменнинг қўл- 
оёғига айланганидан...

Савдода биринчи ўринда 
ҳисоб-китоб туради, қариндош- 
уруғчилик эса иккинчи даража- 
ли масала. Тоға-жияннинг му- 
носабати айни шу шафқатсиз та- 
мойил асосига қурилганди. Ка- 
мол бунга дастлаб бироз ҳайрон 
бўлса-да, кейинчалик умуман 
аҳамият бермай қўйди. Унинг 
бирдан-бир орзуси тоғасидек 
бойвачча бўлиш, унча-мунча му- 
раккаб ишларни бир оғиз сўзи 
билан ҳал этишдек қудратга эри- 
шиш эди.

Шу тариқа орадан беш йил 
ўтди. Садоқат билан қилган хиз- 
матлари эвазига тоғаси Камолни 
уйлантириб қўйди.

Ҳаммаси шундан кейин 
бошланди.

Бошига рўзгор ташвиши ту- 
шиб, тоғаси берадиган мояна 
камлик қила бошлагач, Камол 
тирикчиликнинг бошқа турини 
эгаллаш ҳаракатига тушиб қолди. 
Қаҳҳорбой аксарият савдогарлар 
сингари бир сўмни ўн жойи- 
дан тутадиганлардан эди-да. 
Ниятани айтганди, балога қолиб 
кетди. Қаҳҳорбой ўшқирдики,- 
"Нима?.. Келин осмондан туш- 
гани йўқ, жиян... Хотининг би- *

да ҳам қарзларингни яқин орада 
узишинг даргумон. Ҳар хил ха- 
ёлларни каллангдан чиқариб, 
ишингни билиб

Камолнинг ^эт^ироз билдир- 
моққа журъати етмади. Шу зайл- 
да кунлар ўгаверди. Келиннинг 
мактабда ишлаб, оладиган мао- 
ши билан рўзғорни бутлаб 
бўлмасди.

Қишнинг совуқ кунларида 
келин оғир хасталаниб, ҳоми- 
ласига зиён етди. Шифокорлар 
қанча ҳаракат қилишмасин, ке- 
чиккан муолажадан наф бўлма- 
ди: чақалоққа бу ёруғ дунёни 
кўриш насиб этмаган экан. Ёш 
оилани онда-сонда пул билан 
таъминлаб турадиган «сахий» 
Қаҳҳорнинг бу ҳолатга муно- 
сабати эса дард устига чипқон 
бўлди: «Куйинма, жиян, хоти- 
нинг оғрийверадиган бўлса, ун- 
дан воз кечасан, соғломини то- 
памиз...".

Фикру ёди пул топиш би- 
лан банд бўлган одам ҳатго оила- 
нинг муқаддаслигини ҳам ёди- 
дан чиқариб қўяди, чоғи. Ҳаёт- 
да ҳали йўлини топиб кетишга 
улгурмаган йигитга бундай "меҳ- 
рибонлик" алал-оқибат ёш 
оиланинг дарз кетишига олиб 
келди.

— Энг ачинарлиси, ёш ке- 
лин-куёв ҳали бир-бирини ту- 
шуниб, оила нималигини анг- 
лаб улгурмасдан ажралиш ара-

фасида, -  дейди Яккабоғ тума- 
нидаги Жийда қишлоқ фуқа- 
ролар йиғини раиси Абдуғофур 
Аҳмедов. — Очиғи, уларнинг 
тўйидан ҳам бехабар қолгандик. 
Тўйдан кейиноқ келин-куёв- 
нинг пойтахтга кўчиб кетиши 
натижасида улар ҳатго, маҳалла 
фуқаролар йиғини рўйхатига 
ҳам киритилмай қолган экан... 
Бундан икки ой олдин куёв бир 
варақ қоғоз ташлаб кетибди. 
Маълум бўлдики, бу ажрашиш 
учун ариза экан. Орадан бир 
ҳафта ўтар-ўгмас, Камолнинг 
тоғаси телефон қилиб: «Иши- 
миз ҳал бўлдими, йўқми?», деб 
сўради. Тавба, ажралиш — зуд- 
ликда ҳал этиладиган масала 
эмас-ку?! Бизнинг вазифамиз — 
ёшларни яраштириш, оилани 
сақлашдан иборат.

Худди шу мақсадда икки то- 
мон чақиртирилди. Келин онаси 
билан келди, бироқ на куёв, на 
қариндошларидан дарак бўлди.
> *

Еши улуғ, қолаверса, ўғли ва на- 
бирасига насиҳат қилиб, зора, 
уларни инсофга чақирса, дея қиш- 
локдаги бобосига бир неча марта 
одам юборилди. Аммо бундан ҳам 
наф бўлмади. Қолаверса, ўзи би- 
лан ўзи андармон, ёши етмшцдан 
ошган Ҳасан бобони безовта 
қилиш мақсадга мувофиқ эмасди.

Шунда маҳалла раиси Камол 
ва тоғасини излаб пойтахтга бо- 
ришга қарор қилди. Бироқ Ка- 
молни топишнинг иложи 
бўлмади, Қаҳҳорбой эса «Жи- 
яним ҳозир мен билан ишлама- 
япти, бошқа жойга кўчиб кет- 
ган», деб ўзини гўлликка со- 
лишдан нарига ўтмабди.

...Бир неча ой изсиз йўқо- 
либ кетган Камол яқинда қиш- 
лоғига қайтди. Тўғри қишлоқ 
фуқаролар йиғини мутасадди- 
ларига учраб, бўлиб ўтган иш- 
лардан қатгиқ пушаймонлигини 
билдирди. Гапининг ниҳоясида 
оиласи- б№А£& яраштириб: 
қўйишларини илтимос қилди.

Қишлоқ фуқаролар йиғини 
Яраштириш комиссиясининг 
фаол ҳаракатлари билан Камол- 
нинг оиласи тикланди. Бу жара- 
ён осон кечгани йўк, Ахир, со- 
вуган кўнгилни илитиб, қарийб 
узилган ришталарни қайта боғ- 
лашнинг ўзи бўладими?..

Эндиликда ёш оила Камол- 
нинг кекса бобоси билан бирга 
яшаяпти. Қаҳрамонимиз ўтган 
ишлардан кўнгли андак хижил 
эса-да, таскин берадиган омил- 
лар ҳам йўқ эмас. Ахир, тоғаси 
ёнида юриб ортгирмаган мод- 
дий бойликдан кўра қиммат- 
лироқ нарсага эга бўлаётир. Бу, 
биринчи навбатда, оиласи тик- 
лангани бўлса, иккинчиси ва энг 
муҳими, ўзини оқ ювиб, оқ та- 
раган бобосининг дуосини ол- 
мокда.

Дуонинг қуввати нечоғли 
бўлишига ортиқча шарҳ ҳам, 
бўлиб ўтган воқеликларга хуло- 
са ҳам шарт бўлмаса керак. Зеро, 
хато ўз вақтида, унга йўл қўйган 
одам томонидан тузатилди. Му- 
ҳими шу эмасми?..

Дарвоқе, тоға-чи? Эҳтимол, 
у ҳам эртами ё кечми йўл қўйган 
хатоларини тушуниб етар. Не- 
гаки, тоға бегона эмас. Унинг 
томирида ҳам Соатовларнинг 
қони оқмокда.

Дилафруз ТЎРАҚУЛОВА, 
«МаЬаИа» мухбири.

СОҒАИК КАФОААТИ
Наргиза уч кундирки қизалоғининг иситмаси тушмаёт- 

гани, юзига тошма тошиб кетганидан хавотирда. Оила- 
вий поликлиникага телефон қилиб, уйига шифокорни 
чақиртирди. Кўп ўтмай ҳудуд шифокори Нодира опа етиб 
келиб, болани текшириб кўрди. Онасидан қандай дори- 
дармонлар бераётганини суриштирди.

— Парацетамол аллергия берган,
— деди у ёш онани ҳайрон қо>\дириб.
— Ортиқча дориларнинг кераги йўқ. 
Парацетамол беришни тўхтатиб, айт- 
ган тавсияларимга амал қилиб тура- 
сиз.

Нодира опа бугун тонгни ҳар гал- 
гидан барвақтроқ қарши олди. Чунки 
ўзи масъул бўлган ҳудуддаги болалар- 
ни навбатдаги эмлаш олдидан кўрик- 
дан ўтказиши лозим. Дастурхонга но- 
нуштани ҳозирлаб, устини ёпиб 
қўйди-да, ишга кетишга чоғланди.

У ҳудудидаги ҳар бир боланинг 
соғлиғига масъул эканлигини бир

дақиқа бўлса-да унутмайди. Касални 
даволашдан кўра олдини олган маъ- 
қул. Ўтган қишда ота-оналарга грип- 
пга қарши фарзандларини эмлатишнинг 
фойдали жиҳатлари хусусида тўла маъ- 
лумот берган эди. Ота-оналар шифо- 
кордан олган ахборотлари туфайли 
мавсумда болаларнинг грипп касалли- 
гига чалиниши кам кузатилди.

— Кунлар совий бошлаганида ша- 
моллаш, грипп хасталиклари авж ола- 
ди. Бундай пайтда беморларнинг кўпчи- 
лиги шифокорга мурожаат қилиши та- 
биий, аммо аҳоли орасида грипп, ша- 
моллашни ўз билганича даволайдиган,

кимдандир эшитган ёки реклама 
қилинган дорилардан фойдаланади- 
ганлари ҳам бор, — дейди Шайхонто- 
ҳур туманидаги 40-оилавий поликли- 
ника амалиёт шифокори Нодира Раҳ- 
матуллаева. — Бу эса биз шифокор- 
ларга беморларни даволашда анча қи- 
йинчиликлар туғдиради. Ана шундай 
муаммоларнинг олдини олиш учун биз 
сентя$)ь ва октябрь ойларида бир ёшдан 

болалар ва аҳолининг барча қат- 
ла\|йга гриппга қарши 2 марта эмлаш 
олишларини тавсия қиламиз.

Нодира опа поликлиникадаги иш- 
ларини якунлагач, маҳалла идорасига 
кириб ўтишни мўлжаллади. Чунки 
идорадан ногирон, кам таъминланган 
ва ёрдамга муҳтож киш иларнинг 
рўйхатини олиши керак. Поликлини- 
кага давлат томонидан бериладиган 
гриппга қарши вакциналар билан, ав- 
вало, ана шу қатлам вакиллари эмла-

нади. Куз мавсуми бошланиши билан 
одамларнинг ҳатто бир неча маротаба 
грипп билан оғриши кузатилади. Ай- 
ниқса, бу болаларда оғир кечади. 
Гриппнинг барча турларига қарши 
вакцина билан эмланган киши эса ка- 
салланавермайди. Гриппга чалинган 
такдирда ҳам касаллик асоратсиз ва 
енгил ўтади.

Маҳалла билан доимо ҳамкорликда 
ишлаш яхши самара бермокда. Нодира 
опа сингари шифокорлар ҳар бир хо- 
надонда ойда бир маротаба бўлиб, 
оиладаги барча катгаю кичикнинг соғ- 
лиғини назорат қилишга интилади. 
Ҳар бир ҳудуднинг ана шундай жон- 
куяр оила шифокорлари бор экан, де- 
макки, грипп, шамоллаш ва шу каби 
касалликларнинг ортга чекиниши шуб- 
ҳасиз.



---------------- “ МаНаИа” жавоб беради ---------------

ИШҲАҚИБИЛАН
ТАЪМИНААНАДИ

|Савол: — Мен тўқимачилик корхонасида 
ишлар эдим. Яқинда корхона ўз фаолияти- 
ни вақтинча тўхтатгач, ишсиз қолдим. Ҳозир- 
ча иш тополганим йўқ. Айтинг-чи, корхона 

вақгинча фаолият кўрсатмаётган бўлса ҳам 
иш топгунимга қадар пул билан таъминлаб 
туриши керакми?

Н.АЛЛАЁРОВ. 
Хива тумани.

ЖАВОБ: — Ушбу ҳолатда 
сизнинг ҳуқуқларингиз Узбе- 
кистон Республикаси Меҳнат 
кодексининг 67-модддсига асо- 
сан ҳимоя қилинади. Унга кўра, 
корхонанинг тугатилганлиги 
сабабли меҳнат шартномаси бе- 
кор қилинган бўлса, янги иш 
қидириш даврида икки ойдан 
ортиқ бўлмаган муддат мобай- 
нида ходимларнинг ўртача ой- 
лик иш ҳақи сақланиб қолади.
Шунингдек, ходимга тўланган 
бир ойлик ишдан бўшатиш на- 
фақаси ҳам қўшиб ҳисоблани- 
ши керак.

Агар сиз меҳнат шартномаси 
бекор қилинган кундан бошлаб 
ўн кун мобайнида маҳаллий

НАФАҚА
ОЛМОҚЧИМИСИЗ ?

|Савол: — Мактабда ўқитувчи бўлиб иш- 
лайман. Ҳозир бола парваришлаш учун таъ- 
тилга чиққанман. Икки ёшгача фарзанди бор 
оналарга тўланадиган нафақа пулини олиш 

учун қаерга мурожаат қилишим керак?

К.РАҲИМОВА. 
Бувайда тумани.

меҳнат ташкилотида иш қиди- 
раётган шахс сифатида рўйхат- 
дан ўтсангиз, ташкилот берган 
маълумотномага биноан учинчи 
ой учун ҳам олдинги иш жо- 
йингиздан ўртача иш ҳақи оли- 
шингиз мумкин.

Шу билан бирга сиз ишла- 
ган корхона банкрот деб топил- 
са, иш ҳақингиз ва бошқа тўлов- 
лар бўйича корхона кредитор- 
ларининг талабларига нисбатан 
имтиёзли ҳуқуққа эга бўласиз. 
Тугатилаётган корхонанинг маб- 
лағи бўлмаган такдирда, компен- 
сациялар сизга иш билан таъ- 
минлашга кўмаклашиш давлат 
жамғармаси маблағлари ҳисоби- 
дан тўлаб берилади.

ЖАВОБ: — Бюджет таш- 
килотларида ишлаётган она- 
ларга болани парвариш қилиш 
бўйича нафақа она истиқомат 
қилаётган маҳалла фуқаролар 
йиғини томонидан Ўзбекис- 
тон Республикаси Адлия ва- 
зирлигида рўйхатга олинган 
"Ишламаётган оналарга бола- 
ни икки ёшга тўлгунгача пар- 
вариш қилиш бўйича ҳар ой- 
лик нафақа тайинлаш ва тўлаш 
тартиби тўғрисида"ги Низом 
асосида тайинланади ва тўла- 
нади.

Сиз ушбу масала юзасидан 
ўзингиз яшайдиган маҳалла 
фуқаролар йиғинига нафақа 
тайинланиши ҳақидаги ариза 
билан мурожаат этишингиз 
лозим. Аризага фарзандингиз- 
нинг туғилганлик гувоҳнома- 
си, меҳнат дафтарчангизнинг 
нусхаси ва оила аъзоларин- 
гизнинг сўнгги ўн икки ой 
мобайнидаги даромади тўғри- 
сидаги маълумотномани илова 
этишингиз зарур. Агар оилан-

гизнинг умумий даромади ҳар 
бир оила аъзосига тақсимлан- 
ганда энг кам иш ҳақининг 
1,5 бараваридан ошмаса, на- 
фақа тайинланади.

Бола парваришлаш учун 
нафақа болалар сонидан ва на- 
фақа олувчи шахснинг меҳнат 
стажидан қатъий назар, ҳар 
ойда тўланади. Шунингдек, 
нафақа фуқаролар^йиғинига- 
мурожаат қилинган ойдан, 
бироқ бола туғилган ойнинг 
кейинги ойидан илгари бўлма- 
ган муддатдан бошлаб бериб 
борилиши керак. Агар мазкур 
нафақани кейин ҳам олишга 
муҳтожлик бўлган ҳолатда, на- 
фақа олаётган шахс олдинги
ўн икки ойлик мудаат туга- 
шидан бир ой олдин белги- 
ланган тартибда фуқароларнинг 
ўзини ўзи бошқариш органига 
мурожаат этиши мумкин.

Саволларга ҳуқуқшунос
Фасиҳиддин СУЛТОНОВ

жавоб берди.

Огоқлик

Замонавий ахборот технологияларининг шиддат билан 
такомиллашиб бораётгани турмуш тарзимизнинг 
ўзгаришида муҳим омил бўлмокда. Айниқса, кўпчилик 
томонидан эътироф этилаётган интернет ҳаётимизга жуда 
кўп кулайликларни олиб киряпти, десак янглишмаган 
бўламиз. Тўғри-да, дунёнинг бир бурчагида туриб, ўзга 
кутбда бўлаётган воқеа-ҳодисалардан хабардор бўлсанг, бир 
зумда хат ёзишиб, суҳбатлашсанг — бу мўъжиза эмасми?!

Ахборот алмашинувида ўзига хос 
инқилоб ясаган интернет тизимида 
наф ақат информацион, балки 
молиявий ишларни ҳам амалга оши- 
риш имкони мавжуд. Биргина ми- 
сол. «Пайнет» хизмати интернет ти- 
зими орқали бир дақиқадаёқ пу- 
лингизни уяли телефонингиздаги 
ҳисобингизга ўтказиб беради. Бу 
сизнинг муш кулингизни осон 
қилиш билан бирга, вақтингизни ҳам

I

тежайди. Аммо ҳар яхшининг бир 
ёмони бор, деганларидек инсони- 
ятнинг бу ютуғидан ўз мақсади ва 
манфаати йўлида фойдаланмоқчи 
бўлган кимсалар ҳам йўқ эмас.

Айтиш жоизки, шу чоққача ин- 
тернетнинг салбий жиҳатлари ху- 
сусида гапирилганда кўпинча ахбо- 
рот хуружлари назарда тутиларди. 
Яъники бир мамлакатдаги фаровон 
ҳаёт, осойишта муҳитни издан чи- 
қариш учун шу юрт, шу заминда 
рўй бераётган воқеалар ҳақида иғво 
ва ёлғондан иборат маълумотлар бе- 
рилади. Бу хуружга нисбатан ғояга 
қарши ғоя, жаҳолатга қарши маъри-

фатида бугун хориж матбуотида 
эълон қилинаётган, ҳеч қандай са- 
бабсиз ўзини ёки яқинларини ўлди- 
риш ҳолатлари, номусга тегиш жи- 
ноятларини келтириш мумкин. Ке- 
йинчалик ушбу ҳолатлар юзасидан 
тадқиқотлар ўтказган мутахассислар 
бу воқеалар «қаҳрамон»лари интер- 
нетдаги порнографик, камикадзелик, 
қотилликка ундовчи сайтлардаги 
кучли руҳий таъсир оқибатида маз- 
кур ҳаракатларни амалга оширишга- 
нини таъкидлашмокда. Афсуски, бу 
ҳодисаларни содир этувчиларнинг 
аксарияти ёшлар. Шу боис ота-она- 
лар интернетда ишлаётган фарзанд- 
ларининг ҳаракатларига нисбатан 
бефарқ бўлмасликлари, уларнинг 
қайси сайтда ишлаётганликлари би- 
лан қизиқиб, доимо хабардор бўлиб 
туришлари лозим. Интернетдаги қал- 
лобликнинг яна бир тури мавжуд- 
ки, бунда инсоннинг нафақат онги 
ёки руҳиятига, балки бевосита ҳамё- 
нига ҳам чанг солинади...

Ромитанлик Сабоҳат Ғайбуллае- 
ванинг электрон почтасига хат кел-

фат, деган тамойил билан ҳ и ^ а ^  ди. Унда ёзилишича, Австралияда
ланган ешлар эндиликда муаиян ах- 
боротнинг тўғри ёки нотўғрилиги, 
қайси мақсадга хизмат қилиши, хо- 
лислигини яхши англайди.

«Ўргимчак тўри»нинг яна бир 
салбий томони, унинг инсон руҳия- 
тига нисбатан қаратилган аёвсиз зар- 
басидир. Фикримизнинг исботи си-

интернет абонентлари ўртасида ўиин 
ташкиллаштирилган ва бунда интер- 
нетда фойдаланган вақти тўғри 
келганлиги учун Сабоҳат ғолиб чиқ- 
қан эмиш. Соврин эса 400000 АҚШ 
доллари. Албатта, кутилмаган катта 
бойлик уни ва оила аъзоларини шо- 
шириб қўяди ва улар пулни олиш

билан боғлиқ маълумотлар — пас- 
порт нусхаси, банк ҳамда ундаги 
ҳисоб рақами хусусида ахборотлар 
беришади. Ана шундан сўнг кирди- 
корнинг моҳияти ошкор бўла бош- 
лайди. Яъни «сахий» ўйин ташки- 
лотчилари пул тайёр эканлиги, фа- 
қат уни олишда банк харажатлари 
учун минг АҚШ доллари юбориш 
лозимлигини айтишади. Ҳатто пул- 
ни етказиб бериш учун тилхат ило- 
ва қилиниб, Жон Кэмбл исмли шахс 
масъул эканлиги ҳам эътибордан чет- 
да қолдирилмайди. Сабоҳат эса ўзида 
бунча маблағ йўқлигини, шу боис 
харажатлар учун бемалол соврин пу- 
лидан фойдаланиш мумкинлигини 
хабар қилади. Фирибгарни синаш 
учун қўлланган ушбу усул самара 
бериб 400 минг доллар ваъда қил- 
ган "сахий" ташкилотчилардан бошқа 
дарак бўлмайди.

— Афсуски, бу каби ҳолатлар 
жуда кўп учраб турибди, — дейди 
интернет бўйича мутахассис Зуфар 
Соҳибов. — Бундай фирибгарлар 
кўзлаган "ўлжа"ларини қўлга кири- 
тиш ва уни ишонтириш учун барча 
воситалардан фойдаланишади. Улар- 
нинг энг қўл келадиган найранги 
эса жуда катта микдордаги «соврин» 
бўлиб, уни қўлга киритиш учун «ми- 
жоз» бу «соврин» олдида арзимас 
пул кўринган бойлигини топшириб 
юборганини сезмай қолади. Ачинар- 
лиси, воқеа интернет орқали, тағин 
ёлғон манзилу исмлар билан амалга 
оширилгани боис жиноятчини уш- 
лашнинг имкони бўлмайди.

Аслида оддийгина мантиқий 
фикрлаш орқали бу ҳодисаларнинг 
бари фирибгарликдан ўзга нарса 
эмаслигини билиш мумкин.

Биринчидан, анъанавий лотерея- 
ларда иштирокчиларнинг жуда оз-

чилиги ютуқ соҳиби бўлишади. 
Бироқ бу ўйиннинг шубҳали томо- 
ни — жуда кўп кишига соврин ваъ- 
да қилинишидир. (Шахсий кузатиш- 
ларимиздан маълум бўлишича, биз 
билган тахминан 20-25 нафар ин- 
тернет абонентларига шу мазмунда 
хатлар тушган. Улар орасида хориж- 
лик фирибгарлар ҳийласига учиб 
бор-йўғидан мосуво бўлганлар ҳам 
бор). Иккинчидан, кўп ҳолларда тур- 
ли лотерея ва акцияларда ташки- 
лотчи томоннинг манфаати сезилиб 
туради. Аммо интернет абонентла- 
ри ўртасидаги ўзига хос лотереяда 
бирор-бир манфаатни илғаш қийин. 
Ана шу ҳолатнинг ўзиёқ кишида 
ишончсизлик уйғотади.

Учинчидан, одатда, ҳар бир тад-

бир ёки ўйин ўтказилишидан бурун 
бу ҳакда олдиндан эълон берилади. 
Аммо биз кузатган бу воқеада мижоз 
фақат соврин эгаси бўлгани ҳақида- 
ги маълумотдан сўнггина ўйин ўтка- 
зилгани тўғрисида хабар топмокда.

Хуллас, интернет тизимидан 
фойдаланаётган чоғда ҳар қандай ах- 
боротни бевосита қабул қилмай, соғ- 
лом ақл ва теран нигоҳ ила унга 
тўғри баҳо бера олиш кераклигига 
эътибор қаратиш зарур. Зеро, интер- 
нетга фақат фан-техниканинг янги 
ютуғи сифатида қарамай, ундаги ах- 
боротларнинг турли ғоя, турфа тои- 
фадаги кимсалар манфаатига ҳам хиз- 
мат қилаётганини унутмаслик лозим.

Акбар РУСТАМОВ,
«МаЬаИа» мухбири.

К0 РЕЯ РЕСПУ Б/1 И КАСИДА ИШЛАШ ИСТАГИДА
БЎЛГАН ЎЗБЕКИСЮН РЕСПУБШТО 1 ___

ФУКАРОЛАРИ ДИҚКДТИГА!

—  Пазанда уй б е ка си ------

«АЖАБСАНДА»
«Ажабсанда» миллий 
таомларимиз орасидаги энг 
сараларидан саналади. Бу 
таом бугда пиширилиши 
боис, катта-кичик ҳажмли 
иккита идиш керак бўлади.

Аввало, картошка кубик шаклида, 
сабзи сомонча тарзида, помидор ва 
пиёз паррак-паррак қилиб тўғралади. 
Саримсоқ доналарга ажратилиб, гўшт 
ва думба лўнда-лўнда тўғралгач, ки- 
чик идишнинг ичига бир қатлам 
қилиб аввал картошка, кейин сабзи, 
учинчи қатламга помидор, тўртинчи- 
сига пиёз, бешинчисига саримсоқ, ол- 
тинчи қатламга эса гўшт жойланади. 
Ҳар бир қатлам орасига меъёрида туз 
ва мурч, майда тўғралган ошкўклар 
сепиб борилади. Шундан сўнг кичик 
идиш катта идиш ичига ўрнатилиб, 
катга идишга пастроқ сатхда сув қуй- 
илади: токи сув қайнаганда масаллиқ 
ичига тушмаслиги лозим. Кичик 
идишнинг оғзи очиқ ҳолда, катта 
идишнинг қопқоғи жипс ёпилиб, 2 
соат муддатга оловга қўйилади. Агар 
сув камайса, яна қуйиш мумкин. Тай- 
ёр таом косаларга сузиб дастурхонга 
тортилади. «Ажабсанда» пишириш- 
нинг иккинчи усули қуйидагича: 
юқорида таъкидланган тартибда 
тўғралган масаллиқлар косаларга жой- 
ланиб, мантиқасқонда димланади.

Керакли масаллиқлар: 2-3 дона 
картошка, 2-3 дона сабзи, 3-4 дона 
помидор, 2-3 бош пиёз, 2 дона чучук 
гармдори, бир бош саримсоқ, 500 г. 
гўшт, 200 г. мол ёки қўй ёғи, зира, 
туз ва кўкатлар таъбга кўра солинади.

аҳина БОНУ тайёрлади.

Ҳуқуқий саводхоняик '« ,М ж

ҳакам лж  суди: ТАРИХ ВА ЭҲТИЕЖ
( Б и р и н ч и  м а к р л а )

Мамлакатимизда бошкэ сохэлар қатори суд-хукуқ соҳасида 
ҳам катта ислоҳотлар изчил амалга ошириб келинмокда. Бун- 
дан кўзланган мақсад инсон ҳақ-хукуқларини муҳофаза этиш, 
қонун устуворлигини таъминлашдан иборат экан. Ислоҳотлар- 
нинг илк ҳосилаларини, аввало, фуқароларнинг онги, тафакку- 
рида юз бераётган ижобий эврилишларда кўриш мумкин.

Эндиликда фуқароларда ўз ҳақ- 
ҳуқуқини билиш ҳисси тобора кучай- 
иб бораётир. Зеро, қонунга таянган 
одам қудратли ҳисобланади. Бундай 
шахс ўз ҳуқуқи поймол этилишига йўл 
қўймайди, адолатсизлик, қонунбузар- 
ликларга нисбатан дадил кураша ола- 
ди. Айни пайтда ўз зиммасидаги бурч 
ва масъулиятни ҳам теран ҳис этади. 
Бундай шахсларнинг кўплиги ҳар қан- 
дай жамиятнинг бойлигидир.

Судларнинг ихтисослаштирилгани 
эса инсон ҳақ-ҳуқуқларини самарали 
ҳимоялашни янги босқичга кўтарди. 
Эндиликда жиноят, фуқаролик, хўжа- 
лик ишлари алоҳида-алоҳида судлар 
томонидан кўрилиб, ҳал этилмокда.

Янги ташкил этилган Ҳакамлик 
судлари ҳам ана шу ислоҳотларнинг 
яна бир мевасидир.

"Ҳакамлик судлари тўғрисида"ги 
қонун, муҳтарам Юртбошимиз ташаб- 
буси билан қабул қилиниб, 2007 йил- 
нинг 1 январидан кучга киритилди. 
Ушбу қонун асосида 2009 йилнинг май 
ойида Ўзбекистон Ҳакамлик судлари 
Ассоциацияси (ЎзҲСА) ташкил этил- 
дики, бу мамлакатимизда яна битта 
ҳуқуқий институт пайдо бўлганини

билдиради. Ж орий йилдан ЎзҲСА 
Тошкент шаҳар филиали ҳузурида 
пойтахтнинг барча туманларида дои- 
мий асосда ишловчи Ҳакамлик суд- 
лари ўз фаолиятини бошлади.

Ҳ акамлик суди расман янги 
ҳуқуқий институт ҳисобланса-даг 
унинг тарихи узоқ ўтмишга бориб 
тақалади. Тарихда низоларни ҳал 
этишни муайян ҳакамга ишониб топ- 
шириш, унинг қарорини тан олиш 
ҳақидаги келишувларга оид мисол- 
лар кўп. Ўтмишда икки қабила ўрта- 
сида низо чиққанда учинчи қабила- 
нинг обрўли оқсоқолини жалб этиш 
орқали муаммога ечим топилган. 
Шунингдек, ҳазрат Алишер Навоий 
темурий шаҳзодалар ўртасидаги ни- 
золарга ҳакамлик қилгани тўғрисида 
ҳам маълумотлар мавжуд. Бунда 
ҳакамлик қилаётган шахс масалани 
асосан, иложи борича томонларни 
яраштириш орқали ҳал этишга эъти- 
бор берганини алоҳида таъкидлаш 
шарт. Демак, ҳакамлик суди ўз-ўзи- 
дан вужудга келган ёки янги аср 
тараққиёти маҳсуля эмас. Ушбу инс- 
титут ўзининг тарихий илдизи ва 
анъаналарига эга экани билан диқ-

қатга моликдир.
Ҳакамлик судлари тизими собиқ 

иттифоқ даврида ҳам мавжуд бўлган. 
Унинг фаолияти Давлат арбитражи 
қарори билан тасдикданиб, 1975 йил 
охирида кучга киритилган. Ушбу 
ҳуқуқий институт "Ҳакамлик суди 
тўғрисида"ги низом асосида фаолият 
юритган. Бироқ ҳуқуқий базанинг 
етарли эмаслиги, қолаверса, маъму- 
рий-буйруқбозлик шароитида ҳакам- 
лик судининг ривожланмаслиги аниқ 
эди. Шундай бўлди ҳам.

М амлакатимиз мустақилликка 
эришгач, кўплаб халқаро ҳуқуқий би- 
тимларга қўшилди, қатор Конвенция- 
лар, пактлар парламентимиз томони- 
дан ратификация қилинди. Жумла- 
дан, дунёнинг 142 давлати аъзо бўлган 
БМТнинг "Чет эл арбитраж қарорини 
тан олиш ва уни ижро этиш ҳақида- 
ги" Нью-Иорк Конвенциясига мам- 
лакатимиз 1995 йилда қўшилган. Ушбу 
Конвенция арбитраж (ҳакамлик суд- 
лари, "третейский суд") қарорларини 
давлатлар ўзаро тан олишларини бел- 
гилайди. Шунинг натижаси ўлароқ, 
Узбекистонда ҳам судловнинг бундай 
янги, эътиборлиси -  нодавлат тури 
амалиётга жорий этилди.

Ҳакамлик судининг фаолияти, ва- 
колат доираси, бошқа судлардан фарқ- 
ли жиҳатлари ҳақида иккинчи мақо- 
ламизда сўз юритамиз.

Икромжон МАРДАНОВ,
ҳуқуқшунос.

Қадрли юртдошлар!
Ўзбекистон Республикаси ва Корея Рес- 

публикаси ўртасида ўзаро сиёсий, иқтисодий, 
фан, таълим ва бошқа соҳалар каби меҳнат 
миграцияси соҳасида ҳам ҳамкорлик муноса- 
батлари тобора жадал ривожланиб бормокда.

Жумладан, 2006 йилда Ўзбекистон Рес- 
публикаси Меҳнат ва аҳолини ижтимоий му- 
ҳофаза қилиш вазирлиги ҳамда Корея Рес- 
публикаси Меҳнат вазирлиги ўртасида рес- 
публикамизнинг ишчи кучи ресурсларини маз- 
кур давлатга ишга юбориш бўйича икки то- 
монлама ҳамкорлик қилиш тўғрисида имзо- 
ланган ва 2008 йилда узайтирилган Мемо- 
рандумга мувофиқ республикамиз фуқарола- 
рига Эркин ёллаш тизими бўйича Кореянинг 
етакчи корхоналарида бевосита ишчи мақо- 
мида расмий тарзда ишлаш имконияти яратиб 
берилиши икки давлат ўртасида қўйилган му- 
ҳим қадамлардан бири бўлди.

Ўтган 2007—2008 йиллар давомида мазкур 
тизим бўйича Корея Инсон ресурсларини ри- 
вожлантириш хизмати томонидан Ташқи меҳ- 
нат миграцияси масалалари агентлиги кўма- 
гида республикамизнинг 5049 нафар фуқаро- 
лари корейс тили бўйича ўтказилган тест си- 
новларидан муваффақиятли ўтиб Кореяда меҳ- 
нат қилишга юборилдилар.

Фуқароларни рўйхатга олиш жараёни рес- 
публикамизнинг ҳар бир вилоятида Корея 
Инсон ресурсларини ривожлантириш хизма- 
ти ходимлари гувоҳлигида ва бевосита ипгги- 
рокида ошкоралик тамойилларига таянган 
ҳолда амалга оширилади. Шуни алоҳида таъ- 
кидлаш жоизки, ушбу жараёнда тестда ишти- 
рок этиш истагини билдирган фуқаролар ко- 
рейс тили бўйича махсус мутахассис томони- 
дан олдиндан суҳбатдан ўтказилиб, улардан 
дастлабки билимга эга бўлганлари рўйхатга 
олинадилар. Бундан асосий мақсад мазкур тест- 
дан самарали фойдаланган ҳолда кўпроқ фу- 
қароларнинг тест синовларидан муваффақи- 
ятли ўтишларига имкон яратиш, яъни корейс 
тили бўйича етарли билимга эга бўлган фу- 
қароларнинг иштирок этишини ва тест си- 
новларида қатнашиш учун тўлов пулининг қай- 
тарилмаслигини ҳисобга олиб, унда фақат те- 
гишли билим даражасига эга бўлган фуқаро- 
лар иштирокини таъминлашдир.

Шу ўринда фуқароларимиз эътиборини 
қуйидаги муҳим масалага қаратмоқчимиз.

Ташқи меҳнат миграцияси масалалари 
агентлиги томонидан республикамизнинг ом- 
мавий ахборот воситаларида чет элларда меҳ- 
нат фаолиятини амалга ошириш масаласи тар-

тиби тўғрисида мунтазам чиқишлар қилиб ке- 
линишига қарамай, Агентликка фуқаролари- 
миздан келиб тушаётган ёзма ва оғзаки ёки 
телефон орқали қилинган мурожаатларга кўра, 
айрим жисмоний ва юридик шахслар томо- 
нидан турли сохта уйдирма гаплар билан фу- 
қароларимизни маълум мукофот пули эвазига 
чет элда, хусусан, Кореяда ишга жойлашти- 
риш бўйича ёлғон ваъдалар бериб алдаш ҳол- 
лари ҳанузга қадар давом этмокда.

Бундай товламачи шахслар ўзларини агент- 
ликнинг жойлардаги вакиллари ёки ишончли 
шахслари сифатида фуқароларга танитиб, рес- 
публикамиз фуқароларининг корейс тили- 
дан бўлиб ўтадиган тест синовларида қатна- 
шиш учун рўйхатга олинишида, тестдан му- 
ваффақиятли ўтишларида ва Корея иш бе- 
рувчилари томонидан номзодларнинг танла- 
нишида маълум микдордаги пул маблағи эва- 
зига ёлғон ваъдаларни бериб, юртдошлари- 
мизнинг алданиб қолишларига сабабчи бўлиб 
келмокдалар.

. Бу каби товламачилар юртимиз бўйлаб, ай- 
ниқса, чекка ҳудудларда ўзларини дунё кўрган 
билағондек тутиб, юртдошларимизни ишон- 
тириб, қарз-ҳавола қилиб бўлса-да, фириб- 
гарлар айтган маблағини йиғиб топширишга 
ундамокдалар. Натижада, чет элга ишга бо- 
риш истагида бўлганлар ва уларнинг оила 
аъзолари ёлғон ваъдаларни берган фирибгар 
шахсларга алданиб қолганликларини улар 
ғойиб бўлганларидан сўнггина англамокдалар.

Аслида эса Агентликнинг республикамиз 
ҳудудларида ҳеч қандай вакил ёки ваколатхо- 
налари йўқ. Кореянинг Эркин ёллаш тизими 
бўйича фуқароларимизни рўйхатга олиш, тест 
синовидан ўтказиш ва Корея Республикасига 
ишга юбориш Корея Инсон ресурсларини ри- 
вожлантириш хизмати томонидан белгиланган 
тартибда ва уларнинг назората остида Агент- 
ликнинг ташкилий кўмагида, бошқа ҳеч қан- 
дай воситачиларсиз амалга оширилади.

Мазкур алдовлар тузоғига илиниб қолиш- 
нинг олдини олиш мақсадида Ўзбекистон Рес- 
публикаси фуқаролари чет элга бориб иш- 
лаш масалаларида аниқ ва ҳаққоний маълу- 
мотлар олишлари учун Ташқи меҳнат мигра- 
цияси масалалари агентлигидаги «Ишонч те- 
лефонлари» орқали маълумотларга эга бўлиш 
тавсия этилади ва шунингдек, уларнинг 
ҳуқуқлари камситилиб, турли товламачилар 
тузоғига тушиб қолган такдирда жойлардаги 
ҳуқуқни муҳофаза қилиш идораларига му- 
рожаат қилишларини мақсадга мувофиқ, деб 
ҳисоблаймиз.

Ишонч телефонлари рақамларини эслатиб ўтамиз:
232-27-88, 252-13-61



Тафаккур
дурдоналари

Фикрларга эмас, балки 
фикрлашга ўргатмоқ лозим.

Иш ҳаётдан роҳатланиш 
нинг энг яхши усули.

Одамдаги қулайликларга 
мойиллик ҳаётдаги ҳар қан- 
дай бошқа балодан ёмонроқ.

Ахлоқийлик феъл-атворда
б у Л М О Р И  Л 0 1 И М .

Ақлли саволларни қўя би 
лишнинг ўзиёқ ақл ва зий 
ракликнинг муҳим белгиси.

Ким ортиқчаликдан воз 
кечган бўлса у муҳтожлик- 
дан қутулибди.

Бурч — бу бошқанинг 
ҳуқуқига ҳурмат.

ким  ҳаетдан  маҳрум  
бўлиб қолишдан қўрқиб яша- 
са, у ҳеч қачон ҳаётдан қув- 
най олмайди.

Иммануил КАНТ, 
Немис файласуфи

Мақаяяамиз пақлавоняари

ПОАВОНААР КУЧ
Ўзбекистон "Маҳалла" хайрия жамғ- 

армаси республика бошқаруви ва ҳамкор 
ташкилотлар билан биргаликда ташкил 
этилган бу йилги турнир мамлакатимиз 
маҳаллаларидаги минглаб истеьдодли ку- 
рашчи ёшларни қамраб олганлиги билан 
эътиборли бўлди. Айниқса, ушбу турнир 
орқали жойларда оммавий спорт тарғи- 
боти йўлга қўйилди, кўплаб маҳаллалар- 
даги оилаларга қувонч олиб кирилди. 
Ўғлининг ёки қизалоғининг муваффақи- 
ятидан севинган оилаларда шоду хуррам- 
лик тантаналари авж олди. Набирасининг 
ютуғидан шукроналик туйган бобою мом- 
ларимиз дуога қўл очиб, яратгандан юрт- 
га тинчлик, эл дастурхонига янада тўкин- 
лик, фарзандларга комиллик тиладилар.

Ҳа, "Сағбон"даги мусобақалар од/\ий 
беллашув эмас, балки катга ғалабалар- 
нинг, улкан муваффақиятларнинг, юрт- 
да давом этадиган бетимсол спорт тан- 
таналарининг бошланиши бўлиши билан 
аҳамиятлидир. Икки кун мобайнида рес- 
публикамизнинг барча вилоятларидан 
келган 60 нафарга яқин ўғил-қиз 4 вазн 
тоифасида ғолиблик учун курашишди. 
Ўғил болалар 50 ва 55 кг. вазнларда "Ма- 
ҳалламиз паҳлавонлари" турнирининг 
бош соврини учун гиламга чиқишган 
бўлса, қизлар 44 ва 48 кг. вазнларда ма- 
ҳоратларини синовдан ўтказишди.

Муросасиз беллашувлар натижасига 
кўра, қизлар ўртасида 44 кг. вазнда сама- 
рқандлик Гулнора Муродова 1-ўринни, 
сирдарёлик Дилноза Исмоилова 2-ўрин- 
ни, наманганлик Мухлиса Абдумаликова 
ва қорақалпоғистонлик Бибиажир Мна-

жаминова 3-ўринни эгаллашди. 48 кг. 
вазнда эса Андижон вилояти ,Жалақудуқ 
тумани Жалақудуқ қишлоқ фуқаролар 
йиғинида камолга етган Моҳларой Абду- 
раҳмонова бош совринни қўлга киритган 
бўлса, самарқандлик Раъно Тўраева, на- 
манганлик Умида Абдулходиева ва сур- 
хондарёлик Гулбодом Норбоева кейинги 
ўринларни бўлишиб олишди.

Ўғил болалар ўртасидаги баҳслар 
ғоятда қизиқарли ўтди. 50 кг. вазнда 
навоийлик Шоқосим Бойназаров тенг- 
сиз эканлигини намойиш этди. Кейин- 
ги ўринларни наманганлик Моҳир Уна- 
ров, андижонлик Мирвоҳид Мўминов 
ва фарғоналик Абдулхай Валижонов 
эгаллади. 55 кг.да Жиззах вилояти ёш 
полвони Алишер Икромов барча ра- 
қибларини мағлуб этди ва "Маҳалла- 
миз паҳлавонлари" турнири ғолибли- 
гига эришди. 2-ўрин Андижон кураш 
мактаби тарбияланувчиси Ш ахбоз 
Ёқубжоновга тегишли бўлди. 3-ўринга 
эса фарғоналик Ҳусниддин Хамидов 
ва бухоролик Бекзод Хамроев кўтари- 
лишди.

— Яратилган шарт-шароитлар, спорт- 
чиларнинг хавфсизлигидан тортиб, са- 
ломатлигини муҳофаза қилиш, маданий 
дам олишларигача — барча-барчаси 
юқори савияда ташкил этилгани биз му- 
раббийларнинг кўнглини тоғдек кўтар- 
ди, — дейди Андижон вилояти терма жа- 
моаси мураббийи Собиржон Пардаев. -  
Спортчиларнинг кураш формаси, сафар 
харажатлари вилоят "Маҳалла" жамғар- 
маси бошқаруви томонидан амалга оши- 
рилди. Бу эътибор ва ғамхўрликлар на- 
тижасида ёш спортчиларимиз совринли

ўринларни эгаллашиб, умумжамоа ҳисо- 
бида 1 -ўриндан жой олдик. Аминманки, 
бугунги мусобақа ипггирокчилари ора- 
сидан келажакда етук спортчилар ети- 
шиб чиқади.

“Маҳалламиз паҳлавонлари" респуб- 
лика турнирининг финал мусобақалари 
якунига кўра, умумжамоа ҳисобида 1- 
ўрин Андижон вилояти жамоасига, 2-ўрин 
Самарқанд вилояти жамоасига, 3-ўрин эса 
наманганлик ёш полвонларга насиб этди.

— Ким қайси ўринни эгаллагани му- 
ҳим эмас, - дейди мусобақа бош ҳаками 
Олимжон Ҳайитов. -  Муҳими, "Маҳал- 
ламиз паҳлавонлари" турнири орқали 
минглаб ёшлар жисмоний тарбия ва 
спорт ҳаракатига жалб этилди. Маҳал-

лаю қишлоқларимизда соғлом турмуш 
тарзи кенг тарғиб этилди. Бу саъй-ҳара- 
катлар яна ўнлаб чемпионлар камолга 
етади, Ватанимиз довруғи оламга таран- 
нум этилади, деганидир.

Анъанага биноан турнирнинг юлиб 
ва совриндорлари, моҳир курашчилари 
Ўзбекистон "Маҳалла" хайрия жамғар- 
маси бошқаруви ва ҳамкор ташкилот- 
ларнинг эсдалик соираларй, дипломлари 
билан такдирландила

Тақдирлаш маросймида Узбекистон 
"Маҳалла" хайрия жамғармаси бошқа- 
руви раиси А  Аҳмедов иштирок этди.

Тўлқин РЎЗИЕВ, 
“МаЬаЛа" мухбири.

Хабаряар

АСОСИЙ ЭЪТИБОР ЛОНДОН -  2012 ГА ҚАРАТИЛГАН
БУГУН ПОРТУГАЛИЯ нинг Аолули шаҳ- 

рида трамполин бўйича навбатдаги жаҳон 
кубоги босқичи мусобақалари бошланади.

Дунёнинг 20 дан зиёд давлатининг маҳо- 
ратли спортчилари иштирок этадиган мазкур 
турнирда Ватанимиз шарафини тажрибали 
мураббий Роза Якубова бошчилигидаги спорт- 
чилар -  олимпиада ўйинлари совриндори 
Еқатерина Хилько, халқаро турнирлар ғоли- 
баси Анна Савкина ва иқгидорли спортчи Ма- 
рат Мустафин батутдон сакраш йўналишида 
ҳимоя қилади. Шунингдеқ акробатик гилам-

да сакраш бўйича Николай Комлачев Ўзбе- 
кистон байроғи остқлд майдонга чиқади.

— Спортчиларимиздан умидимиз катга. 
Улар ўтаётган йил мобайнида қатор халқаро 
мусобақаларда муносиб иштирок этишди, — 
дейди мураббий Р. Якубова. -  Португалия- 
да бошланадиган жаҳон кубогида спортчи- 
ларимизнинг муносиб ипггирок этиши учун 
барча чораларни кўрганмиз; Ушбу халқаро 
мусобақаларда керакли натижаларга эришиш 
орқали терма жамоамиз аъзоларининг 2012 
йилги Лондон олимпиадасига тайёргарлик

жараёншш маромиш етказишни бош мақ- 
сад қилганмиз.

Лолулида бошланган мусобақалар 26 
сентябргача давом этади.

ТА8НКЕОТ ОРЕИ КУЧЛИЛАРНИ АНИКЛАЙДИ
ШУ КУНЛАРДЛ пойтахтимиздаги Рес- 

публика олимпия захиралари теннис макта- 
би кортларида мамлакатимизда анъанавий 
ўтказиб келинаётган ТазКкеп! Ореп халқаро 
турнири давом этмокда.

Мукофот жамғармаси 220.000 АҚШ дол- 
ларини ташкил этган турнирда Германия, 
Греция, Россия, Хитой, Белорусь, Италия, Ру- 
миния, Украина каби 20 дан зиёд мамлакат-

нинг етакчи ракетка усталари ғолиблик учун 
кураш олиб боришяпти.

Мамлакатимизда аёллар ўртасида теннис- 
ни оммалаштиришда, маҳоратли спортчилар- 
нинг камолга етишида муҳим роль ўйнаб ке- 
лаётган ТазЬкеп! Ореп турнирининг бу гал- 
ги баҳсларида юртимизнинг тажрибали ра- 
кетка усталари билан бирга бир қатор ёшлар- 
нинг қатнашаётгани ҳам аҳамиятлидир.

Мусобақанинг юлиб ва совриндорлари 
26 сентябрда аниқланади.

Аёяяар спорти

ФУГБОЛ МАИДОНИНИНГ
м А т ш ю и д р и

Дастлаб қизлар футбол 
жамоаси тузилиб, 
ўйнай бошлаганида бу 
кўпчиликка эриш 
туюлганди. Ҳатто 
«Хотин-қизлардан ҳам 
футболчи чиқадими?», 
дея ишончсизлик 
билдирганлар ҳам 
бўлди. Аммо 
«Севинч»нинг футболчи 
қизлари футбол 
миллионлар ўйини 
эканлигини, аёллардан 
ҳам футболчи чиқиши 
мумкинлигини 
исботлашди.

«Севинч» ўз номи билан 
бугун кўпларга севинч ула- 
шаётир. Кетма-кет ғалабалари 
билан мухлислар ишончини 
қозонаётир. Жамоа мамлакат 
олий лигасида муваффақият- 
ли тўп суриш билан бирга 
Осиё биринчиликлари ва ку- 
бок ўйинларида ҳам яхши на- 
тижаларга эришмоқда. «Се- 
винч» қизларининг маҳорати, 
шиддатли, ҳужумкор ўйинла- 
ри ҳар қандай кишида ҳайрат, 
ҳавас ва завқ уйғотади.

Эътироф этиш керакки, 
кейинги йилларда вилоятда хо- 
тин-қизлар футболини ривож- 
лантиришга алоҳида эътибор 
қаратилди. "Шўртангазкимё" 
мажмуасининг ҳомийлиги би- 
лан аёллар профессионал фут- 
бол клуби ташкил этилди. Фут- 
болчилар ҳамда клуб аъзола- 
рини рағбатлантириш йўлга 
қўйилди. «Севинч» жамоаси 
таркибига тажрибали футбол- 
чилар таклиф қилинди. 2004 
йилда «Севинч» Ўзбекистон 
чемпионатида дастлабки му- 
ваффақиятни қўлга киритди: 7 
жамоа ўртасида ғолиб бўлиб, 
мамлакат чемпионатининг ол- 
тин медали совриндори бўлди. 
Шундан буён «Севинч» қиз- 
ларининг зафарли юришлари 
узлуксиз давом этаётир.

— Ғалабадан кейинги шо- 
диёналарни бир кўрганингизда 
эди, — дейди спорт устаси, жа- 
моа ҳимоячиси Олия Аҳмедова. 
— Мухлислар олқиши, ҳамма- 
сидан ҳам ғалаба нашидаси 
жуда ширин. Тўғри қийинчи- 
ликлар ҳам бўлади, тайёргарлик 
жараёнлари, узлуксиз машқлар, 
ҳаммасидан ҳам ёмони ўйин 
пайтида жароҳат олиш. Лекин 
биргина гол билан чарчоқлар

унутилади. Бошида ҳавас билан 
футболни бошлаган бўлсам, бу- 
гун у ҳаётимнинг мазмунига ай- 
ланди.

Хотин-қизлар футболини 
ривожлантиришга қаратилган 
жиддий эътибор туфайли «Се- 
винч» футбол жамоаси учун 
Қарши шаҳрида алоҳида спорт 
мажмуи, 10 минг томошабинга 
мўлжалланган стадион қурилиб, 
фойдаланишга топширилди. 
Спорт мажмуида барча шарт- 
шароитлар: ётоқхонадан тор- 
тиб, дам олиш, ювиниш, кийи- 
ниш, пардоз хоналаригача бор. 
Қизларнинг бўш вақтларида 
шуғулланишлари учун махсус 
тренажер зали, шахмат-шаш- 
ка, стол тенниси тўгараклари, 
сузиш ҳавзаси, хуллас барча 
имкониятлар яратиб берилган. 
Бу ғамхўрликдан «Севинч» жа- 
моаси аъзоларининг боши ос- 
монга етди.

— Илгари Шманганнинг 
«Гулбаҳор»/ фузчЗол жамоаси 
таркибида }|йнйрдим, — дейди 
ҳужумчи Кдаюла Усмонова. — 
«Севинч»га таклиф қилишганда 
жон деб рози бўлдим. Чунки 
жамоанинг имкониятлари, улар- 
га яратиб берилган шарт-шаро- 
итлар ҳақида эшитган эдим. 
Мана 6 йилдан буён «Севинч»- 
нинг аъзосиман. Бир-биримиз 
билан худди бир оиланинг 
фарзандларидек қадрдон бўлиб 
кетганмиз. Мураббийларимиз 
Владислав Хан, Алик Қаҳҳоров 
қаттиққўл бўлишлари билан 
бирга жуда меҳрибон.

— 2008 йилнинг август ойи 
жамоамиз қизлари ҳаётида 
ўчмас из қолдирди, — дея суҳ- 
батга қўшилади дарвозабон 
Ольга Маҳмудова. — Чунки 
Президентимиз Қашқадарёга 
ташриф буюрганларида биз би- 
лан учрашдилар. Шунда ҳар 
биримиз билан алоҳида сўра- 
шиб, омад тилаб катга ишонч 
билдирдилар. Шундан сўнг 
«Севинч» кетма-кет 4 та халқ-

аро турнирда иштирок этиб, 
ғолиб бўлди. Республикада яго- 
на пешқадам жамоага айланди.

Албагга, ҳар қандай спорт 
мусобақасининг энг эсда қола- 
диган жиҳати — бу ғолиблар- 
нинг номи эълон қилинадиган 
лаҳзалардир. Бундай лаҳзалар- 
да мамлакат номи баралла ай- 
тилиб, байроғи кўтарилади, Ва- 
тан мадҳияси янграйди. Ж а- 
моа бундай ҳаяжонли лаҳза- 
ларни бир эмас, бир неча бор 
ҳис этган. «Ана шу кезларда 
Ватан суврати бутун бўй-ба- 
сти билан кўз ўнгингда намо- 
ён бўлади, Ватан шаъни не- 
чоғли азиз ва муқаддас экан- 
лигини чин дилдан ҳис қила- 
сан», дейди чемпион қизлар 
биз билан суҳбатда.

Вилоятда футболчиларнинг 
янги авлодини тарбиялашга 
ҳам алоҳида эътибор қаратил- 
моқда. Айни пайтда футбол 
клуби қошида 3 та тайёрлов 
гуруҳи фаолият олиб бормоқ- 
да. Уларда 10 ёшдан 16 ёшгача 
бўлган қизлар футбол билан 
шуғулланишади. Қизларнинг 
футболга ҳавас ва қизиқиш- 
лари ҳисобга олиниб, Касби 
туманида ҳам тайёрлов гуруҳи 
ташкил этилди. Унга «Севин- 
ч»да моҳир ҳужумчи сифати- 
да тўп сурган Гўзал Муҳидди- 
нова мураббийлик қиляпти. 
Эътиборли жиҳати, клуб аъзо- 
лари ҳам доимий равишда рағ- 
батлантириб борилади.

Бир муваффақият иккин- 
чиси учун замин бўлади. Қола- 
верса, вилоят раҳбариятининг 
доимий эътибори, ҳомий кор- 
хона ва таш килотларнинг 
қўллаб-қувватлаши янги-янги 
зафарларга қанот бўлмокда. 
Умид қиламизки, футбол ма- 
ликалари бу зафарларни яна- 
да мустаҳкамлаб, янада юк- 
сак марраларни эгаллайди.

Санобар БОЙМУРОДОВА, 
«МаЬаНа» мухбири.

САРИШТА КЎЧАНИНГ САРИШТА СОҲИБАСИ
лиги арафасида Рўзби опа Турсунова- 
нинг меҳнатлари муносиб баҳоланиб 
Президентимиз фармонлари билан 
«Шуҳрат» медали нишондори бўлди.

Умр жуда қисқа, инсон эса шу 
қисқа вақтда кўплаб хайрли, эзгу иш- 
ларни бажаришга улгуриши керак. 
Рўзби опа эса ўтаётган ҳар бир куни- 
дан миннатдор. Айниқса, ишдан чар- 
чаб келганида хушмуомала келини 
Ҳафизахоннинг атрофида парвона 
бўлиши, жажжи невараси Искандар- 
нинг беғубор кулгуси унинг чарчоғини 
чиқариб юборади. Ахир, битта аёлга 
бундан ортиқ бахт борми?!

Бу йил куз эрта келди. Ҳаво совиб, 
хазонлар аллақачон тўкила бошлади. 
Рўзби опанинг кундалик юмушлари эса 
янада кўпаймокда. Опа ҳар куни са- 
ҳарлаб кўча ва йўлакларни тоза, озо- 
да, обод ва сариигга қилмоқ истагида 
ишга отланади. Ана шундай дамларда 
озодаликни шиор этган опанинг 
кўнглини қамраб оладиган ниятлар ҳам 
касби каби эзгу ва беғубор эканлигига 
амин бўласиз.

Юлдуз ҲОЖИЕВА, 
«МаЬаНа» мухбири.

ОБУНА
МАХДПЯА

ГТЛт  * МАСКАНИ.
“ М аНаИа”

СЕВИМЛИ 
ГАЗЕТА. 

ЭЗГУ НИЯТ

аниқ мақсадлари, кузлаган оидин ман- 
зиллари бор. Катта фарзанд Мастура 
институтни тугатиб, ўз соҳасида иш- 
лай бошлади. Шуҳратжон эса Тошкент 
ирригация ва мелиорация институти- 
нинг магистратура босқичида таълим 
олмокда. Тиббиёт коллежини тугатган 
кенжа қиз Малика эса халқимиз са- 
ломатлиги йўлида сидқидилдан меҳнат 
қилишни дилига туккан. «Олтинтепа- 
5» маҳалласидаги бу оилада ҳеч ким 
вақтни бемақсад сарфламайди.

— Очиғи, фаррошликка бошқача 
назар билан қаровчилар ҳам бор, — 
дейди Рўзби опа. — Биласизми, эрта- 
дан-кечгача бекор ўтирадиган, гап со- 
тиб умрини ўтказадиган аёллардан бир- 
иккитасига бизнинг бошқармада иш 
бор, десам, кулиб, у ерда ишлашни 
ўзларига эп кўришмади. Яна айрим 
аёллар борки, ҳовлисига ойлаб супур- 
ги тегмайди. Мен эса ўз касбимдан 
фахрланаман. Умрим ва куч-қувватим 
борича юртимиз ободлигига ҳиссамни 
қўшишдан чарчамайман.

Халқимиз азалдан фидойи инсон- 
ларни улуғлаб, меҳнатини қадрлаб кел- 
ган. Мустақиллигимизнинг тўққиз йил-

Халқимизда савоб ишнинг катта-кичиги бўлмайди, де- 
ган қикматли гап бор. Дарқақиқат, эл-юрт равнақи, она- 
Ватан истиқболи йўлида қилинаётган қар қандай юмуш 
хоқ катта бўлсин, хоқ кичик чин эзгуликдан нишонадир. 
Аслида қам қар қандай улкан бунёдкорлик, буюк яра- 
тувчилик дилдаги мўъжаз эзгуликдан бошланади.
Поклик, ҳалолликни ҳаётининг 

аъмоли, деб билган Рўзби опа Тур- 
сунова 25 йилдирки Мирзо Улуғбек 
туман Ободонлаштириш бошқарма- 
сида оддий ишчи бўлиб хизм ат 
қилиб келмоқда. Опа ҳар куни Буюк 
Ипак йўли метросидан Салар ари- 
ғигача бўлган масофани супириб- 
сидираркан, юрагини чексиз қувонч 
туйғуси эгаллайди. Опага бирикти- 
рилган ҳудуд ш аҳрим изнинг энг 
гавжум жойи. Ю ртдошларимиздан 
ташқари, бу кўчадан кунига неча 
бор хорижий меҳмонлар ўтишади. 
Кўрса кўз қувнайдиган бу ажиб 
манзара улар хотирасида юртимиз- 
даги тинч ва бахтли ҳаёт, обод ва 
озод диёр, эзгулик ва покликка 
йўғрилган турмуш тарзимиз ифода- 
си сифатида бир умрга муҳрлана- 
ди. Оддийгина фаррош аёл Рўзби 
опа шундай пайтларда кундан-кун-

га чирой очаётган азим поитахт жа- 
молидан ҳузурланади, бу гўзаллик- 
ка оз бўлса-да ҳисса қўшаётгани- 
дан кўнгли ғурурга тўлади.

— Рўзби опа Турсунова бошқар- 
мамиздаги энг фидойи ишчиларимиз- 
дан бири, — дейди шу корхона раҳба- 
ри Баҳром Исмоилов. — Узоқ йиллар- 
дан бери ўзига бириктирилган вази- 
фани бор куч-ғайратларини аямасдан, 
меҳр билан адо этмокда. Бошқарма- 
мизга кўплаб ишчилар келиб-кетиша- 
ди, баъзилар тез орада ишдан бўшаб 
кетган ҳоллар ҳам бўлган. Аммо Рўзби 
опадаги сабр-бардош, бурчига садоқат 
кўпчиликка ибрат бўлгули.

Жамоада Рўзби опанинг оиласига 
ҳам ҳавас билан қарашади. У турмуш 
ўртоғи Жумабой ака билан уч нафар 
фарзандни вояга етказди. Ҳалол меҳ- 
нат, муносиб тарбия билан улғайган 
болаларнинг бугун ўз олдига қўйган

